
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 74 
 

ᐅᓪᓗᑐᐃᓐᓇᖅ, ᒫᑦᓯ 15, 2013 
 

 

ᖁᑉᐱᕐᓂᓖᑦ 4136ᒥᒃ 4173ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

4136 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 15, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 9:00-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ, 

(ᑐᓵᔨᑎᒍᑦ) ᐃᖅᓱᒃᑎ. ᐱᒋᐊᓚᐅᓐᖏᓂᑦᑎᓐᓂ 

ᐅᓪᓗᒥ, ᐊᐱᕆᔪᒪᕙᕋ ᒥᔅᑐ ᐃᐊᓕᐊᑦ 

ᒪᑐᐃᖅᓯᖁᓪᓗᒍ ᑐᒃᓯᐊᕐᓂᒃᑯᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ ᐃᓘᓐᓇᓯ. 

ᐅᓪᓛᒃᑯᓪᓗ ᐳᓛᖅᑎᒋᔭᕗᑦ. ᒪᐃᔭᕆᔭᐅᓚᐅᖅᓯᒪᔪᖅ 

ᔮᓐ ᒫᑎᐅᓯ ᐃᖃᓗᖕᓄᑦ, ᓯᒪᓄᑦ ᐅᓪᓗᕐᓄᑦ, 

ᑮᓇᐅᔭᐅᔭᓕᕆᓂᕐᒥᒃ ᐃᓕᓐᓂᐊᖅᑎᑦᓯᒻᒪᑦ 

ᐃᓕᓐᓂᐊᖅᑎᓄᑦ ᐃᖃᓗᖕᓂᑦ, ᖃᒪᓂᑦᑐᐊᕐᒥᑦ ᐊᒻᒪ 

ᒥᑦᑎᒪᑕᓕᒻᒥᑦ. ᑐᓐᖓᓱᒋᑦ ᒪᓕᒐᓕᐅᕐᕕᑎᓐᓄᑦ. 

 

>>ᐸᑦᑕᑐᖅᑐᑦ 

 

ᒥᔅᑕ ᐃᓄᒃ. 

 

ᐃᓄᒃ: ᐅᓪᓛᒃᑯᑦ ᐅᖃᖅᑎ. (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑏ. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᑕᐅᔪᒪᒐᓗᐊᖅᑐᖓ ᑕᒡᕙᓂ  

ᑲᑎᒪᔾᔪᑎᒃᓴᑎᓐᓂ 19-ᒧᐊᑲᐅᑎᒋᔪᒪᓪᓗᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᐃᓄᒃ. 

ᐊᖏᖅᑕᐅᔪᒪᔪᕈᓇ 19-ᒨᑲᐅᑎᒋᔪᒪᓪᓗᓂ 

ᑲᑎᒪᔾᔪᑎᒃᓴᓂ. ᐋᒡᒑᖅᑐᖃᖅᐸ? ᐋᒡᒑᖅᑐᖃᓐᖏᒻᒪᑦ. 

ᑲᔪᓯᓂᐊᓕᖅᐳᒍᑦ 19-ᒧᑦ ᑲᑎᒪᔾᔪᑎᒃᓴᑦᑎᓐᓄᑦ. 

ᐃᓱᒪᒃᓴᖅᓯᐅᕐᓂᐊᖅᑎᓪᓗᑕ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᐱᓕᕆᐊᖑᓂᐊᖅᑐᑦ ᒪᓕᒐᒃᓴᖅ 47, 

48, 49, 54, ᐊᒻᒪ 56-ᓗ ᒥᔅᑕ ᐃᓄᒃ 

ᐃᒃᓯᕙᐅᑕᕆᔭᐅᓗᓂ.  

 

ᐊᒻᒪ ᑕᕙᓃᓐᖏᓐᓇᕐᓂᐊᖅᐳᓯ ᑲᑎᒪᑐᐃᓐᓇᓂᕐᒧᑦ 

ᓅᑲᐅᑎᒋᓂᐊᕋᑦᑕ. 

 

ᐃᖅᓱᒃᑎ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᒫᓐᓇ 

ᑲᑎᒪᒋᐊᕈᓐᓇᖅᓯᒻᒥᒐᑦᑕ, ᑲᔪᓯᒋᐊᕈᓐᓇᖅᓯᒐᑦᑕ. 

ᐅᓪᓛᒃᑯᑦ, ᑲᑎᒪᔨᐅᖃᑎᒃᑲ. ᐅᓪᓛᒃᑯᑦ, ᓄᓇᕘᒥᐅᑦ 

ᐊᒻᒪ ᐅᓪᓛᒃᑯᑦ ᐃᓕᓐᓂᐊᖅᑎᓄᑦ ᐃᓯᖅᑕᐅᕋᑖᕋᑦᑕ, 

ᑐᓐᖓᓱᒋᑦᑎ ᑲᑎᒪᕕᖁᑎᔅᓯᓐᓄᑦ. 

 

>>ᐸᑕᑐᖅᑐᑦ 

 

ᑕᕝᕙᓂ ᑲᑎᒪᔨᑐᐃᓐᓇᐅᑎᓪᓗᑕ, ᐱᓕᕆᐊᖃᕋᑦᑕ 

ᒪᓕᒐᒃᓴᓂᒃ ᓇᐃᓴᐅᑎᓖᑦ 47, 48, 49, 54, 

ᐊᒻᒪᓗ 56. ᑲᑎᒪᔩᑦ ᖃᓄᐃᓕᐅᕈᒪᓪᓗᓯ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ, ᕿᒥᕐᕈᓇᐃᓐᓇᕈᒪᔪᒍᑦ ᓄᓇᕗᒻᒥ 

ᐃᒡᓗᓕᕆᔨᔾᔪᐊᒃᑯᑦ ᑮᓇᐅᔭᖅᑐᕈᑎᔅᓴᖏᓐᓂᒃ 

ᒪᓕᒡᓗᑎᒃ, ᐃᓕᖅᑯᓯᓕᕆᔨᒃᑯᑦ ᐊᕙᑎᓕᕆᔨᒃᑯᑦ 

ᒪᓕᒐᓕᐅᕝᕕᓪᓗ. ᑭᖑᓐᖓᓂ  

ᕿᒥᕐᕈᒪᒍᒪᓂᐊᖅᑕᕗᑦ ᒪᓕᒐᒃᓴᐃᑦ 47, 48, 49, 

54, ᐊᒻᒪᓗ 56. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐅᓇ 

ᐱᕕᖃᖅᑎᑲᐃᓐᓇᓐᓂᐊᕋᒃᑯ ᐊᕐᓇᖅ ᓯᕗᓕᖅᑎ 

ᓇᖕᒥᓂᒻᒪᕆᒃ ᐊᖏᖅᑕᐅᓇᓱᐊᒻᒪᑦ ᐃᒃᓯᕙᐅᑕᕐᒧᑦ 

ᐃᓕᓴᖅᓯᔪᒪᓪᓗᓂ. ᐊᔪᓐᖏᓐᓂᕋ ᐊᑐᓪᓗᒍ 

ᐃᓕᓴᖅᓯᑎᑲᐃᓐᓇᕐᓂᐊᕋᒃᑯᑦ. (ᑐᓵᔨᑎᒍᑦ) ᒫᑕᒻ 

ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒻᒪᕆᐊᓗᒃ. 

ᐅᓪᓛᒃᑯᑦ ᐊᒻᒪ ᖁᔭᓐᓇᒦᖅᐸᒃᑲ, ᑲᑎᒪᔨᐅᖃᑎᒃᑲ 

ᐱᕕᒃᓴᖃᖅᑎᑦᑎᒻᒪᑕ ᑖᔅᓱᒥᖓ. ᐱᒻᒪᕆᐅᒋᒐᑦᑎᒍᑦ 

ᑖᒃᑯᐊ ᐃᓕᓐᓂᐊᖅᑎᕗᑦ, ᑕᕝᕙᓂ ᐳᓛᖅᑕᐅᓯᒪᒐᑦᑕ 

ᓄᓇᕘᑉ ᐊᓯᐊᓃᓐᖔᖅᑐᓂᒃ ᐃᓕᓐᓂᐊᖅᑐᑯᓗᓐᓂᒃ.  

ᐅᑯᐊ ᖃᓪᓗᓈᑎᑐᑦ ᐅᖃᓪᓚᓐᓂᐊᕋᒃᑭᑦ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᐱᕕᖃᕐᓂᓐᓂ 

ᑐᓐᖓᓱᒃᑎᑦᑎᔪᒪᔪᖓ 31-ᓂᒃ ᓂᔾᔭᐅᓯᔭᖅᑎᓂᒃ 

YMCA ᑕᐅᖅᓰᖃᑎᒌᓐᓂᕐᒧᑦ ᐃᓚᒋᔭᐅᖃᑕᐅᔪᑦ 

16-ᖑᔪᑦ, ᑐᓴᕐᓂᖅᑐᓕᐅᖅᑏᑦ ᐋᑐᕚᒥ, 

ᓂᔾᔭᐅᓯᔭᖅᑏᑦ ᐃᖃᓗᓐᓃᒻᒪᑕ, ᐃᓕᖅᑯᓯᓕᕆᓂᕐᒧᑦ 

ᓂᔾᔭᐅᓯᔭᕐᓂᒧᓪᓗ ᐃᓕᓐᓂᐊᖃᑎᖃᖅᓱᑎᒃ 

ᐃᖃᓗᒻᒥᐅᓂᒃ. 

 

ᐅᓐᓄᒃ 7-ᒦᓐᖔᓕᖅᐸᑦ, ᓇᑲᓲᑉ ᐃᓕᓐᓂᐊᕐᕕᖓᓂ, 

8-ᒋᔭᖓᓂ ᓂᔾᔭᐅᓯᔭᕐᓂᐊᖅᑐᑦ. ᐃᖃᓗᒻᒥᐅᑦ 

ᓂᐊᖁᓐᖒᒥᐅᓪᓗ ᐃᓕᓐᓂᐊᖅᑐᖁᑎᓕᒫᖏᑦ 

ᓂᔾᔭᐅᓯᔭᖅᑏᑦ ᐃᓐᖏᖅᑏᓪᓗ ᐃᓚᒋᔭᐅᓗᑎᒃ, 

200-ᖏᓃᑦᑐᓄᑦ ᐃᓐᖏᓐᓂᐊᖅᑐᓄᑦ. 

 

ᐃᒃᓯᕙᐅᑖᖅ, ᑕᖅᑭᐅᓂᐊᖅᑐᒥ ᒪᒃᑯᒃᑐᑦ 

ᐱᓕᒻᒪᒃᓴᕐᓂᐊᖅᑐᑦ ᑭᖑᓂᐊᒍᑦ ᓂᔾᔭᐅᓯᔭᖅᑏᑦ, 

ᑕᒫᓃᓐᓂᐊᕐᒪᑕ  

ᒪᕐᕈᐃᖅᓱᕐᓗᑎᒃ ᐱᓐᖑᐊᓛᖅᖢᑎᒃ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑖᒃᑯᐊ 

ᑐᓐᖓᓱᒃᑎᑦᑎᐊᕈᒪᒐᓗᐊᖅᐸᒃᑲ ᑕᕝᕙᓃᑦᑐᑦ. 

(ᑐᓵᔨᑎᒍᑦ) ᖁᕕᐊᓲᑎᒋᔭᐅᓚᐅᕐᓕᑦ ᒪᒃᑯᒃᑐᖁᑎᕗᑦ 

ᒪᓕᒐᓕᐅᕐᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᒫᑕᒻ 

ᓯᕗᓕᖅᑏ. (ᑐᓵᔨᑎᒎᕈᓐᓃᖅᑐᖅ) ᐊᖏᖃᑎᒌᒃᐱᑖ 

ᑖᒃᑯᐊ ᐃᑉᐸᒃᓴᖅ ᐱᓕᕆᐊᕆᓚᐅᖅᑕᕗᑦ, ᓄᓇᕗᒻᒥ 

ᐃᒡᓗᓕᕆᔨᔾᔪᐊᒃᑯᖏᑦ, ᑮᓇᐅᔭᖅᑑᑎᒋᔪᒪᔭᖏᑦ 

ᑲᔪᓯᔾᔪᑎᔪᒪᓪᓗᑎᒍᓪᓗ ᐅᓪᓗᒥ. ᐊᖏᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓰ ᑖᓐᓇ ᒥᓂᔅᑕ 

ᑕᑉᑑᓇ ᐊᒻᒪᓗ ᐃᑲᔪᖅᑎᖏᑦ ᑕᑲᓄᖓ 

ᐊᐱᖅᓱᖅᑕᐅᕕᒻᒧᐊᕈᓐᓇᖁᓪᓗᒋᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᑉᑑᓇ 

ᐃᖅᑲᓇᐃᔭᖅᑎᑎᓪᓗ ᑲᔪᓯᒍᓐᓇᖅᑐᓯ. 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ 

ᐃᓯᖅᑎᑦᑐᓐᓇᕈᕕᒋᑦ.  

 

ᐅᓪᓛᒃᑯᑦ, ᒥᓂᔅᑕ ᑕᑉᑑᓇ. 

ᓇᓗᓇᐃᖅᓯᒪᑦᑎᐊᖁᓪᓗᒍ ᐊᒻᒪᓗ ᑲᑎᒪᒡᔪᑎᓂ 

ᑎᑎᕋᖅᓯᒪᑦᑎᐊᓐᓂᐊᕐᒪᑦ ᑖᒃᑯᐊᒃ 

ᐊᐱᖅᓱᖅᑕᐅᕕᒻᒦᖃᑏᒃᑭᒃ ᑭᒃᑰᒻᒪᖔᑎᒃ 

ᐅᖃᐅᑎᓚᐅᖅᑎᒍᑦ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 

ᐃᒃᓯᕙᐅᑖᖅ, ᑕᓕᖅᐱᓐᓂ ᐊᖏᔪᖅᑳᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᓚᐃᓐ ᐱᐅᕆᐅ, ᐊᒻᒪᓗ  

ᓴᐅᒥᓐᓂ ᓗᐊᕋ ᑭᒻᐳ, ᑮᓇᐅᔭᓕᕆᓂᕐᒧᑦ 

ᐊᖏᔪᖅᑳᕆᔭᐅᔪᖅ ᐊᓪᓚᕕᒻᒥᓗ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᓴᓱᒋᑦᑎᒃ. ᑕᒡᕙᓃᒃᑲᑦᑕ ᒪᑉᐱᖅᑐᕋᖅ L-3. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐱᒋᐊᕈᑎᖃᕈᒪᔪᖓ ᒪᑉᐱᒐᖅ NHC-9. 

ᐸᕐᓇᐅᓯᐊᒋᔭᐅᓯᒪᔪᓂᒃ 2013-2016-ᒧᑦ. 

ᓯᕗᓪᓕᐅᔾᔭᐅᖃᑕᐅᓯᒪᔪᑦ 2013-14ᒥ, 

ᐊᑐᓕᖅᑎᑦᓯᓂᐊᕈᒪᓪᓗᑎᒃ ᑮᓇᐅᔭᑦ 

ᐸᕐᓇᐅᑎᖏᓐᓂᒃ ᐊᑐᖅᑕᐅᓇᔭᖅᑐᓂᑦ ᓄᓇᕗᑦ 

ᒐᕙᒪᒃᑯᑦ ᑐᑭᒧᐊᕈᑎᓕᐊᕆᓯᒪᔭᖏᓐᓂᑦ. 

ᐸᕐᓇᐅᓯᐊᕆᔭᐅᕙᓪᓕᐊᔪᑦ ᑕᒪᒃᑯᓄᖔᖅᑐᑦ, 

ᐱᕙᓪᓕᐊᓂᕆᓂᐊᖅᑕᖏᓪᓗ ᑕᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᕆᓚᐅᖅᓯᒪᔭᖏᓐᓂᑦ ᐅᖃᐅᓯᓕᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᑐᒍ ᑖᓐᓇ ᐊᐱᕆᒻᒪᑦ. 

ᐱᕕᖃᖅᑎᒃᑯᕕᓐᖓ ᐃᒡᓗᓕᕆᔨᕐᔪᐊᒃᑯᑦ 

ᐊᖏᔪᖅᑳᖓ ᐃᓚᐃᓐ ᐱᐅᕆᐅ 

ᐅᖃᓪᓚᑦᑎᑦᑐᒪᓂᐊᕋᒃᑯ ᐃᓗᓕᖏᓐᓂᒃ 

ᓇᓗᓇᐃᔭᐃᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓚᖏᑦ ᐊᓯᔾᔨᖅᑕᐅᓯᒪᓕᖅᑐᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᑭᐅᔾᔪᑎᒋᔭᒥᒍᑦ OAG-

ᑯᑦ ᑕᒻᒪᖅᓯᒪᔪᖅᓯᐅᓚᐅᖅᑎᓪᓗᒋᑦ 

ᐃᖏᕐᕋᑦᓯᐊᖅᑎᒋᓂᑦᑎᓐᓂᒃ ᐃᒡᓗᓕᕆᔨᕐᔪᐊᒃᑯᑦ, 

ᓯᕗᓪᓕᕐᒥᖃᐃ, ᓅᑕᐅᓂᕆᓚᐅᖅᑕᖏᑕ 

ᑮᓇᐅᔭᓕᕆᔨᕗᑦ ᐊᕐᕕᐊᓂ ᐊᓪᓚᕝᕕᑎᓐᓂᑦ 

ᐃᖃᓗᖕᓄᑦ ᐊᒻᒪᓗ ᐃᓚᖏᑦ ᐃᖅᑲᓇᐃᔮᖑᔪᑦ  

ᐃᓐᓄᑦᑕᐅᑦᑎᐊᓚᐅᕐᓂᖏᓐᓂᒃ. 

ᐃᖅᑲᓇᐃᔭᖅᑎᑦᑖᖅᐸᓪᓕᐊᓂᕗᑦ ᑲᔪᓰᓐᓇᖅᑐᖅ 

ᑲᔪᓯᑦᑎᐊᖅᑐᒻᒪᕆᐅᓪᓗᓂ.  

 

ᑲᔪᓯᑎᑦᑎᕙᓪᓕᐊᒻᒥᔪᒍᑦ ᐃᑲᔪᖅᑎᒋᓪᓗᑎᒋᑦ 

ᐱᓕᕆᖃᑎᒋᔭᕗᑦ ᓄᓇᓕᓐᓂ, ᒐᕙᒪᒃᑯᓂᓪᓗ 

ᐱᔨᑦᓯᖅᑐᓕᕆᔨᒃᑯᓐᓂ, ᐋᖅᑮᓇᓱᑦᑎᓪᓗᑕ 

ᒪᓂᒪᒍᑎᐅᓇᔭᖅᑐᒥᒃ. ᑐᒃᓯᕋᐅᑎᓂᑦ 

ᑮᓇᐅᔭᓕᕆᓂᕐᒧᑦ ᐱᖁᑎᓕᕆᓂᕐᒧᓪᓗ 

ᖃᕆᑕᐅᔭᒃᑯᑦ ᐃᓂᓪᓚᖓᐅᑎᒃᓴᓂᒃ 

ᐋᖅᑭᒍᑎᒃᓴᐅᔪᓂᒃ, ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐊᒻᒪᓗ ᓄᓇᓕᑦᑎᓐᓂ 

ᐃᒡᓗᓕᕆᔨᐅᔪᓄᑦ. ᓯᕗᒧᐊᖅᐸᓪᓕᐊᑦᑎᐊᖅᑐᒍᑦ 

ᐱᕚᓪᓕᐸᓪᓕᐊᓪᓗᑕ.  

 

ᑮᓇᐅᔭᓕᕆᔾᔪᓯᕗᑦ ᐃᒡᓗᓕᕆᔨᕐᔪᐊᒃᑯᓐᓂ 

ᐋᖅᑭᐅᒪᓂᖃᑦᑎᐊᖁᓪᓗᒋᑦ. ᐃᓱᒪᒋᓪᓗᖏᑦ ᖃᓄᖅ 

ᐊᑦᑐᐊᓂᖃᕐᒪᖔᑕ ᖃᓄᖅᑑᕈᑕᐅᓇᓱᒃᓯᒪᔪᒥᒃ 

ᐃᒡᓗᓕᕆᓂᕐᒧᑦ ᑕᑯᑎᑦᓯᔪᖅ 

ᐱᓕᕆᐊᖑᕙᓪᓕᐊᖏᓐᓇᕐᓂᖏᓐᓄᑦ. 

ᐱᓕᕆᖃᑎᒋᕙᑦᑕᕗᑦ ᐃᓚᒋᓪᓗᑎᒍ 

ᑮᓇᐅᔭᓕᕆᔨᕐᔪᐊᒃᑯᓐᓂ ᓄᑖᓂᒃ 

ᐋᖅᑭᒋᐊᕈᑎᒃᓴᐅᔪᓐᓇᖅᑐᓄᑦ ᐃᓚᒋᖃᓯᐅᒃᖢᒋᑦ 

ᓇᒻᒥᓂᖁᑎᖃᖅᑐᐃᑦ ᑮᓇᐅᔭᖃᖅᑎᑦᑎᓇᓱᓐᓂᕐᒧᑦ 

ᐃᒡᓗᖃᖅᑎᑦᓯᕙᓪᓕᐊᓂᕐᒧᓪᓗ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓱᒫᓗᑕᐅᕙᒃᓯᒪᔪᓂᑦ ᓄᓇᓕᐅᔪᓂᑦ ᐱᖓᓱᓂᑦ, 

ᐅᑭᐅᖅᑕᖅᑑᑉ ᖁᑦᑎᑦᑐᖓᓐᓂ ᐃᒡᓘᔪᐃᑦ 

ᐱᑐᖃᒻᒪᕆᐅᒻᒪᑕᒎᖅ ᐊᒻᒪ ᑕᒪᒻᒥᑲᓴᒃ 

ᓴᓇᔭᐅᓯᒪᓂᑰᓪᓗᑎᒃ ᓯᒡᔭᐅᑉ ᖃᓂᒋᔭᖓᓂ.  

 

ᐊᐱᖅᑯᑎᐅᓯᒪᔫᑉ ᐃᓱᒫᓘᑎᐅᔪᓪᓗᑭᐊᖅ 

ᑭᐅᔭᐅᖁᒍᒪᓯᒪᔭᕋ ᖃᖓᒃᑯᑦ. 

ᐃᓚᒋᖃᓯᐅᑎᒋᐊᖃᖅᑐᕆᒐᒃᑯ ᐊᑯᓂᒃᑯᑦ 

ᐸᕐᓇᐅᑎᐅᓯᒪᔪᒧᑦ ᐅᓄᖅᑑᖅᑰᕐᓂᖏᑕ 

ᐱᑐᖃᖑᖅᐸᓪᓕᐊᔪᐃᑦ ᐃᒡᓗᖁᑎᑦᑕ ᓄᓇᕘᓗᑦᑖᒥ. 

ᖃᖓᒃᑯᑦ ᐅᖃᕋᔭᖅᐸᑦ ᐃᒡᓗᖑᓇ 

ᓇᔪᕋᒃᓴᐅᔪᓐᓃᖅᑐᖅ ᓱᖅᑯᐃᖅᑕᐅᓇᓱᓕᕐᓗᓂᓗ 

ᖃᓄᖅ ᐱᔪᒃᓴᐅᑕᐅᒻᒪᖔᑦ. ᑭᑐᒃ 

ᐃᓂᓪᓚᖓᐅᑎᐅᕙᑉᐸᑦ  

ᐃᓱᒪᓕᐅᖅᑐᖃᕐᓂᐊᖅᑎᓪᓗᒍ, ᐃᒡᓗ 

ᓇᔪᕋᒃᓴᐅᒐᓗᐊᕆᐊᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖏᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖃᓄᐃᑦᓴᖏᒃᑯᕕᑦ ᐊᓚᐃᓐ ᐱᐅᕆᐅ 

ᑭᐅᓂᐊᖅᐸᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᓕᒋᐊᖃᖅᑐᓂᒃ ᕿᒥᕐᕈᖃᑦᑕᖅᓯᒪᔭᕗᑦ 

ᓱᖅᑯᐃᖅᓯᓇᓱᕌᖓᑦᑕ ᐃᒡᓘᔪᖅ 

ᑮᓇᐅᔭᖅᑐᕈᑕᐅᓗᐊᕈᓐᓇᐃᓕᓂᖓᓂᒃ 

ᐱᐅᓐᖏᓗᐊᓕᕐᓂᖓᓄᑦ. ᑮᓇᐅᔭᑎᒍᑦ 

ᓱᕙᓕᑭᐊᖑᓕᕐᓂᖓᓂᒃ 

ᓴᓇᔭᐅᒋᐊᒃᑲᓐᓂᕋᔭᕋᓗᐊᕈᓂ, 

ᑮᓇᐅᔭᖅᑐᕈᑕᐅᑐᐃᓐᓇᓕᕈᓂ ᖃᖓᒃᑯᑦ. ᑭᓯᐊᓂ 

ᐃᒡᓗᑭᒃᓴᓗᐊᕐᓂᑎᓐᓄᑦ 

ᐊᕗᖓᐅᔨᕙᓪᓕᐊᑐᐃᓐᓇᕐᓂᖅ 

ᐅᖓᓯᓪᓕᕙᓪᓕᐊᑐᐃᓐᓇᓕᕐᒪᑦ 

ᑮᓇᐅᔭᖅᑐᓗᐊᖏᕈᑕᐅᑉᐸᑦ ᓴᓇᐃᓐᓇᕆᐊᖓ 

ᐃᒡᓘᔪᖅ ᐱᓯᒪᐃᓐᓇᓂᐊᖅᑕᕗᑦ ᐊᑭᑐᓂᖅᓴᐅᒐᔭᕐᒪᑦ 

ᐊᓯᑦᑎᐊᒻᒪᕆᐊᓂᒃ ᓴᓇᓐᓂᕈᑦᑕ.  

 

ᑮᓇᐅᔭᖃᑦᑎᐊᕈᑦᑕ ᓄᑕᐅᓐᖏᓗᐊᓕᖅᑐᑦ ᒪᑯᐊᓗ 

ᐊᓯᔾᔨᖅᐸᓪᓕᐊᓇᔭᖅᑕᕗᑦ, ᑭᓯᐊᓂ 

ᑕᐃᒪᐃᓕᐅᕈᓐᓇᖏᓐᓇᑦᑕ ᐅᓪᓗᒥ ᓇᓖᕌᕈᑎᑭᒃᓴᒧᑦ 

ᑕᐃᒃᑯᐊ ᓴᓇᔭᐅᒋᓐᓇᖃᑦᑕᖅᑐᑦ. ᖁᔭᓐᓇᒦᒃ, 

ᐃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑕᒪᓐᓇ ᐅᖃᐅᓯᕆᔭᐅᑎᓪᓗᒍ, ᑖᓐᓇ ᐃᒡᓗ 

ᑮᓇᐅᔭᖅᑐᓗᐊᓕᖅᐸᑦ 

ᐊᑐᖅᑕᐅᖏᓐᓇᖅᑎᓐᓇᓱᒃᖢᒍ  

ᓱᕋᒃᑎᖅᑕᐅᔫᒐᓗᐊᑦ ᐊᓯᐊᓂᑦ ᑕᕝᕙᓂᔅᓴᐃᓐᓇᖅ 

ᓄᑖᕐᒥᑦ ᐃᒡᓗᓕᐅᕐᓗᑎᒃ. 

 

ᐊᒻᒪᓗ ᖁᑦᑎᒃᑐᕐᒥᐅᓂᑦ ᑕᐃᒫᑐᐃᓐᓇᖅ ᓇᒥᓕᒫᖅ 

ᑲᓇᑕᒥᐅᑎᑐᑦ ᓯᒡᔭᖅ ᒪᓐᓇ 

ᓇᔪᖅᑕᐅᔪᒥᓇᐅᖏᓐᓇᓲᖑᖕᒪᑦ ᓇᒥᓕᒫᖅ. 

ᐃᓱᒫᓘᑎᖃᐅᖅᑐᑦ.  

 

ᓲᕐᓗ ᐃᒡᓗ ᑖᓐᓇ ᐊᑐᒐᒃᓴᐅᒍᓐᓃᖅᐸᑦ 

ᑮᓇᐅᔭᖅᑐᓗᐊᓕᖅᐸᓪᓗ ᑕᐃᒪ ᐃᒡᓗᓕᕆᔨᕐᔪᐊᒃᑯᑦ 

ᑖᒃᓱᒥᖓ ᓱᕋᑦᑎᕆᓗᑎᒃ ᐊᓯᐊᓂᒃ ᓄᑖᒥᑦ ᑕᕝᕗᖓ 

ᐃᓕᓯᓇᔭᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ 

ᒪᓕᒐᓕᐅᖅᑎ. ᑖᓐᓇ ᐊᖏᔪᖅᑳᕆᔭᐅᔪᖅ 

ᐃᒡᓗᓕᕆᕐᔪᐊᒃᑯᓐᓄᑦ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᒡᔭᒥ ᐃᒡᓗᖃᕈᒪᔪᑦ ᐅᓄᖅᑑᖕᒪᑕ, ᑕᑯᓐᓇᕈᑦᑎᒃᑯᑦ 

ᑕᐃᒃᑯᐊ ᑭᒃᑯᑐᐃᓐᓇᕐᓄᑦ ᐊᑐᖅᑕᑦ, ᐄ, ᐅᓄᖅᑐᑦ 

ᓯᒡᔭᒦᑦᑐᒪᖃᑦᑕᖅᑐᑦ, ᐅᒦᕆᕕᒃᓴᐅᑦᑎᐊᖅᖢᑎᒡᓗ 

ᑕᐃᒪᐃᑦᑑᖕᒪᑕ. ᐃᒡᓗᓕᕆᔨᕐᔪᐊᒃᑯᑦ 

ᓱᕋᑦᑎᕆᒋᐊᖃᕐᓂᐊᕈᑎᒃ ᐃᒡᓗᒥᑦ ᐃᑭᑦᑐᖃᕐᓂᕐᒧᑦ 

ᐅᕝᕙᓘᓐᓃᑦ ᑭᓱᑐᐃᓐᓇᕐᒥᒃ ᐱᔾᔪᑎᖃᕐᓗᑎᒃ 

ᓇᓖᕌᕈᑎᕗᑦ ᐃᓱᒪᒃᓴᖅᓯᐅᕈᑎᒋᔭᕗᑦ ᖃᓄᖅ ᑖᓐᓇ 

ᓄᓇ ᐊᑐᖅᑕᐅᑦᑎᐊᕐᓂᖅᐹᖑᓇᔭᕐᒪᖔᑦ.  

 

ᑕᕝᕙᓂ ᐅᖃᓚᐅᖅᓯᒪᓪᓗᖓ ᐃ-ᓗᒥ, 

ᐃᒡᓗᓕᕆᔨᕐᔪᐊᒃᑯᓄᑯᐊ ᐱᓕᕆᐊᑎᒍᑦ 

ᐊᑕᐅᓯᖅᓯᐅᑎᒥᒃ, ᐃᓄᑐᐊᖑᔪᓂᑦ ᑕᐃᒃᑯᐊ  

ᐊᑭᑐᓂᖅᐹᖑᖕᒪᑕ ᐊᓯᖏᓐᓂᑦ ᓇᓖᕌᕈᑎᒃᓴᓂᑦ  

ᕿᓂᖃᑦᑕᖅᑐᒍᑦ. ᓇᖕᒥᓂᕆᔭᐅᒐᔭᖅᑐᑦ ᑕᐃᒃᑯᓄᖓ 

ᓄᓇᓄᑦ ᐃᓕᐅᖅᑲᕐᓗᒍ ᓇᖕᒥᓂᖃᖅᑐᒧᑦ ᑕᐃᓐᓇ 

ᓄᓇ ᑐᓐᓂᖅᑯᑕᐅᒃᐸᑦ ᐊᑭᑭᓐᓂᖅᓴᐅᓇᔭᖅᑐᖅ 

ᓴᓇᕕᐅᓕᕈᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᒡᓗᓕᕆᔨᕐᔪᐊᒃᑯᑦ ᐊᑐᒐᒃᓴᐅᔪᓐᓃᕌᖓᑕ 

ᑕᕝᕙᓃᑯᑖᒃᑎᓐᓇᔭᖅᑕᐃᑦ ᐅᕝᕙᓘᓐᓃᑦ ᑕᐃᒃᑯᐊ 

ᐃᒡᓗᑦ ᓴᓇᕕᐅᓐᖏᑲᐃᓐᓇᕐᓗᑎᒃ ᓇᖕᒥᓂᖃᖅᑐᓄᑦ 

ᐅᕝᕙᓘᓐᓃᑦ ᐊᑐᖅᑐᐊᒐᒃᓴᓄᑦ ᐃᒡᓗᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑐᖢᒍᓗ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᑕᐃᒪᐃᓕᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕗᓐᖓᐅᔨᓯᒪᔪᑦ ᐸᕐᓇᐅᑏᑦ ᐱᔾᔪᑎᒋᓪᓗᒋᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖅᑲᐃ 

ᐃᓱᒪᒃᓴᖅᓯᐅᕈᑎᖃᖅᐳᑦ ᖃᓄᖅ 

ᐊᒃᑐᐃᓂᖃᕋᔭᕐᒪᖔᑦ. ᒫᓐᓇᕈᓗᖏᒃᑯᐊ 

ᑲᑎᒪᔾᔪᑎᖃᖃᑦᑕᓚᐅᕐᒪᑕ ᓄᓇᓂᒃ 

ᓂᐅᕐᕈᑎᖃᖃᑦᑕᕐᓗᑎᒃ 

ᓇᖕᒥᓂᕆᔭᐅᓕᕈᓐᓇᕐᓂᐊᕐᒪᑕ 

ᐃᒡᓗᓕᐅᕐᕕᐅᓗᑎᒡᓗ 

ᐊᑭᓕᖃᑦᑕᕆᐊᖃᖅᑕᒃᓴᕆᕙᖏᑦ.  

 

ᒫᓐᓇ ᐊᑐᖅᑐᐊᑐᐃᓐᓇᖅᑎᓪᓗᑕ ᐃᒡᓗᓂᑦ ᐊᒻᒪᓗ 

ᐊᓯᔾᔨᕐᓂᖅᐸᑦ ᑕᐃᒪᐃᑦᑐᖅ ᐊᑐᐊᒐᖅ ᑕᐃᒃᑯᐊᓗ 

ᓄᓇᐃᑦ ᓂᐅᕐᕈᑕᐅᖃᑦᑕᓕᖅᐸᑕ 

ᐃᒡᓗᓕᕆᔨᕐᔪᐊᒃᑯᖅᑲᐃ ᐃᒻᒪᖃ 

ᓂᐅᕐᕈᑎᖃᕈᓐᓇᖅᐳᑦ ᑮᓇᐅᔭᓕᐅᕈᑎᒋᓕᕐᓗᒋᑦ 

ᑕᐃᒃᑯᐊ ᓄᓇᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᐄ, ᓂᕈᐊᕈᑕᐅᓂᐊᕐᕙᓗᒃᑐᕐᖑᓇ 

ᒫᔅᓯ 15-ᖑᓕᖅᐸᑦ 2015-ᒥ. ᐃᒃᓯᕙᐅᑖᖅ 

ᐱᕕᖃᖅᑎᒃᑯᕕᓐᖓ ᑖᓐᓇ ᐱᔭᕐᓂᖏᑦᑐᕈᓘᖕᒪᑦ 

ᑖᓐᓇ ᐊᖓᔪᖅᑳᖅ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᖅᑲᐅᒪᔪᒃᓴᐅᕗᓯ ᓄᓇᓕᓐᓃᒃᑯᐊ ᒫᑦᓯ 1995-ᒥ 

ᓂᕈᐊᖅᑎᑦᑎᓚᐅᖅᓯᒪᒻᒪᑕ ᓂᐅᕐᕈᑕᐅᔪᓐᓇᕐᒪᖔᖏᑦ 

ᐅᕝᕙᓘᓐᓃᑦ ᐋᒃᑲ. ᐊᕐᕌᒍᓄᑦ 20-ᓄᐃᓐᓇᖅ 

ᐋᖅᑭᑦᑕᐅᓚᐅᖅᓯᒪᒻᒪᑦ ᒫᑦᓯ 2015-ᒥ 

ᓇᓪᓕᕐᓂᐊᖅᑐᖅ. 

 

ᓄᓇᓖᑦ ᓄᓇᓂᑦ ᐊᑐᖅᑐᐊᑎᑦᑎᖃᑦᑕᓂᐊᕐᒪᖔᖏᑦ 

ᐅᕝᕙᓘᓐᓃᑦ ᓂᐅᕐᕈᑕᐅᓗᑎᒃ ᓇᒻᒥᓂᕆᓕᕐᓗᒍᓗ 

ᑖᓐᓇ ᐃᓱᒪᖅᓴᖅᓯᐅᕈᑎᒋᔭᐅᓂᐊᖅᑐᖅ. 

ᐃᓱᒪᓕᐅᕈᑎᒋᔭᐅᔭᕆᐊᖃᓂᐊᖅᑐᖅ 

ᓂᕈᐊᕈᑕᐅᓗᓂ. ᓄᓇᕗᒻᒥᐅᑦ 

ᐃᓱᒪᖅᓲᑎᒋᓂᐊᖅᐸᖓ ᓇᒡᓕᐊᓐᓄᑦ ᐱᓂᐊᕐᖔᑦ  



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4141 

ᐊᑐᖅᑐᐊᒐᐅᓗᑎᑦ ᐅᕝᕙᓘᓐᓃᑦ 

ᓇᒻᒥᓂᖅᑖᕆᔭᐅᔪᓐᓇᕐᓗᑎᑦ. ᐊᑦᑐᖅᑕᐅᓂᐊᖅᑐᑦ 

ᐅᓄᖅᑑᒻᒪᑕ.  

 

ᓄᓇᓕᒫᑦᑎᐊᑦ ᐊᐅᓚᑕᐅᔪᑦ ᕼᐋᒻᓚᒃᑯᓐᓄᑦ, 

ᓄᓇᓕᐸᐅᔭᒃᑯᓄᓪᓘᓐᓃᑦ, ᐊᒻᒪ ᑲᒥᓴᓇᐅᑉ 

ᓄᓇᖁᑎᖏᑦ ᒐᕙᒪᒃᑯᑦ ᓄᓇᖁᑎᖏᑦ, ᑲᒪᒋᔭᐅᔪᑦ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ. ᐅᓂᒃᑲᐅᓯᕆᓵᕋᓂ 

ᖃᓄᐃᑉᐸᓪᓕᐊᓂᐅᔪᖅ. ᐊᕗᖓᐅᔨᓯᒪᔪᒧᑦ 

ᐸᕐᓇᐅᑎᓕᐅᕐᓂᐊᕈᑦᑕ, ᓯᕗᓂᒃᓴᑎᓐᓂᒃ ᐃᓱᒪᓗᑕ 

ᓇᓕᖅᑯᑕᑎᑐᐃᓐᓇᖅᑐᒎᒐᓗᐊᖅ ᑭᓯᐊᓂᓕ 

ᐊᕗᖓᐅᔨᓯᒪᔪᓂᒃ ᐸᕐᓇᐅᓯᐅᕐᓂᐊᕈᑦᑕ ᑭᓯᐊᓂ 

ᐋᖅᑭᓪᓗᒎᒋᐊᖃᓂᐊᖅᑐᖅ. 

 

ᓄᓇᖃᖅᑎᐅᓂᖅ ᐱᓕᖅᐸᑕ ᕼᐊᒻᒪᓚᒃᑯᑦ ᐃᒻᒪᖃ 

ᑖᒃᓰᔭᐅᑎᒋᔭᐅᔪᓐᓇᖅᓯᕐᓂᐊᖅᑐᑦ ᐊᒻᒪᓗ 

ᑖᒃᓰᔭᐅᑏᑦ ᐃᓪᓗᓕᕆᔨᕐᔪᐊᒃᑯᓅᕐᓗᑎᑦ. 

ᑮᓇᐅᔭᖅᑐᖅᑐᔪᐊᒻᒪᕆᐊᓘᖃᑦᑕᕐᒪᑕ ᑕᒪᒃᑯᐊᓕᒫᑦ, 

ᐅᓂᒃᑲᐅᔾᔭᐅᓯᒪᓕᕐᒥᔪᒍᑦ ᓄᓇᓖᑦ ᐃᒥᕐᒧᑦ 

ᑕᒪᒃᑯᓄᖓ ᐊᑭᓕᐅᑎᒋᔭᐅᖃᑦᑕᖅᑐᓂ 

ᐊᑭᑦᑐᕆᐊᖅᑎᑦᑎᓗᑎᑦ. ᐊᑐᕈᒫᕐᓂᐊᖅᑐᖁᑎᖏᑦ 

ᐅᓄᖅᓯᑲᓐᓂᕋᔭᖅᑐᑦ. ᐊᒻᒪᓗ, ᓄᓇᓂᑦ ᓇᒻᒥᓂᓖᑦ 

ᐊᑭᑦᑐᕆᐊᖅᑕᐅᓗᑎᑦ. ᑕᐃᒪᓐᓇᐃᓕᓇᓱᖅᑰᖅᑐᖓ. 

ᑕᐃᒪᐃᑦᑑᓂᐊᖅᐸᑦ ᐃᒡᓗᓕᕆᔨᕐᔪᐊᒃᑯᑦ 

ᑕᐃᒪᐃᑦᑐᖅᑕᖃᓕᕐᓂᖅᐸᑦ ᖃᓄᐃᓐᓇᔭᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᐊᐱᖅᑯᑎᒋᒻᒪᒍ. ᐄ, 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᕗᖓᐅᔨᓯᒪᔪᓂᑦ 

ᐃᓱᒪᖅᓴᖅᓯᐅᕈᑎᖃᖅᑐᑦ ᐸᕐᓇᐅᓯᐅᖅᖢᑎᓪᓗ 

ᐊᑦᑐᐃᓂᖃᓂᐊᕐᒪᑕ ᐃᒡᓗᓕᕆᔨᕐᔪᐊᒃᑯᑦ 

ᐊᐅᓚᑕᖏᓐᓂᑦ. ᐱᕕᖃᕈᒪ ᐊᖏᔪᖅᑳᖅ 

ᐃᒡᓗᓕᕆᔨᕐᔪᐊᑯᓐᓄᑦ ᑭᐅᔪᓐᓇᖅᑐᖅ 

ᐊᐱᖅᑯᑎᒋᔭᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒡᓗᓕᕆᔨᕐᔪᐊᒃᑯᓄᑯᐊ 

ᐃᓱᒪᖅᓴᖅᓯᐅᕈᑎᖃᓂᐊᖅᑐᑦ ᓄᓇᐃᑦ 

ᐊᑐᖅᑐᐊᖅᑕᖏᑦ ᓇᒻᒥᓂᕆᔭᐅᓕᖅᐸᑕ. ᓄᓇᐃᑦ 

ᑮᓇᐅᔭᓕᐅᕋᓱᐊᕈᑎᒃᓴᓄᑦ ᐃᒡᓗᓄᑦ ᐊᑐᖅᑕᐅᑉᐸᑦ 

ᑮᓇᐅᔭᓕᐅᕈᑎᒋᔪᓐᓇᕋᔭᖅᑕᕗᑦ ᐊᒻᒪ 

ᐅᓄᒃᑲᓂᖅᑐᓂᒃ ᐊᑐᖅᑐᐊᒐᒃᓴᓂ 

ᓴᓇᔪᓐᓇᕋᔭᖅᖢᑕ.  

 

ᑖᒃᓰᔭᐃᑎᑦᑎᖃᑦᑕᕈᑦᑕ ᐱᕙᓪᓕᐊᔾᔪᓯᖓ, 

ᐃᖃᓗᓐᓂ, ᓄᓇᕘᓕᒫᒥᑦ ᑖᒃᓰᔭᐃᕕᐅᖃᑦᑕᖅᑐᖅ  



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᐸᐅᔭᐅᓂᖏᓐᓄᓘᓐᓃᑦ ᐅᕝᕙᓘᓐᓃᑦ, 

ᑕᒪᒃᑯᐊ ᓇᓗᔭᕈᓗᒋᒐᒃᑭᑦ.  

 

ᑖᒃᓰᔭᐃᑎᑦᑎᓂᐊᕈᕕᑦ ᐃᓄᐃᑦ ᐅᓄᕐᓂᖏᑦᑕᐅᖅ 

ᐃᓱᒪᒋᔭᐅᔭᕆᐊᖃᖅᑐᑦ ᐅᓄᖏᓗᐊᖅᐸᑕ 

ᑖᒃᓰᔭᐅᑏᑦ ᒥᑭᓗᐊᕋᔭᕐᒪᑕ. ᐊᑭᖏᑦ 

ᐊᓯᔾᔨᖅᐸᓪᓕᐊᑎᓪᓗᒋᑦ, 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᒐᕙᒪᒃᑯᑦ 

ᐱᓕᕆᕝᕕᖏᑦ, ᕼᐊᒪᓚᒃᑯᑦ, ᓄᓇᓕᐸᐅᔭᐃᓪᓗ 

ᖃᓄᖅᑑᕈᑎᒋᔪᓐᓇᕐᓂᐊᕋᑦᑎᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᓐᓄᑦ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ 

2015-ᒥ ᐃᖅᑲᓇᐃᔮᕆᕙᓪᓕᐊᓂᐊᕋᑦᑎᒃᑯᑦ 

ᐃᓪᓗᓕᕆᔨᕐᔪᐊᒃᑯᑦ, ᐱᓕᕆᐊᖃᐃᓐᓇᕈᓇᖅᑐᑦ.  

 

ᑖᒃᑯᐊᖑᓚᐅᖅᑎᓪᓗᒋᑦ, ᐊᕗᖓᐅᔨᓯᒪᔪᓂᑦ 

ᐸᕐᓇᐅᓯᐅᖅᐸᓪᓕᐊᑎᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ. 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖃᑎᒌᒍᓯᕆᔭᖏᑦ, ᐃᓪᓗᖁᑎᑕᐅᕋᑦᑕ 

ᐱᑐᖃᓐᖑᖅᐸᓪᓕᐊᔪᓂᒃ ᓄᑕᐅᔪᓐᓃᐸᓪᓕᐊᔪᓂᒃ, 

ᓴᓇᔭᐅᓂᖏᓪᓗ ᐊᑭᑦᑐᖅᐸᓪᓕᐊᖏᓐᓇᖅᖢᑎᑦ. 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᓇᑲᑎᕆᕙᓪᓕᐊᓪᓗᑎᒃ 

ᒪᑯᓂᖓ ᓴᓇᔾᔪᑎᒃᓴᓄᑦ ᑮᓇᐅᔭᖅᑐᕈᑎᒃᓴᓂᒃ. 

ᖃᓄᖅᑑᕈᑎᒃᓴᓂᑦ ᖃᓄᐃᑦᑐᓂᑦ 

ᐱᓕᕆᐊᖃᖅᐸᓪᓕᐊᕕᓯ ᑕᒪᓐᓇ ᐊᑲᐅᓐᖏᓕᐅᕈᑦ 

ᐋᖅᑭᒋᐊᕐᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐃᐊᓕᐊᑦ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᒃᓴᖏᒃᑯᕕᑦ ᒥᔅᑕ ᐱᐅᕆᐅ 

ᑭᐅᓇᓱᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕᔪᖅ ᑮᓇᐅᔭᖅᑖᕆᕙᒃᑕᕗᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐱᑐᖃᐅᓂᖅᓴᓄᑦ 

ᒥᑭᒡᓕᕙᓪᓕᐊᖏᓐᓇᖅᐳᑦ ᐊᕐᕌᒍᑕᒫᑦ, ᒪᓕᒃᖢᒋᑦ 

ᐃᓄᓕᒫᖅᓯᐅᑎᓄᑦ ᐃᒡᓗᐃᑦ ᐊᖏᖃᑎᒌᒍᑎᑦ ᐃᓛᒃ 

ᓄᒃᑎᕐᕕᐅᓂᕐᒧᑦ. ᒐᕙᒪᖃᕐᕕᓕᒫᑦ ᑲᓇᑕᒥ 

ᑕᐃᒪᓐᓇᔅᓴᐃᓐᓇᐅᖕᒥᔪᐃᑦ ᑭᓯᐊᓂᓕ 

ᐃᓄᓕᒫᖅᓯᐅᑎᑦ 5 ᐳᓴᓐᑎᑐᐃᓐᓇᐅᖃᑦᑕᕐᒪᑕ 

ᐊᖏᕐᕋᕆᔭᐅᔪᓂᑦ, ᓇᑉᐸᖓᓂᐅᔾᔮᖏᑦᑐᖅ 

ᑕᐃᒪᐃᒃᑲᑦᑕ, ᑕᕝᕘᓇᓗ ᐃᒃᐱᖕᓇᕐᓂᖅᓴᒻᒪᕆᐅᕗᖅ 

ᐅᕙᑦᑎᓐᓄᑦ.  

 

ᐊᔭᐅᕆᓇᓱᑉᐸᓪᓕᐊᒐᓗᐊᖅᑐᒍᑦ ᐳᕌᕕᓐᓯᑎᒍᑦ ᐊᒻᒪ 

ᑎᐅᕆᑐᐊᕆᐊᑎᒍᑦ ᑲᑐᔾᔨᖃᑎᒋᓪᓗᒋᑦ ᑲᓇᑕᐅᑉ 

ᐃᒡᓗᓕᕆᔨᕐᔪᐊᖏᓐᓂᑦ ᐊᒻᒪᓗ 

ᑲᑎᒪᖃᑎᒋᓂᐊᕐᒥᔭᒃᑲ ᐊᖓᔪᖅᑳᖑᖃᑎᒃᑲ ᔫᑳᓂᒥ 

ᓄᓇᑦᑎᐊᒥᓗ ᐅᐊᑦᕼᐊᓯᒥ ᑕᖅᑭᐅᑉ ᓄᓐᖑᐊᓂ 

ᑲᑐᔾᔨᓇᓱᓐᓂᐊᓂᕐᒧᑦ ᐊᔭᐅᖅᑐᐃᓂᕐᒥᒃ. ᐅᕙᒍᓪᓗ 

ᐊᔭᐅᖅᑐᐃᖏᓐᓇᕋᓱᐃᓐᓇᖅᐸᒃᑐᒍᑦ ᑲᓇᑕᒥ 

ᐃᒡᓗᓕᕆᔨᕐᔪᐊᑯᓐᓂᒃ. 

ᐱᓕᕇᓐᓇᖃᑦᑕᕆᐊᖃᓲᖑᕗᒍᑦ ᒐᕙᒪᒃᑯᑦ 

ᐃᓗᐊᓃᓪᓗᑕ ᑕᒪᒃᑯᐊ ᓯᐊᒻᒪᑎᖅᑕᐅᖃᑦᑕᖅᑐᑦ 

ᐱᑎᓪᓗᒋᑦ ᐊᒻᒪᓗ ᑭᓱᐃᑦ ᓯᕗᓪᓕᐅᔾᔭᐅᓂᐊᕐᒪᖔᑕ 

ᑮᓇᐅᔭᖅᑐᕈᑎᒋᓂᐊᖅᑕᕗᑦ ᐊᒻᒪᓗ ᕿᓂᕋᓱᑉᐸᒃᑐᑕ 

ᓇᐅᒃᑯᑦ ᑮᓇᐅᔭᖅᑐᓐᖏᓂᖅᓴᐅᔪᓐᓇᕐᒪᖔᑦᑕ 

ᑕᒪᒃᑯᐊ ᕿᓕᖅᑯᑖᖃᑦᑕᕐᓂᖏᑦ ᑮᓇᐅᔭᐃᑦ 

ᐱᔾᔪᑎᒋᓪᓗᒋᑦ. ᐄ, ᑕᒪᓐᓇ ᐱᓕᕆᐊᕆᓇᓱᒃᑕᕗᑦ 

ᐊᔾᔨᒌᓐᖏᑦᑐᓂᑦ ᐊᖅᑯᑎᖃᕋᓱᒃᑐᑕ.  

 

ᐃᓚᖏᑦ ᑲᑎᒪᔩᑦ ᐅᖃᐅᓯᕆᓚᐅᖅᑕᖓᑎᑐᑦ 

ᐃᒃᐸᒃᓴᖅ ᐅᖃᖅᑕᐅᖃᑦᑕᓚᐅᖅᑐᖅ 

"ᐃᑲᔪᖃᑎᒌᓚᐅᖅᑕ" ᑐᓐᖓᕕᐅᔪᖅ ᐃᒡᓗᓕᕆᓂᕐᒧᑦ 

ᐸᕐᓇᐅᑎᓕᐅᕐᓂᕐᒧᑦ ᐊᒻᒪᓗ ᐃᓗᓕᖏᑦ 

ᓄᐃᕙᓪᓕᐊᑎᓂᐊᖅᑕᕗᑦ, ᐱᓗᐊᖅᑐᒥ 

ᖃᓄᖅᑑᕈᑎᖃᓐᓂᕐᒧᑦ ᐸᕐᓇᐅᑎᓕᐅᕐᓂᑎᓐᓂ,  

ᑕᒪᓐᓇᓗ ᐱᓕᕆᕕᓕᒫᓄᑦ ᑲᑐᔾᔭᐅᒐᔭᖅᑐᓂ 

ᐃᓚᐅᓂᖃᕐᓗᑎᑦ ᓇᒻᒥᓂᖃᖅᑐᑦ 

ᐱᓕᕆᖃᑎᒋᕙᒃᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐱᐅᕆᐅ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓯᐊᓄᐊᕈᒪᓕᕐᒥᔪᖓ ᓄᓇᕗᒻᒥ ᐃᒡᓗᓂᑦ 

ᐸᐸᑦᑎᔨᒃᑯᑦ ᐊᐅᓚᑕᐅᓂᖓᓄᑦ. ᒥᓂᔅᑕᖃᐃ 

ᑐᓴᖅᑎᑦᑎᔪᓐᓇᖅᐸ ᑖᒃᑯᐊ ᐃᒡᓗᓂᑦ ᐸᐸᑦᑎᔨᒃᑯᑦ 

ᓴᖅᑭᑎᕆᓂᖏᓐᓂᑦ ᐃᒡᓗᓂᑦ ᒫᓐᓇᒧᑦ ᐊᒻᒪᓗ 

ᑕᒪᓐᓇᓗ ᖃᓄᖅ ᐃᖏᕐᕋᓂᖃᒻᒪᖔᖅ, ᓲᕐᓗ 

ᐊᑭᓕᕆᐊᓕᖏᑦ ᐊᑭᓕᖅᑕᐅᖃᑦᑕᕐᒪᖔᑕ 

ᐃᓗᓕᒃᓴᖏᓪᓗ ᐱᔭᕇᖅᑕᐅᓯᒪᓕᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐃᐊᓕᐊᑦ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅ ᑭᐅᑎᓐᓂᐊᖅᐸᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᐃᒡᓗᓂᑦ ᐸᐸᑦᑎᔨᒃᑯᑦ 

ᐃᓱᓕᓕᖅᐸᓪᓕᐊᕗᖅ, ᓱᓕ ᑭᖑᓪᓕᕐᓂᑦ 

ᐃᒡᓗᒃᓴᖃᖅᑐᒍᑦ ᐱᔭᕇᕋᓱᓕᖅᑕᑎᓐᓂᒃ. ᐊᕐᕕᐊᓂ 

ᒪᕐᕉᕘᒃ ᐃᓕᒌᓄᑦ ᐃᒡᓘᒃ, ᐊᐃᑉᐹ 95 ᐳᓴᒥᒃ 

ᐱᔭᕇᖅᓯᒪᓂᖃᓕᖅᑐᖅ, ᐊᐃᑉᐹᓗ 70 ᐳᓴᖓᓂᒃ 

ᐱᔭᕇᖅᓯᒪᓂᖃᓕᖅᑐᓂ. ᐊᐅᓱᐃᑦᑐᒥᓕ 

ᐅᐃᒍᓕᕇᒥᒃ ᐱᔭᕇᖅᑕᐅᔪᖃᓯᕗᖅ ᑖᓐᓇᓗ 74 

ᐳᓴᒥᒃ ᐱᔭᕇᖅᓯᒪᓂᖃᓕᖅᑐᓂ ᐊᒻᒪᓗ ᐅᖅᓱᖅᑑᒥ 

ᑕᓪᓕᒪᐅᓕᖓᔪᖅ ᐅᐃᒍᓕᕇᒃ ᐊᒻᒪᓗ ᒪᕐᕉᓕᖓᔪᖅ 

ᐊᒻᒪᓗ ᐊᑕᐅᓯᐅᓕᖓᔪᖅ 75 ᐳᓴᒦᐸᓗᒃᑐᓂᑦ. 

ᐃᓘᓐᓇᑎᑦ ᐱᔭᕇᖅᑕᐅᓯᒪᒐᔭᓐᖑᐊᖅᑐᐃᑦ 

ᐅᐱᕐᖔᕆᓂᐊᖅᑕᑎᓐᓂ. 

ᑖᒃᑯᐊ ᒪᓕᑉᐳᑦ ᐋᖅᑭᒃᑕᐅᓯᒪᔪᒥᒃ 80-20-ᒥᒃ 20 

ᐳᓴᖏᑦ ᐱᔭᕆᐊᓖᑦ 80 ᐳᓴᖓᓂᒃ 

ᐃᖅᑲᓇᐃᔮᕆᓪᓗᑎᑦ. ᑖᒃᑯᐊ ᑭᖑᓪᓕᖅᐹᖑᓕᖅᑐᐃᑦ 

ᐱᔭᕐᓂᖏᑦᑐᕈᓘᓚᐅᕐᒪᑕ 

ᐱᔭᕇᖅᐸᓪᓕᐊᑦᑎᐊᓕᖅᖢᑕᓗ. ᖁᕕᐊᓱᒃᑐᒍᑦ 

ᑖᒃᑯᐊ ᐱᔭᕇᖅᑕᐅᑉᐸᑕ 12-ᖑᔪᐃᑦ 1,011-ᓂᑦ 

ᐱᔭᕇᖅᓯᓯᒪᓂᐊᓕᖅᑐᒍᑦ ᑕᐃᒃᑯᐊ ᐸᐸᑦᑎᔩᑦ 

ᐱᒋᐊᖅᑕᐅᓚᐅᖅᓯᒪᒻᒪᑕ ᐊᐅᓚᔾᔭᐃᔾᔪᑏᑦ 

ᐸᕐᓇᐅᑏᑦ ᐊᑐᖅᑕᐅᓪᓗᑎᒃ. ᖁᔭᓐᓇᒦᒻᒪᕆᐊᓗᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐱᐅᕆᐅ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᓂᑦ 

ᐃᒡᓗᓕᐅᓕᕌᖓᒥᒃ 20 ᐳᓴᒥᒃ ᓂᐅᕕᖃᑦᑕᖅᐹᑦ 

ᐃᓚᒃᓴᓕᒫᓪᓗ 2 ᐸᐃ 4, 3 ᐸᐃ 3, 2 ᐸᐃ 2 

ᑕᒪᒃᑯᐊ ᐃᓱᒪᓕᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐃᐊᓕᐊᑦ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑖᔅᓱᒥᖓ ᐊᐱᕆᖕᒪᑦ. 

ᒥᔅᑕ ᐱᐅᕆᐅ ᑭᐅᑦᑎᐊᕈᓐᓇᖅᐳᖅ ᑖᔅᓱᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒡᓗᒃᓴᓂᑦ ᐊᑐᔾᔮᖏᑦᑐᓪᓗ ᒪᑯᐊ 

ᐱᕕᖃᖅᑎᑦᑕᕆᐊᖃᖅᑕᕗᑦ ᐊᒻᒪᓗ 

ᓂᐅᕕᒃᑲᓐᓂᖅᐸᒃᖢᑕ ᓯᖁᒥᑦᑐᖃᕐᓂᖅᐸᑦ,  



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᔪᕐᔪᐊᒻᒪᕆᐊᓘᖕᒪᑦ ᐊᒥᒐᖅᓯᓗᐊᖅᑐᓂᒃ 

ᖃᖓᑕᓲᒃᑯᑦ ᑎᑭᑎᑦᑎᒋᐊᒃᓴᖅ.  

 

ᑕᒪᒃᑯᐊ ᓂᐊᖁᓐᖒᑎᒋᖃᑦᑕᖅᑕᕐᔪᐊᒻᒪᕆᐊᓗᒃᑲ 

ᐊᕐᕌᒍᒐᓚᐅᓕᖅᑐᓄᑦ. ᐃᒡᓗᓕᕆᔨᕐᔪᐊᒃᑯᑦ 

ᑳᓐᑐᕌᒃᑎᑦᑎᔪᑦ ᑎᑭᓴᐃᓂᖅ, ᒪᑭᑎᑦᑎᓂᐊᕐᓂᕐᒧᓪᓗ 

ᑳᓐᑐᕌᒃ ᐊᑐᖅᑕᐅᓪᓗᑎᒃ. ᑲᒪᒋᔭᐅᓂᐊᖅᑐᓕᒫᑦ 

ᑕᐃᒃᑯᐊ ᐃᒡᓗᒃᓴᓄᑦ ᐊᑕᔪᑦ. ᑕᐃᒪᐃᑦᑐᓂ 

ᓴᓇᓂᐊᖅᑎᓪᓗᒋᑦ ᐱᓕᕆᐊᖃᕐᓂᐊᖅᑎᓪᓗᒋᑦ 

ᐃᖅᑲᓇᐃᔭᖅᑎᑭᒃᓴᖏᓐᓂᖅᓴᐅᓲᑦ 

ᑮᓇᐅᔭᖃᕐᓂᖅᓴᐅᓲᖑᓪᓗᑎᒡᓗ ᑕᒪᓐᓇ ᐱᔭᒃᓴᖅ 

ᑳᓐᑐᕌᖅᑎᓄᑦ ᑐᓐᓂᖅᑯᑎᒋᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᕋᑖᕋᕕᖓ. ᑖᒃᑯᐊ ᑲᑎᒪᔨᕋᓛᑦ 

ᐊᐱᖅᓱᖃᑦᑕᕐᒪᑕ ᐊᕐᕌᒍᓂᑦ ᖃᔅᓯᑲᓪᓚᖕᓂᒃ 

ᑕᐃᒪᓐᖓᑦ ᑕᔅᓱᒪ ᑭᒡᓕᓯᓂᐊᖅᑎᐅᑉ 

ᐅᓂᒃᑳᓚᐅᖅᑎᓪᓗᒍ ᑕᒃᑯᐊ ᓇᓗᓇᐃᖅᓯᒪᑦᑎᐊᖅᑐᑦ 

ᑭᓱᓂᒃᑯᐊ ᐃᒡᓗᒃᓴᐃᑦ ᓄᓇᓕᖕᓃᑉᐸᑦ ᑕᕝᕙ 

ᓄᓇᕘᒥ ᐸᐸᑦᑎᔨᓂᑦ.  

 

ᑖᓐᓇᖃᐃ ᐊᕐᕌᒍᓂ ᑕᓪᓕᒪᓂ ᐊᐅᓚᓚᐅᖅᓯᒪᔪᖅ 

20-ᐳᓴᓐᑎ ᓲᕐᓗᖃᐃ ᓂᐅᕕᐅᑕᐅᓂᖓᑕ 

ᐅᖓᑖᓃᑦᑐᑦ ᐊᑭᖏᑦ ᑖᒃᑯᐊ ᒥᔅᑕ ᐱᐅᕆᐅ 

ᐅᖃᖅᑲᐅᖕᒪᑦ 100 ᐳᓴᓐᑎᖏᓐᓃᒃᑲᔭᖅᑐᑦ 25-ᓂ 

ᓄᓇᓕᖕᓂ ᓄᓇᕗᒻᒥ. ᐃᒡᓗᒥᖃᐃ ᐊᑕᐅᓯᖅ ᐃᒡᓗ 

ᓴᓇᔭᐅᔪᓐᓇᖃᑦᑕᕆᐊᓖᑦ ᑕᐃᒃᑯᐊ ᐃᓛᒃᑰᕐᓗᑎᑦ 

$500,000-ᖏᓐᓃᑉᐸᒃᖢᑎᑦ ᓄᓇᓕᖕᓂ, $12.5 

ᒥᓕᐊᖏᓐᓃᒻᒪᑕ ᑖᒃᑯᐊ ᐊᑭᖏᑦ, ᓲᕐᓗ 

ᑕᒫᓂᕈᓘᔮᓘᖅᑐᑦ ᓄᓇᕗᒻᒥ. ᑖᓇᖃᐃ ᒥᓂᔅᑕ 

ᐊᑐᐃᓐᓇᕈᖅᑎᑦᑎᔪᓐᓇᖅᐹ ᖃᑦᓯᑦ ᑕᐃᒃᑯᐊ 

ᐃᒡᓗᒃᓴᐃᑦ ᑕᒫᓃᕐᕆᖕᒪᖔᑕ ᐅᕝᕙᓘᓐᓃᑦ  

ᓇᓗᓇᐃᖅᓯᒪᔪᒥᑦ ᐅᖃᕈᓐᓇᖅᐸ ᑭᓱᓂᑦ 

ᓂᐅᕕᓲᖑᖕᒪᖔᑕ?  

 

ᐊᑭᑦᑐᖅᐸᓪᓕᐊᖃᑦᑕᕐᒪᑕ ᒥᓂᔅᑕ ᐲᑕᓴᓐ 

ᐅᖃᖅᐸᒃᖢᓂ ᑖᒃᑯᐊ ᑮᓇᐅᔭᖅᑑᑎᒃᓴᐃᑦ 

ᑐᓂᔭᐅᓲᖑᖕᒪᑕ ᓄᓇᕗᒻᒧᑦ. ᑭᓯᐊᓂ $12.5 

ᒥᓕᐊᓐ ᐃᒡᓗᒃᓴᐃᑦ ᓲᕐᓗ ᖁᔭᓈᖅᑕᐅᓯᒪᖏᑦᑐᑦ 

ᓇᓃᑦᑑᒐᓗᐊᒃᑭᐊᕐᖏᒃᑯᐊ. ᐊᒻᒪᓗ ᖃᐅᔨᒪᖏᑦᑐᑦ 

ᓇᒦᒻᒪᖔᑕ ᐊᒻᒪᓗ ᐅᖃᐅᔾᔭᐅᓚᐅᖏᖦᖢᑕ 

ᓇᓃᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ .  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅ ᑖᓐᓇ ᑭᐅᓂᐊᖅᑐᖅ 

ᓇᓗᓇᐃᖅᓯᒪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑕᐅᖏᑦᑐᖓ 20-ᐳᓴᓐᖑᓂᕋᖅᖢᒍ ᑭᓯᐊᓂ 

ᐱᑕᖃᒻᒪᕆᒃᑐᖏᓛᖅ ᓈᒻᒪᑦᑎᐊᖅᑎᑕᐅᓇᓱᓲᖑᖕᒪᑕ 

ᓱᕋᒃᑐᖃᑳᓪᓚᒃᐸᓪᓘᓐᓃᑦ 20 ᐳᓴᓐᑎᐅᖏᑦᑐᖅ.  

 

ᑭᓯᐊᓂ ᑖᒃᑯᐊ ᐱᓕᕆᔭᐅᖃᑦᑕᖅᓯᒪᔪᑦ, ᑖᒃᑯᐊ 

ᓂᓪᓕᐅᑎᒋᓗᐊᕈᓐᓇᖏᒃᖢᒋᑦ. ᓲᕐᓗ 

ᓴᖅᑭᓚᐅᖅᓯᒪᖕᒪᑕ ᑕᐃᑲᓃᓐᖏᑎᓪᓗᖓ ᐊᒻᒪᓗ 

ᐅᔾᔨᕈᓱᒃᐳᒍᑦ ᐃᓗᐊᓐᖏᓕᐅᕈᑎᖃᖃᑦᑕᖅᓯᒪᔪᑦ 

ᐊᒻᒪᓗ ᐃᒡᓗᒃᓴᐃᑦ ᐃᓚᖏᑦ ᐱᓚᐅᖅᑕᕗᑦ 

ᐅᖓᑎᓪᓗᐊᖓᓄᑦ ᐱᖃᑦᑕᓚᐅᕋᑦᑎᒍᑦ ᐊᒻᒪᓗ 

ᑖᓐᓇ ᐱᔾᔪᑎᒋᔭᐅᓪᓗᓂ ᐃᒡᓗᓕᐅᕐᓂᐊᕌᖓᑦᑕ, 

ᐃᓛᒃᑯᑦ ᐃᒡᓗᒃᓴᐃᑦ ᐃᓚᒃᓴᖏᑦ ᐱᔭᐅᓲᖑᖕᒪᑕ. 



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᑖᒃᑯᐊ ᓄᓇᕗᒥ ᐃᒡᓗᓕᕆᓂᕐᒧᑦ 

ᐸᐸᑦᑎᔩᑦ ᐊᒻᒪᓗ ᐸᕐᓇᐅᑎᖓ ᐊᑐᖅᖢᒍ ᑖᒃᑯᐊ 

ᐃᒡᓗᒃᓴᐃᑦ ᐊᑐᖅᑕᐅᓚᐅᖅᓯᒪᔪᑦ. ᐊᓯᒃᑲᓐᓂᖏᑦ 

ᓱᕋᒃᑕᐅᔪᕕᓂᕐᓂᑦ ᑭᖑᕝᕖᓪᓗᑎᑦ. ᐊᒻᒪᑦᑕᐅᖅ 

ᐃᒡᓗᓕᕆᔨᒃᑯᓐᓂᑦ ᐱᔭᐅᔭᕆᐊᓖᑦ 

ᐱᔾᔪᑎᒋᓪᓗᒋᑦᑕᐅᖅ. ᒫᓐᓇ ᓴᓗᒻᒪᖅᓴᐃᕙᓪᓕᐊᔪᒍᑦ 

ᐊᒻᒪᓗ ᑖᒃᑯᐊ ᐃᒡᓗᓕᐊᖑᖕᒥᔪᑦ ᓲᕐᓗ 

ᐱᔭᕇᖅᑕᐅᕙᓪᓕᐊᓪᓗᑎᑦ ᐊᒻᒪᓗᑦᑕᐅᖅ ᑖᒃᑯᐊ 

ᐃᒡᓗᓕᕆᔨᒃᑯᓐᓄᑦ ᐊᑐᔾᔮᖏᑦᑐᑦ. ᑖᒃᑯᐊ 

ᖁᔭᓈᖅᑕᐅᒐᔭᖅᑐᑦ ᐊᒻᒪᓗ 

ᐊᑐᖅᑕᐅᔪᓐᓇᑦᑎᐊᕐᓂᐊᕐᒪᑕ ᐃᒡᓗᓄᑦ 

ᓴᓇᔭᐅᒃᑲᓐᓂᕈᓐᓇᖁᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ 

ᑕᐅᑐᑦᑕᖓᑎᒍᑦ. 

 

ᐅᓄᖅᑐᓪᓛᓗᖕᓂᑦ ᐃᑭᐊᖅᖠᒃᓴᖃᖅᑐᒍᑦ ᕿᓂᕈᔅᓯ 

ᐊᒻᒪᓗ ᐊᔾᔨᒌᓐᖏᕈᓘᔭᖅᑐ ᓄᓇᓕᖕᓂ 

ᐱᑕᖃᐅᖅᑐᒍᑦ. ᒫᓐᓇᒃᑯᓪᓕ ᓈᒻᒪᓐᖏᓗᐊᕐᒪᑕ ᓲᕐᓗ 

ᐃᒡᓗᓕᐊᖑᒃᑲᓐᓂᕋᓱᒋᐊᒃᓴᖅ ᓄᓇᓕᖕᓂ 

ᓇᓕᐊᖕᓂᑐᐃᓐᓇᖅ. ᐊᒻᒪᓗᑦᑕᐅᖅ ᓱᓪᓗᓕᕆᓂᕐᒧ 

ᐃᓚᒃᓴᒥᑦ ᐱᑕᖃᒃᑲᓐᓂᖅᖢᓂ ᐊᒻᒪᓗ ᑖᒃᑯᐊ 

ᐊᑐᖅᑕᐅᔪᓐᓇᕐᓂᐊᖅᖢᑎᑦ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓂᑦ ᐊᒻᒪᓗ ᐊᒃᓱᕉᑎᑦᑐᒪᖏᖦᖢᑎᒍᑦ 

ᐊᒻᒪᑦᑕᐅᖅ ᐃᓂᒃᓴᖃᑦᑎᐊᖏᖦᖢᑎᒡᓗ ᓯᕐᓗᐊᓂᑦ. 

 

ᐄ, ᑖᓐᓇ ᐊᑯᓂᐅᔪᒃᑯᑦ ᐱᓕᕆᐊᖑᓂᐊᕐᒪᑦ 

ᑲᔪᓯᑎᓐᓇᓱᒡᓗᒍ ᐊᑯᓂᐊᓗᒃ ᒪᑯᐊᓗ ᓯᕐᓗᐊᕌᓗᐃᑦ 

ᐃᓗᐃᔭᕋᓱᒃᖢᒋᑦ ᑕᒪᒃᑯᐊᕈᓘᔭᐅᓂᐊᕐᒪᑕ. ᑖᓐᓇ 

ᓯᕗᓪᓕᖅᐸᐅᑎᔭᐅᓇᓱᒃᑐᖅ ᑖᒃᑯᐊᒎᖅ ᓯᕐᓗᐊᑦ 

ᐲᔭᖅᖢᑎᒍᑦ ᐊᒻᒪᓗ ᐃᖃᓗᓐᓃᑦᑐᑦ 

ᓯᕐᓗᐊᑐᖃᖓᓄᐊᖅᑐᑎᒍᑦ ᐊᒻᒪᓗ 

ᐋᖅᑭᒃᓯᕙᓪᓕᐊᔪᒍᑦ ᓄᓇᓖᑦ 

ᑕᐃᒪᓐᓇᐃᑦᑕᐅᓂᐊᕐᒥᖕᒪᑕ. ᐱᔭᕇᖅᓯᒪᓂᐊᖅᑰᖅᑐᑦ 

ᐊᐅᔭᐅᓂᖓᓂ.  

ᑭᓯᐊᓂᓕ ᓇᓗᓇᐃᖅᓯᕙᓪᓕᐊᔪᒍᑦ, ᐱᖁᑎᕗᑦ 

ᓇᐃᓴᖅᑕᐅᕙᓪᓕᐊᓪᓗᑎᓪᓗ ᐊᒻᒪᓗᑦᑕᐅᖅ 

ᒪᓕᑦᑕᐅᖏᓐᓇᐅᔭᖅᑐᑦ ᖃᓄᖅ ᐅᓄᖅᑎᒋᒻᒪᖔᑕ. 

ᑮᓇᐅᔭᖁᑎᑦᑎᓐᓂᑦ ᓇᓗᓇᐃᖅᓯᒪᐃᓐᓇᐅᔭᖅᑐᑦ 

ᐊᒻᒪᓗ ᓂᐅᕕᐊᖑᑎᓪᓗᒋᑦ ᐃᓪᓗᒃᓴᐃᑦ, 

ᓇᓗᓇᐃᖅᑕᐅᓯᒪᐃᓐᓇᖃᑦᑕᖅᑐᑦ 

ᐃᓪᓗᓕᕆᔨᒃᑯᓐᓂᑦ ᑲᒪᒋᔭᖑᓲᑦ, ᑕᕝᕗᖓ 

ᑐᓂᔭᐅᔭᕌᖓᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇᐃᓕᐅᖃᑦᑕᖅᓯᒪᒻᒥᒻᒪᑕ 1,000-ᖏᓐᓃᒻᒪᑕ 

ᐅᒥᐊᕐᔪᐊᒃᑯᑦ ᐅᓯᑲᖅᑕᐅᑎᐅᖃᑦᑕᖅᑐᑦ $3,000-

ᖏᓐᓃᑦᑐᑎᒃ ᐊᑐᖅᑐᐊᖅᑕᐅᖃᑦᑕᒥᒻᒪᑕ 

ᓴᕕᕋᔭᕈᓗᐃᑦ ᐅᒥᐊᕐᔪᐊᒃᑯᑦ ᐅᓯᔾᔪᑕᐅᖃᑦᑕᖅᑐᑦ.  

ᐅᖃᔾᔭᐅᓯᒪᓪᓗᑕ ᐃᓄᑐᐃᓐᓇᐃᑦ ᓂᐅᕕᕈᓐᓇᕐᒪᑕ 

ᓴᕕᕋᔭᕈᓗᓐᓂᑦ ᐅᒥᐊᕐᔪᐊᒃᑯᑦ ᐅᓯᔾᔨᑕᐅᓲᓂᑦ.  

 

ᐊᒻᒪᓗ ᖁᑦᑎᑦᑐᒥ ᒪᕐᕉᒃ ᐃᓕᓐᓂᐊᕐᕖᒃ 

ᐱᓕᕆᐊᖃᑦᑎᐊᕐᒪᑕ ᓯᕐᓗᐊᓂᑦ. 

ᑐᒃᓯᕋᐅᔭᐃᓐᓇᖅᑐᖓ ᓂᐅᕕᕈᒪᓪᓗᖓ 

ᓂᐅᕕᕈᓐᓇᖏᓐᓂᕋᖅᑕᐅᓚᐅᕋᑦᑕ. 

ᑮᓇᐅᔭᓕᐅᕋᓱᐊᖅᑏᑦ ᓂᐅᕕᕈᒪᓲᖑᒻᒪᑕ 

ᐅᖃᐅᔾᔭᐅᑐᐃᓐᓇᖅᓯᒪᔪᑦ, ᒪᕐᕉᒃ ᓄᓇᓕᐅᔫᒃ 

ᓯᕐᓗᐊᖃᕈᒪᔫᒐᓗᐊᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᓂᐅᕕᕋᓱᑦᑐᑦ 

ᑕᐃᒪᓐᓇᐃᑦᑐᓂᒃ ᐱᓲᖑᒻᒪᖔᑕ,  

ᐊᑭᑐᔪᒻᒪᕆᐊᓘᓕᕐᒪᑕ ᐃᓪᓗᓕᕆᔨᕐᔪᐊᒃᑯᑦ 

ᑮᓇᐅᔭᖅᑑᑎᒃᓴᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᐊᐱᕆᕋᑖᕐᒪᑦ. 

ᒥᓂᔅᑕᐅᓪᓗᖓ ᐃᓪᓗᓕᕆᔨᕐᔪᐊᒃᑯᓐᓄᑦ, 

ᑕᐃᒪᓐᓇᐃᑦᑐᓂᒃ ᓇᓗᓇᐃᖅᓯᒪᔪᓂᒃ 

ᐱᓯᒪᓐᖏᓐᓇᒪ. ᒥᔅᑕ ᕕᐅᕆᐅ ᑭᐅᑎᓐᓂᐊᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑏᑦ ᓂᓪᓕᖃᑦᑕᖅᓯᒪᒻᒪᑕ, 

ᐃᓂᒃᓴᖃᑦᑎᐊᖃᑦᑕᖏᓐᓇᑦᑕ ᓯᕐᓗᐊᓄᑦ 

ᓄᓇᓕᐅᔪᓂᑦ. ᐱᓕᕆᐊᕆᓇᓱᑦᑕᕗᑦ ᐊᑯᓂᐅᔪᒃᑯᑦ, 

ᓇᐃᑦᑐᒃᑯᑦ ᐅᒥᐊᕐᔪᐊᒃᑯᑦ ᓴᕕᕋᔭᕈᓗᐃᑦ ᐅᓯᔭᐅᓲᑦ, 

ᓄᓇᓕᓐᓂ ᓯᕐᓗᐊᑦᑎᐊᕙᐅᒻᒪᑕ.  

 

ᓯᕗᓪᓕᖅᐹᖅ, ᐱᓕᕆᐊᕆᓇᓱᑦᑕᕗᑦ, ᐅᕙᒍᑦ 

ᓇᒻᒥᓂᖅ, ᐱᔭᕆᐊᖃᖅᑕᕗᑦ ᐱᓕᕆᖅᑳᕋᓱᒃᑲᑦᑎᒍ 

ᐊᒻᒪᓗ ᓇᓗᓇᐃᖅᓯᓇᓱᑦᑐᑕ ᐃᓪᓗᓕᕆᔨᒃᑯᓐᓂ 

ᐱᔭᐅᔭᕆᐊᓖᑦ ᐱᔾᔪᑎᒋᓪᓗᒋᑦ. ᓄᓇᕗᑦ 

ᒐᕙᒪᒃᑯᖏᑦ ᐱᔾᔪᑎᖏᑦ ᒪᓕᑦᑐᒋᑦ, 

ᐊᑐᐃᓐᓇᐅᑎᒃᑲᔭᖅᑕᕗᑦ ᐃᓕᓐᓂᐊᕐᕕᓐᓄᓪᓘᓐᓃᑦ 

ᐅᕝᕙᓘᓐᓃᑦ ᓄᓇᕗᑦ ᒐᕙᒪᖏᑦᑕ 

ᐱᓕᕆᕝᕕᖏᓐᓄᑦ ᐊᒻᒪᓗ ᐃᓄᓐᓄᑦ 

ᑐᓂᔭᐅᔪᓐᓇᖅᓯᒐᔭᖅᑐᑎᒃ ᑐᓂᔭᐅᑉᐸᑕ.  

 

ᑭᐅᖅᑲᐅᒐᒪ ᓴᕕᕋᔭᕈᓗᐃᑦ ᐃᓗᓕᖃᕈᓐᓃᖅᐸᑕ 

ᐃᒋᓪᓗᒋᓪᓘᓐᓃᑦ ᐅᕝᕙᓘᓐᓃᑦ 

ᓂᐅᕕᐊᒃᓴᕆᓗᒋᓪᓘᓐᓃᖃᑦᑕᕐᓂᐊᕋᑦᑎᒍ. 

ᓴᕕᕋᔭᕈᓗᐃᑦ ᐊᑐᐃᓐᓇᐅᓕᕌᖓᑕ 

ᐊᑐᖃᑦᑕᕐᓂᐊᖅᑕᕗᑦ  ᑐᒃᓯᕋᖅᑐᖃᖅᐸᑦ  

ᓂᕈᐊᖅᑕᐅᓯᒪᔪᑦ ᐱᔪᒪᒍᑎᒃ ᑭᓐᖓᕐᓂ 

ᐊᐱᕆᔪᓐᓇᖅᑐᑦ ᐊᒻᒪᓗ 

ᐃᓪᓗᓕᕆᕐᔪᐊᒃᑯᓐᓄᑦᑕᐅᖅ. (ᑐᓵᔨᑎᒎᕈᓐᓃᖅᑐᖅ) 

ᓇᑯᕐᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒃᑲᓐᓂᕋᓗᐊᖅᑐᖓ ᒫᓐᓇᓚᐅᑲᒃ, 

ᐊᓯᒃᑲᑦᑕᐅᖅ ᐊᐱᕐᕈᑎᓂᐊᖅᑕᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ, 

ᐅᔾᔨᕈᓱᕋᑖᓐᖏᓐᓇᒪ. ᐅᖃᒃᑲᓐᓂᕇᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕋᑖᖅᑐᖓ ᐊᐱᖅᑯᑎᒃᓴᖃᒃᑲᓐᓂᕋᓗᐊᖅᑐᖓ 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᑦᑎᓐᓂᐊᕋᒃᑭᑦ, 

ᐱᔭᕇᖅᐸᑕ ᐅᕙᓐᓄᑦ ᐅᑎᕈᓐᓇᕐᓂᐊᖅᑐᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᑕᐃᒫᑦᑎᐊᖅ, ᐊᐱᕆᔪᒪᔪᑦ ᐅᓄᕐᒪᑕ. 

ᖁᔭᓐᓇᒦᒃ ᑐᑭᓯᐅᒪᒐᕕᑦ ᑕᒪᑐᒥᖓ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓂᐊᕋᒪ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) G-12 

ᒪᑉᐱᖅᑐᒐᖓᓂ, ᐋᖅᑭᒃᓯᔪᒪᒻᒪᑕ ᐱᔭᐅᔭᕆᐊᓕᓐᓂᑦ 

ᐃᓪᓗᓐᓂᒃ ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᖃᐅᔨᓴᖅᐸᓪᓕᐊᔪᑦ ᐃᓪᓗᑖᕆᔭᐅᔭᕆᐊᓖᑦ 

ᐱᔾᔪᑎᒋᓪᓗᒋᑦ, ᐱᖓᓱᓂᒃ ᓄᓇᕘᒥ 

ᐊᕕᒃᑐᖅᓯᒪᔪᓂᒃ.  

 

ᑕᓗᔾᔪᐊᕐᒧᑦ, ᐅᖅᓱᖅᑑᒧᓪᓗ, ᐃᒡᓗᓕᕆᔨᒃᑯᑦ 

ᐊᐅᓚᑕᐅᖃᑦᑕᓚᐅᖅᓯᒪᒻᒪᑕ ᓵᓚᒃᑯᓐᓂ ᐊᕐᕌᒍᓂ 

ᐱᖓᓱᓂᒃ ᐊᓂᒍᖅᑐᓂ. ᐊᒻᒪ ᐃᒡᓗᓕᕆᔨᒃᑯᓐᓄᑦ  

ᐅᑎᖅᑎᑕᐅᓯᒪᓕᕆᓪᓗᑎᒃ ᐊᐅᓚᑕᐅᓂᖏᑦ, ᑖᓐᓇ 

ᓂᓪᓕᐅᑎᒋᓚᐅᖅᓯᒪᒋᓪᓗᒍ ᑕᐃᒃᑯᐊ 

ᐱᓕᕆᑦᑎᐊᖃᑦᑕᓐᖏᒻᒪᑕ ᓄᓇᓕᐅᔫᓐᓂᒃ ᒪᕐᕉᓐᓂᒃ. 

ᑐᓴᖅᑎᑕᐅᔪᒪᔪᑦ ᑕᓗᕐᔪᐊᕐᒥᓗ ᐅᖅᓱᖅᑑᒥᓗ 

ᐃᒡᓗᓕᕆᔨᖏᑦ ᐅᐸᒃᑕᐅᓛᖅᐸᑦ ᐅᖅᑰᔪᒥᒃ 

ᐃᖅᑲᓇᐃᔭᕐᕕᖃᓚᐅᕐᒪᑕ, ᐅᖅᑰᓴᐅᑎᓕᒻᒥᒃ. 

 

ᒥᑭᓐᓂᖅᓴᐃᑦ ᓄᓇᓖᑦ, ᖁᓕᓂᒃ ᓄᑖᓂᒃ 

ᐃᒡᓗᑖᕐᓂᐊᖅᖢᑎᒃ ᓴᓇᔭᐅᓪᓗᑎᒃ 

ᐅᐸᓗᓚᐅᖅᓯᒪᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᖃᐃ ᓇᓗᓇᐃᖅᓯᔪᓐᓇᕈᓂ 

ᐊᐱᖅᑯᑎᔅᓴᖓᓂᒃ, ᑖᓐᓇ ᐅᖃᐅᓯᖃᖅᑲᐅᒻᒪᑦ 

ᑕᐃᒃᑯᓂᖓ ᓯᓪᓗᐊᓂᓪᓘᓐᓃᑦ 

ᐃᒡᓗᓪᓚᑦᑖᓂᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅ 

ᐅᒡᔪᒃ, ᓇᓗᓇᐃᕆᐊᒃᑲᓐᓂᕈᓐᓇᖅᐱᐅᒃ? ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᒡᓗᓕᕆᔨᒃᑯᑦ ᑎᑎᕋᕝᕕᐅᓪᓗᑎᒡᓗ ᐊᑕᔾᔪᑎᒡᓗᑎᒃ 

ᓴᓇᕝᕕᐅᒡᓗᑎᒡᓗ, ᒥᑭᔪᒻᒪᕆᐅᓪᓗᑎᒃ, ᖃᓄ, 

ᒥᓐᖑᐊᖅᓯᒡᕕᖃᕋᑎᒡᓗ ᐱᒻᒪᑕ, ᑖᒃᑯᐊ 

ᑎᑎᕋᕝᕕᐅᔪᓪᓗ ᓵᓐᓇᕝᕕᐅᔪᓪᓗ ᐱᑐᖃᐅᓪᓗᑎᒃ. 

ᑖᒃᑯᐊ ᑕᑯᔭᐅᒋᐊᕐᓂᐊᖅᐹᓐ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. (ᑐᓵᔨᑎᒍᑦ) 

ᓇᓗᓇᐃᖅᐹ, ᑐᑭᓯᕕᐅᒃ, ᒥᓂᔅᑕ ᑕᑉᑑᓇ? 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᑖᔅᓱᒥᖓ ᐊᐱᕆᕋᑖᕐᒪᑦ. 

ᐸᕐᓇᐅᑎᒥᒃ ᖃᐅᔨᓴᓂᕐᒧᑦ ᐱᑕᖃᕐᓂᐊᖅᑐᖅ 

ᑕᑯᓇᒃᑕᐅᖁᓪᓗᒋᑦ ᓴᓇᕝᕖᑦ ᑎᑎᕋᕝᕖᓪᓗ. ᐄ, 

ᖃᐅᔨᓴᖅᑕᐅᓚᐅᖅᑎᓪᓗᒋᑦ, 

ᐃᓱᒪᒃᓴᖅᓯᐅᕋᓱᒃᑲᔭᖅᑐᒍᑦ ᑕᕝᕗᖓ ᐱᖁᑎᕐᔪᐊᓄᑦ 

ᐸᕐᓇᐅᒻᒧᑦ ᐃᓕᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᐄ, ᑕᕝᕙᓂ 

ᑎᑎᕋᖅᓯᒪᒻᒪᑦ ᐱᖓᓱᓐᖒᖅ ᐊᕕᒃᑐᖅᓯᒪᔪᑦ 

ᐃᒡᓗᓕᕆᔨᔾᔪᐊᒃᑯᓐᓄᑦ. (ᑐᓵᔨᑎᒍᑦ) ᐃᒡᓗᓕᕆᔨᒃᑯᑦ, 

ᐱᖓᓱᓂᒃ ᐊᕕᒃᑐᖅᓯᒪᔪᓂᒃ ᓄᓇᕗᒻᒥ, ᕿᑎᕐᒥᐅᓂ, 

ᐱᓗᐊᖅᑐᒥ ᐅᖅᓱᖅᑑᒥ ᑕᓗᕐᔪᐊᒥᓗ, 

ᓄᑕᐅᓐᖏᓐᓂᖅᐹᓂᒃ ᓴᓇᕕᒃᑕᖃᕐᒪᑕ. ᑖᓐᓇ 

ᐅᖃᐅᓯᕆᔪᒪᔭᕋ, ᐊᕐᕌᓂ ᐅᖃᐅᓯᕆᓚᐅᖅᓯᒪᒐᒃᑯ 

ᐅᖅᑰᓴᐅᑎᓕᒻᒥᑦ ᓴᓇᕕᒃᑕᖃᕆᐊᖃᕐᓂᖓᓂᒃ. 

ᑭᐅᔭᐅᔾᔪᑎᒋᓪᓗᒋᑦ, ᓴᓇᕝᕕᐅᔪᑦ ᐃᑉᐱᐊᕐᔪᒻᒥ 

ᐊᒃᓱᓪᓛᓗᒃ ᐊᔾᔨᒋᓚᐅᓐᖏᒻᒪᒋᑦ ᑕᓗᕐᔪᐊᕐᒥ ᐊᒻᒪᓗ 

ᐅᖅᓱᖅᑑᒥᑦ. ᐋᖅᑭᑦᑎᐊᖅᑕᐅᓯᒪᒐᓗᐊᖅᐹᑦ 

ᓴᓇᕝᕖ,. ᖃᓄᑭᐊᖅ ᐊᔾᔨᒌᓂᒃ ᓴᓇᕖᑦ 

ᐱᔭᐅᔭᕆᐊᖃᕐᒪᑕ ᐊᑦᑕᓐᓇᖅᑐᓕᕆᓂᖅ ᐱᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᕋᑖᕐᒪᓐ. 

ᐃᒃᓯᕙᐅᑖᖅ, ᑖᓐᓇ ᑲᔪᓰᓐᓇᖅᑐᖅ ᐱᓕᕆᐊᖑᓪᓗᓂ 

ᖃᐅᔨᓴᖅᐸᓪᓕᐊᓪᓗᑎᒃ ᑎᑎᕋᕝᕖᑦ ᐃᓂᒋᔭᖏᓐᓂᑦ 

ᐊᒻᒪᓗ ᐊᑦᑕᓐᓇᖏᑦᑐᒦᓪᓗᑎᒃ. 

ᖃᐅᔨᓴᕇᖅᑕᐅᑉᐸᑕ, ᖃᐅᔨᓇᓱᒃᑲᔭᖅᑐᒍᑦ 

ᐱᖁᑎᕐᔪᐊᓄᑦ ᐸᕐᓇᐅᑎᒧᐊᖅᑕᐅᔪᓐᓇᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᓕᓵᖅᖢᖓᑦᑕᐅᖅ ᒪᓕᒐᓕᐅᖅᑎᐅᓂᕐᒧᑦ, 

ᑖᓐᓇ ᐅᖃᐅᓯᕆᖃᑦᑕᕋᓗᐊᕋᑉᑯ, ᐃᒡᓗᑭᓪᓕᐅᕐᓂᖅ 

ᓴᓇᔪᒃᓴᓂᒃ. ᑕᓗᕐᔪᐊᓂ ᐃᒡᓗᑭᓪᓕᐅᕐᒪᑕ ᓴᓇᔪᓄᑦ 

ᐃᓕᓱᐃᔨᓄᓪᓗ ᐃᓕᓴᐃᔨᑐᖃᐃᑦ ᐅᓂᒃᐸᓪᓕᐊᒻᒪᑕ 

ᐅᑭᐅᑎᒃ ᒪᓕᒃᖢᒍ. ᐃᓕᓴᐃᔩᑦ 

ᐃᒡᓗᑭᓕᐅᖃᑦᑕᖅᑐᑦ ᑕᓗᕐᔪᐊᓂ, ᑎᒍᔭᐅᓯᒪᔪᓂᒃ 

ᖃᐅᔨᓴᖅᑎᒥᒃ ᐊᐱᖅᓱᖅᑕᐅᕕᒻᒥ ᑲᒪᓱᖃᑦᑕᖅᑐᑦ 

ᑕᐃᒪᓐᓇᐃᑦᑐᒥᑦᑕᐅᖅ ᓴᓇᐅᒐᑦᓴᑦᑎᐊᕙᖃᕋᓗᐊᕐᒪᑦ  

ᑕᓗᕐᔪᐊᓂ, ᐃᒡᓗᒃᓴᖃᕋᓂᑦᑕᐅᖅ. ᐅᖅᓱᖅᑑᒥ 

ᑖᒃᑯᐊ ᑲᒪᒋᔭᐅᕙᓪᓕᐊᔫᒐᓗᐃᑦ.  

 

ᓴᓇᔨᓄᑦ ᐃᒡᓗᑭᓪᓕᐅᕐᓂᖅ ᐃᓕᓴᖅᑐᓕᕆᔨᒃᑯᓐᓄᑦ, 

ᑭᓯᐊᓂᓕ ᑕᓗᕐᔪᐊᓂ ᓴᓇᔨᒻᒪᕇᒃ ᒐᕙᒪᒃᑯᓐᓄᑦ 

ᐃᒡᓗᑭᓕᐅᖅᑎᓪᓗᒋᑦ ᓴᓇᒐᒃᓴᑦᑎᐊᕙᐅᑎᓪᓗᒋᑦ 

ᐃᒪᓐᓇ ᑲᓐᖑᓇᕐᓚᒻᒪᕆᖃᑦᑕᕐᒪᑦ 

ᓇᔪᒐᒃᓴᖃᓐᖏᑦᑎᓪᓗᒋᑦ ᑖᑉᑯᐊᓗ ᑕᓪᕚᓘᓂᐊᖅᐹᑦ 

ᓴᓇᓇᓱᐊᖅᑐᑦ ᐃᒡᓗᒃᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑖᔅᓱᒥᖓ 

ᐊᐱᕆᕋᑖᕐᒪᑦ. ᑖᓐᓇ ᒥᔅᑕ ᕕᐅᕆᐅ 

ᑭᐅᑎᓐᓂᐊᕋᒃᑯᑦ ᓇᓗᓇᐃᖅᓯᒪᔭᒃᑯᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᔾᔨᕈᓱᒃᑐᑦ ᑕᐃᒪᓐᓇ 

ᐃᒡᓗᑭᒃᓴᕐᒪᑕ ᑕᐃᑲᓂ ᐊᒻᒪᓗ ᑖᓐᓇ 

ᓄᓇᒋᔭᖏᓐᓂᑦ ᐱᓗᐊᖅᑐᒥᑦ ᐊᒻᒪᑦᑕᐅᖅ ᑖᒃᑯᐊ 

ᐱᓕᕆᖃᑎᖃᓲᖑᒐᑦᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, 

ᓇᓗᓇᐃᖅᓯᓇᓱᒃᖢᑕ ᒐᕙᒪᒃᑯᓐᓂᑦ ᑭᓱᑦ 

ᓯᕗᓪᓕᐅᔾᔭᐅᔭᕆᐊᖃᕐᒪᖔᑕ. ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖃᖅᑎᑦᑎᔨᐅᓲᖑᖕᒪᑕ, 

ᑭᓯᐊᓂ ᐱᓕᕆᖃᑎᖃᓲᖑᔪᒍᑦ ᐊᔾᔨᒌᓐᖏᑦᑐᓂᒃ 

ᐱᓕᕆᕕᐅᔪᓂᑦ ᐊᒻᒪᓗ ᑖᒃᑯᐊ 

ᓯᕗᓪᓕᐅᑎᓐᓇᓱᓲᕆᔭᕗᑦ ᓲᕐᓗ ᑮᓇᐅᔭᐃᑦ 

ᐊᑐᖅᖢᑎᒍᑦ.  

 

ᐊᒻᒪᓗᑦᑕᐅᖅ ᐱᕙᓪᓕᐊᓂᖓᓂᑦ, ᐄ, ᑕᐃᒪᓐᓇ 

ᐅᖃᖅᑲᐅᒐᕕᑦ ᐃᓕᓴᐃᔩᑦ ᑖᓐᓇ 

ᑲᑎᒪᖃᑎᖃᓚᐅᖅᑐᖓ ᐅᓪᓗᑐᐃᓐᓇᐅᓚᐅᖅᑐᒥᑦ 

ᑖᒃᑯᐊ ᐊᕕᒃᑐᖅᓯᒪᔪᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐊᒻᒪᓗ ᑖᔅᓱᒥᖓ ᐱᔾᔪᑎᖃᖅᖢᑕ ᑖᓐᓇ 

ᐃᒡᓗᑭᓗᐊᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᐃᓕᓴᐃᔩᑦ 

ᐊᒃᓱᓪᓛᓪᓗᒃ ᐅᖃᓪᓚᖃᑎᒌᑦᑎᐊᖅᑐᒍᑦ  

ᓇᓗᓇᐃᖅᓯᓇᓱᐊᖅᖢᑕ ᑭᓱᑦ 

ᓯᕗᓪᓕᐅᔭᕆᐊᖃᕐᒪᖔᑕ ᐊᒻᒪᓗ 

ᐊᖏᖅᓯᒪᑦᑎᐊᖅᑐᒍᑦ ᐱᓕᕆᖃᑎᒌᒐᓱᒃᑐᑦ 

ᐋᖅᑭᒋᐊᖁᓪᓗᒋᑦ ᑖᒃᑯᓄᖓ ᐱᔭᐅᔭᕆᐊᖃᖅᑐᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. 

ᑲᔪᓯᓗᖓ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕐᓂᐊᖅᑐᖓ, ᑖᓐᓇ ᑰᓕᐅᑉ 

ᐅᖃᐅᓯᕆᓚᐅᖅᑕᖓ ᐃᑉᐸᒃᓴᖅ. ᓇᖕᒥᓂᖅ ᑕᐃᒃᑯᐊ 

ᐃᒡᓗᕐᔪᐊᓖᑦ ᐃᑲᔪᖅᓯᒪᔪᐊᓘᖕᒪᑕ ᖃᐅᔨᒪᒐᑦᑎᒍᑦ 

ᐊᒡᓛᑦ CMHC-ᑯᓐᓂᓪᓘᓐᓃᑦ ᑲᑎᖦᖢᒋᑦ 

ᐃᑲᔪᖅᓯᒪᓂᖅᓴᐅᔪᒃᓴᐅᔪᑦ ᓄᓇᕗᑦ ᐃᓗᐊᓂ, 

ᓄᓇᕗᓗᒃᑖᖓᓂᑦ. ᓇᖕᒥᓂᓖᑦ, ᓇᖕᒥᓂᖃᖅᑐᑦ 

ᐃᒡᓗᖃᓐᖏᑦᑐᒥᒃ ᐊᖏᕐᕋᖃᔮᓐᖏᑦᑑᒐᓗᐊᒥᒃ 

ᐊᒻᒪᓗ ᐃᒡᓗᒃᓴᒥᑦ ᐅᑕᖅᑭᔪᓂᒃ 

ᓇᔪᖅᑕᐅᓕᓲᖑᖕᒥᖕᒪᑕ ᑕᐃᒃᑯᐊ ᓇᖕᒥᓂᓖᑦ. 

ᑕᐃᔅᓱᒪᓂᒃᑲᓐᓂᖅ ᐃᒻᒪᖃ 20 ᐊᕐᕌᒎᓚᐅᖅᑐᓂᑦ 

ᓇᖕᒥᓂᖃᕐᓂᖅ ᓴᐱᕐᓇᖏᓐᓂᖅᓴᐅᓚᐅᖅᑐᖅ 

ᑕᒪᒃᑯᐊ ᓱᓇᑐᐃᓐᓇᐃᑦ ᐊᑭᑐᓗᐊᖅᑎᓐᓇᒋᑦ.  

 

ᐅᓇ ᖃᐅᔨᓴᐅᑦ ᓱᒃᑲᓴᖅᑐᐊᓗᒃ.  

 

ᑕᐃᒪᓕ ᐃᒪᓐᓇ ᑐᓴᐅᒪᒐᒪ ᓇᖕᒥᓂᖃᕈᒪ 

ᐅᕝᕙᓘᓐᓃᑦ ᐃᕝᕕᑦ ᐃᒃᓯᕙᐅᑖᖅ ᓇᖕᒥᓂᖃᕈᕕᑦ 

ᑖᓐᓇᒎᖅ ᓇᖕᒥᓂᕆᔭᕋ, ᓇᖕᒥᓂᕆᔭᐃᓪᓘᓐᓃᑦ 

(ᑐᓵᔨᑎᒍᑦ) ᒪᕐᕈᐊᖅᑎᓪᓗᐊᕋᔭᖅᑐᖅ ᐃᒡᓘᖕᓄᒃ 

ᒪᕐᕉᖕᓄᒃ. (ᑐᓵᔨᑎᒎᕈᓐᓃᖅᑐᖅ) ᑕᐃᒪᓐᓇ 

ᑐᑭᖃᕐᒪᓐᖒᖅ. ᐃᓱᒪᒋᔭᐅᖁᑦᑕᕋᓗᐊᖅᐸᕋ. ᑖᓐᓇ 

ᐃᓱᒪᒋᔭᐅᓂᐊᖅᐹ?  

 

ᖃᐅᔨᒪᔭᐅᖅᑰᕐᒪᑦ ᓇᖕᒥᓂᖅ ᐃᒡᓗᓖᑦ ᑕᒪᒃᑯᐊ 

ᐃᑲᔪᖅᑐᒻᒪᕆᐊᓘᖕᒪᑕ ᐃᒡᓗᓕᕆᔨᒃᑯᓐᓂᑦ, 

ᐃᒡᓗᓕᕆᔨᕐᔪᐊᒃᑯᓐᓂᑦ 

ᐊᖏᕐᕋᖃᕐᓂᐊᓐᖏᑦᑑᒐᓗᐊᓂᑦ 

ᐊᖏᕐᕋᖃᕐᕕᐅᓕᓲᖑᖕᒪᑕ ᐊᒡᓛᑦ ᑕᑖᓕᖅᖢᑎᒃ.  

ᑖᓐᓇ (ᑐᓵᔨᑎᒍᑦ) ᑖᒃᑯᐊ ᐊᒃᓱᕉᑎᒋᓪᓗᒍ 

(ᑐᓵᔨᑎᒍᑦ ᓄᖅᑲᖅᑐᖅ) 

ᐃᑲᔪᖅᑕᐅᕙᓪᓕᐊᔭᕆᐊᖃᓕᖅᑐᑦ ᐅᑉᓗᒥ, ᑖᓐᓇ  

ᐃᓱᒪᒋᔭᐅᕙᓪᓕᐊᓂᐊᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᕋᑖᕐᒪᑦ. ᐃᒃᓯᕙᐅᑖᖅ, ᑖᔅᓱᒨᓇ ᐱᓕᕆᐊᑦ 

ᓇᖕᒥᓂᖃᕐᓂᒃᑯᑦ ᑕᐃᒃᑯᐊ ᐃᓄᐃᑦ 

ᐃᑲᔪᖅᑕᐅᔪᓐᓇᕐᒪᑕ ᓲᕐᓗ ᑐᒃᓯᕋᖅᑐᑦ.  

 

ᐃᒃᓯᕙᐅᑖᖅ, ᐊᕐᕌᓂ, ᐃᒃᓯᕙᐅᑖᖅ 29 ᓄᑖᑦ 

ᐊᖏᖅᑕᐅᓚᐅᖅᓯᒪᔪᑦ ᓇᖕᒥᓂᖅᑖᕋᓱᒃᑐᑦ ᑕᕝᕘᓇ 

ᐃᑲᔫᑎᒋᖃᑦᑕᖅᑕᑦᑎᒍᑦ. ᐊᒻᒪᓗ 

ᐅᖅᓱᐊᓗᖃᐅᑎᖏᑦ ᑭᖑᕝᕕᖅᑕᐅᓪᓗᑎᒃ, 

ᖃᐅᔨᓴᓲᖑᔪᒍᑦ ᑕᐃᒃᑯᐊ ᑮᓇᐅᔭᖅᑑᑎᒃᓴᖏᑦ 

ᐱᓕᕆᐊᕆᓪᓗᒋᑦ, ᐅᓄᖅᑐᑦ ᐃᑲᔪᖅᑕᐅᓲᑦ ᑕᕝᕘᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑕᒪᒃᑯᐊ 

ᓇᖕᒥᓂᖃᓚᐅᖅᓯᒪᔪᑦ ᐃᒻᒪᖃ 30 ᐊᕐᕌᒍ5 20 

ᐊᕐᕌᒎᓕᖅᑐᓂᑦ ᖄᖏᖅᓯᒪᔪᓂᒃ, ᐅᓪᓗᒥᐅᓕᖅᑐᖅ 

ᐊᑭᑐᓗᐊᖅᑐᐊᓘᓕᕐᒪᑦ ᓂᐅᕐᕈᑎᖃᓕᖅᐸᓕᐊᖕᒪᑕ 

ᐃᓛᓐᓂᒃ ᑎᑭᓯᔪᓄᑦ ᓄᓇᕗᑦ ᐃᓗᐊᓂ 

ᓴᓇᖃᑦᑕᖅᑐᓄᑦ ᑳᑐᕌᖅᑎᓄᓪᓘᓐᓃᑦ ᓇᖕᒥᓂᕐᒥᓂᒃ 

ᐃᒡᓗᒥᓂᒃ ᓂᐅᕐᕈᑎᖃᓕᖅᐸᓪᓕᐊᖅᑰᕐᒪᑕ. 

ᐄᖑᖅᑰᕐᒪᑦ, ᐄᖑᓇᓱᒋᒐᒃᑯ, ᑖᓐᓇ. 

ᑕᐃᒪᐃᓪᓚᑦᑖᖅᑑᕈᓐᓇᖏᒃᑲᓗᐊᖅᖢᖓ 

ᓇᓗᓇᖅᑑᔮᖏᒻᒪᑦ ᐃᒡᓗᐃᑦ 

ᐊᒥᒐᖅᐱᒃᓯᓐᓇᖅᑎᓪᓗᒋᑦ. 

ᑖᒃᑯᐊ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᓛᓐᓂᒃ 

ᓂᐅᕕᓚᐅᓲᖑᕚᑦ ᓇᖕᓂᕆᔭᐅᔪᓂᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᒃᓴᒃᑲᓐᓂᖏᓐᓂᑦ ᑖᓐᓇ ᓇᖕᒥᓂᖃᖅᑐᖅ 

ᓴᐱᓕᕌᖓᑦ, ᐊᔪᓕᕌᖓᑦ. ᐅᐱᓐᓇᕋᓂ 

ᓴᓇᓚᐅᕋᓗᐊᖅᖢᑎᒃ ᓴᓇᒍᓐᓃᖅᖢᑎᒃ, 

ᓴᓇᒐᓗᐊᖅᖢᑎᒡᓘᓐᓃᑦ ᒪᓐᓇ ᐊᑭᑦᑐᖅᐸᓪᓕᐊᓂᖅ 

ᐃᓗᐊᓂ ᐊᑭᑦᑐᖅᐸᓪᓕᐊᔪᒻᒪᕆᐊᓘᖕᒪᑕ ᓄᓇᕗᑦ 

ᐃᓗᐊᓂ.  

 

ᐃᒡᓗᓕᕆᔨᕐᔪᐊᒃᑯᑦ ᓂᐅᕕᓚᐅᓲᖑᕚᑦ 

ᓇᖕᒥᓂᖃᖅᑐᓂᑦ ᐃᒡᓗᖃᖏᑦᑐᓄᑦ ᑕᒪᓐᓇ 

ᐃᑲᔪᒃᑲᓐᓂᕈᒪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᕋᑖᕐᒪᑦ. 

ᐃᒃᓯᕙᐅᑖᖅ, ᖃᐅᔨᒪᔪᖓ ᐃᓄᐃᑦ 

ᐃᑲᔪᖅᑕᐅᖃᑦᑕᓚᐅᖅᓯᒪᔪᑦ ᐃᒻᒪᒃᑲᓐᓂᖅ 

ᓇᖕᒥᓂᖃᖅᑐᑦ ᑭᓯᐊᓂ ᐊᑭᑦᑐᖅᐸᓪᓕᐊᑎᓪᓗᒋᑦ 

ᐊᖏᕐᕋᖃᕋᓱᒃᖢᓂ ᐊᑭᑦᑐᖅᐸᓪᓕᐊᑐᐃᓐᓇᓕᕐᒪᑦ. 

ᐊᒃᓱᓪᓛᓗᒃ ᐊᔾᔨᒌᖏᑦᑐᓂᒃ ᐱᔾᔪᑎᓂᒃ ᑕᐃᒪᓐᓇ 

ᓴᖅᑭᓲᖑᖕᒪᑕ. ᓲᕐᓗ ᓇᖕᒥᓂᖃᖅᑐᑦ 

ᓂᐅᕐᕈᑎᖃᕆᐊᖃᓕᓲᖑᖕᒪᑕ ᐅᕝᕙᓘᓐᓃᑦ 

ᖁᔭᓈᖅᑕᐅᓪᓗᑎᑦ. ᑖᒃᑯᓂᖓ ᐊᔾᔨᒌᖏᑦᑐᓂᒃ 

ᐱᔾᔪᑎᖃᓲᖑᔪᖅᑦ ᐃᒪᓐᓇᐃᑦᑑᒐᔪᒃᑐᖅ ᑖᒃᑯᐊ 

ᓇᖕᒥᓂᖃᖅᑐᖅ ᐃᖅᑲᓇᐃᔭᕈᓐᓃᕈᓂ ᐅᕝᕙᓘᓐᓃᑦ 

ᐊᓯᐊᓄᑦ ᓅᒃᑯᓂ, ᐅᓪᓗᓂᒃ ᐊᓂᒍᖅᑐᓂᒃ 

ᓂᐅᕕᓚᐅᓲᖑᓚᐅᖅᓯᒪᔪᒍᑦ ᑖᓐᓇ ᐊᖏᕐᕋᖃᖅᑎ 

ᐃᑲᔪᖅᑕᐅᓲᖑᔪᖅ ᐃᒡᓗᓕᕆᔨᕐᔪᐊᒃᑯᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓂᓐᖓᖅ. 



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕆᑲᓚᐅᕐᓗᒍ ᐅᑯᐊᑦᑕᐅᖅ 

ᒪᓕᒐᓕᐅᖅᑎᐅᖃᑎᒃᑲ ᐊᐱᕆᔪᒪᖕᒥᖕᒪᑕ ᓲᖃᐃᒻᒪ 

ᐅᐱᓐᓇᕋᓂ. 

 

ᓯᕗᓪᓕᕐᒥ ᑕᐃᒪ ᐅᖃᐅᓯᕆᖅᑲᐅᔭᕋ ᒥᓂᔅᑕ 

ᖃᐅᔨᒪᓕᕐᒪᑦ, ᑕᒪᑉᑕ ᖃᐅᔨᒪᓕᕋᑦᑕ. ᓱᓇᑐᐃᓐᓇᖅ 

ᐅᓪᓗᒥ ᐊᑭᑦᑐᖅᐸᓪᓕᐊᔪᐊᓘᖕᒪᓂᓛᒃ ᑕᒪᓐᓇᓗ 

ᐊᔪᖅᓴᓗᐊᖁᔨᓐᖏᓐᓂᕐᒧᑦ ᓴᖅᑭᔮᖅᑎᓕᖅᖢᑎᒍᑦ 

ᖁᔭᓐᓇᒦᒃ ᐊᓕᐊᓇᐃᑦ. 

 

ᑖᐃᒪᑐᖅ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖃᖅᑐᒥ 

ᓯᕗᓂᒃᓴᑦᑎᓐᓂ ᑮᓇᐅᔭᖅᑑᑎᒃᓴᖅ 

ᓄᑖᖑᓂᐊᖅᑐᓂᒃ ᑕᒪᒃᑯᓂᖓ 

ᓇᖕᒥᓂᖃᖅᑐᑯᓗᖕᓂᑦ ᐃᓱᒪᔾᔫᒥᓂᐊᖅᐳᑦ, 

ᓇᖕᒥᓂᖃᖅᑐᑦ ᒪᑯᐊ ᐃᑲᔪᕐᓂᓕᐊᓘᖕᒪᑕ. 

ᐅᖃᓪᓚᖅᑲᐅᒐᒪ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᐃᑲᔪᕐᓂᖅᓴᐅᓕᖅᐸᓪᓕᐊᖅᑰᕐᒪᑕ ᐃᒡᓗᖃᕐᓂᐅᑉ 

ᒥᒃᓵᓄᑦ. 

 

ᑕᒪᓐᓇ ᐃᓱᒪᒋᔭᐅᕙᓪᓕᐊᖁᖦᖤᕋᓗᐊᖅᐸᕋ 

ᐃᓱᒪᒋᔭᐅᕙᓪᓕᐊᓂᐊᖅᐹ? ᑕᒪᒃᑯᐊ ᓇᖕᓂᓖᑦ 

ᐃᑲᔪᖅᑐᐊᓘᖕᒪᑕ ᐃᑲᔪᒃᑲᓐᓂᕋᓱᖕᓂᐊᖅᐱᑎᒎᑦ 

ᓯᕗᓂᑉᓴᑦᑎᓐᓂ ᒫᓐᓇᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑖᔅᓱᒥᖓ 

ᐊᐱᕆᕋᑖᕐᒪᑦ. ᐃᒃᓯᕙᐅᑖᖅ, ᑖᒃᑯᐊ ᐊᕐᕌᒍᑕᒫᑦ 

ᑮᓇᐅᔭᖅᑑᑎᒃᓴᕗᑦ ᐃᑲᔪᖃᑦᑕᖅᖢᒋᑦ  

ᓇᖕᒥᓂᖃᖅᑐᓄᑦ $4 ᒥᓕᐊᐸᓘᓲᖑᔪᑦ ᐊᕐᕌᒍᑕᒫᑦ  

ᑕᒪᓐᓇ ᐱᕙᓪᓕᐊᖏᓐᓇᐅᔭᖅᑐᖅ. ᐄ, ᐃᒃᓯᕙᐅᑖᖅ 

ᐊᒃᓱᕈᓲᖑᔪᒍᑦ ᑕᐃᒃᑯᓂᖓ ᐃᑲᔪᕋᓱᒃᖢᑕ 

ᓇᖕᒥᖃᖅᑐᓂᒃ, ᐃᒻᒪᖃ 280 ᑐᒃᓯᕋᐅᑎᑦ 

ᓴᖅᑭᑉ<ᓚᐅᖅᓯᒪᖕᒪᑕ ᓇᖕᒥᓂᖃᖅᑐᑦ 

ᐃᑲᔪᖅᑕᐅᔪᒪᓪᓗᑎᑦ.  

 

ᐄ, ᑕᐃᒪ ᐅᔾᔨᕈᓱᒃᑐᒃᓴᐅᖕᒪᒃ ᒪᓕᒐᓕᐅᖅᑎ ᑖᒃᑯᐊ 

ᐊᑭᓕᖅᓲᑎᑦ ᑖᒃᑯᐊ. ᐃᓗᐊᓐᖏᓕᐅᕈᑏᑦ ᐊᒻᒪᓗ 

ᐃᓄᑦ ᓲᕐᓗ ᑮᓇᐅᔭᒥ 

ᐊᑐᓗᐊᖏᓐᓂᖅᓴᐅᑎᓐᓇᓱᒃᖢᒋᑦ. ᐊᒻᒪᑦᑕᐅᖅ 

ᓂᐅᕕᕈᓐᓇᖅᓯᓛᑐᐃᓐᓇᖅᖢᑎᒃ ᓇᖕᒥᓂᖅ. ᑭᓯᐊᓂ 

ᒥᑭᑦᑐᑯᓘᖃᑦᑕᕐᒪᑕ ᑮᓇᐅᔭᐃᑦ ᓴᓂᕐᕙᑦᑕᐅᔪᑦ 

ᐱᔭᕐᓂᖃᑦᑕᖏᒻᒪᑕ ᐃᓪᓗᓕᕆᔨᒃᑯᑦ 

ᐃᑲᔪᕋᓱᒋᐊᖃᖃᑦᑕᖅᑑᒐᓗᐊᑦ ᐅᓄᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ.. ᒫᓐᓇ 

ᐅᖃᖅᑎᑦᑐᒪᔭᕋ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᐅᓐᖏᑦᑐᒥᑦ ᐊᐱᖅᑯᑎᒃᓴᖃᖅᑐᖓ, 

ᐊᑦᑐᐊᔪᓂᑦ ᐊᑭᓕᖅᓱᐃᑎᑦᑎᖃᑦᑕᕐᓂᕐᒧᑦ 

ᐊᑐᖅᑐᐊᕈᑎᓄᑦ. ᑕᐃᒪᓐᓇᐃᓕᐅᓚᐅᓐᖏᓂᕐᓂ 

ᐅᖃᕈᒪᔪᖓ ᐃᓪᓗᓕᕆᔨᒃᑯᓐᓄᑦ ᐃᓗᖃᖅᑎᓄᑦ 

ᑲᒪᔨᐅᔪᑦ ᐊᒃᓱᕐᓛᓗᒃ ᐊᑦᓱᕈᖃᑦᑕᕐᒪᑕ ᑮᓇᐅᔭᓂᒃ 

ᐊᕝᕗᕋᓱᑦᑐᑎᒃ ᐊᑭᓕᖅᓲᑎᒃᓴᓂᑦ ᐃᓪᓗᓄᑦ.  

 

ᐊᕐᕌᒍᑕᒫᖅᓯᐅᑎᓂᒃ 2011-12-ᒥ ᒪᑉᐱᒐᖓᓂ 19 

ᓇᓖᕌᕈᑎᓂᒃ ᐱᑕᖃᕐᒪᑦ 2010-11-ᒧᑦ, 

ᓇᓗᓇᐃᖅᓯᒪᓪᓗᑎᒃ ᓄᓇᓕᐅᔪᑦ ᐊᑕᐅᓯᐅᓐᖏᑦᑐᑦ, 

ᐊᑭᓕᖅᓲᑎᓂᒃ ᐃᓪᓗᓄᑦ 

ᐅᓄᕐᓂᖅᓴᐅᖃᑦᑕᓚᐅᕐᒪᑕ, ᐱᔾᔪᑎᖃᖅᐹᑦ 

ᓄᓇᓕᐅᔪᖅ ᐃᓪᓗᒧᑦ ᐊᑭᓖᓂᖅᓴᐅᖃᑦᑕᖅᑐᑦ 

ᐅᕝᕙᓘᓐᓃᑦ  



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓕᖅᓱᐃᑎᑦᑎᖏᓐᓂᖅᓴᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ, ᒥᔅᑕ 

ᕋᒻᐴᑦ. ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᕋᑖᕐᒪᑦ. 

ᐃᒃᓯᕙᐅᑖᖅ, ᐃᓪᓗᓕᕆᔨᕐᔪᐊᒃᑯᑦ 

ᐃᑲᔪᖅᑐᐃᖃᑦᑕᖅᓯᒪᔪᑦ ᓄᓇᓕᓐᓂ 

ᐃᓪᓗᓕᕆᔨᐅᔪᓂᒃ ᐊᑭᓕᒃᓴᕆᔭᐅᔪᓄᑦ 

ᑲᑎᖅᓯᓇᓱᑦᑐᑎᒃ ᐃᓚᖏᑦ ᐱᐅᓯᕚᓪᓕᖅᓯᒪᓪᓗᑎᒃ 

ᐊᒻᒪᓗ ᐊᕐᕌᒍᓂᑦ ᐊᓂᒍᖅᑐᓂᒃ 80  

ᐳᓴᒻᒦᖃᑦᑕᓚᐅᕐᒪᑦ 84 ᐳᓴᓐᒧᓪᓗ 

ᐊᑭᓕᖅᓱᐃᔭᕆᐊᖃᕐᓂᖏᑦ ᒪᓕᑦᑐᒋᑦ. 

ᓯᕗᒨᖅᐸᓪᓕᐊᑎᓪᓗᑕ 

ᐃᓕᓐᓂᐊᖅᑎᑦᑎᕙᓪᓕᐊᓕᖃᑦᑕᖅᑐᒍᑦ ᐊᒻᒪᓗ 

ᐃᓄᓐᓄᑦ ᐅᖃᓪᓚᖃᑎᖃᕈᓐᓇᕐᒪᑕ. ᖃᓄᑭᐊᖅ, 

ᐊᑭᓕᒃᓴᕆᔭᐅᔪᓂᑦ ᑲᑎᖅᓱᐃᓇᓱᑦᑐᓂᒃ 

ᐱᐅᓯᕙᓪᓕᐊᖏᓐᓇᖅᑐᑦ ᐊᕐᕌᒍᓕᒫᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐅᖃᖅᑲᐅᒐᒪ ᐅᓂᒃᑳᑦ 2011-12-ᒥ 

ᓇᓗᓇᐃᖅᓯᒪᓪᓗᑎᒃ ᓂᕆᐅᒍᓐᓇᖅᐱᑖ 

ᐱᓂᐊᕐᒪᖔᖅ ᓱᓕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᓄᓗᐊᓐᖏᑎᓪᓗᒋᑦ 

ᐊᔾᔨᒌᖃᑦᑕᖏᒻᒪᑕ ᐊᑦᑐᐃᓗᐊᕌᓗᖃᑦᑕᖏᑦᑐᑦ 

ᐊᑭᓕᖅᓱᐃᓂᖏᑦ 150 ᐃᖅᑲᓇᐃᔮᑦ ᕿᑎᕐᒥᐅᓂ 

ᐃᖅᑲᓇᐃᔭᖅᑎᑕᖃᓲᖑᒻᒪᑕ 

ᐊᑭᓕᖅᓱᐃᑎᑦᑎᓇᓱᐊᖅᑐᑎᒃ. ᓄᓇᓖᑦ 

ᒥᑭᓐᓂᖅᓴᐅᔪᓪᓗ ᐊᖏᓐᓂᖅᓴᐅᔪᓪᓗ 

ᐊᔾᔨᒌᖃᑦᑕᖏᒻᒪᑕ, ᐊᑲᐅᓯᒋᐊᓛᖅᐳᖅ.  

ᐊᑲᐅᓯᒋᐊᕈᓂ ᑕᑯᔪᐃᓐᓇᐅᓛᖅᑐᒍᑦ 

ᐊᑭᓕᖅᓴᑐᖃᕆᔭᐅᔪᑦ ᐊᑭᓕᖅᓱᖅᑕᐅᒐᓗᐊᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᖃᔅᓯᓂᑦ ᑮᓇᐅᔭᐃᑦ 

ᐊᑭᓕᒃᓴᖃᕐᒪᖔᑕ ᐊᑭᓕᖅᓲᑎᓂᒃ ᐃᓪᓗᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 2012 ᑮᓇᐅᔭᐃᑦ ᐊᕐᕌᒍᖓᓂ 

$20,955,000-ᖑᓚᐅᖅᓯᒪᔪᑦ ᐊᑭᓕᒃᓴᕆᔭᐅᔪᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᓕᒃᓴᕆᔭᐅᔪᑦ ᐊᖏᓪᓕᕙᓪᓕᐊᑐᐃᓐᓇᖅᐹᑦ 

ᐅᕝᕙᓘᓐᓃᑦ ᒥᒃᖠᕙᓪᓕᐊᕙᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑭᓕᒃᓴᕆᔭᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᕋᑖᕐᒪᑦ. ᐄ, ᒥᔅ 

ᑭᒻᐳᓪ ᑖᒃᓱᒧᖓ ᑭᐅᖁᒐᓗᐊᕋᒃᑯ 

ᖃᓄᐃᒃᓴᖏᒃᑯᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅ 

ᑭᒻᐳᓪ. 

 



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4152 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᔭᕇᖅᑕᐅᑎᓪᓗᒋᑦ ᖃᐅᔨᓴᕐᓂᐅᓛᖅᑐᑦ 

ᐊᒃᑭᖅᓱᐃᓃᑦ ᐊᖏᓪᓕᕙᓪᓕᐊᖃᑦᑕᕐᒪᑕ ᐊᑭᓕᒃᓴᐃᑦ 

ᐊᖏᓪᓕᒋᐊᓲᖑᒥᒻᒪᑕ. ᑭᖑᓪᓕᖅᐹᖑᔪᑦ 

ᓇᓗᓇᐃᖅᓯᒪᔪᑦ ᐱᔾᔮᖏᑕᕗᑦ 

ᑭᓪᓕᓯᓂᐊᖅᑕᐅᓚᐅᖅᑎᓪᓗᒋᑦ ᑭᓯᐊᓂ. 

ᓯᕗᓪᓕᖅᓯᐅᑎᑐᐃᓐᓇᕐᓂᒃ ᐅᓂᒃᑳᓂ ᐱᓲᖑᒐᑦᑕ.  

ᑭᓯᐊᓂ ᓂᕆᐅᑦᑐᒍᑦ ᐳᓴᓐᑎᖏᑦ ᐊᑭᓕᖅᓱᐃᓂᐅᔪᑦ 

ᖁᕝᕙᕆᐊᕋᓱᒋᓪᓗᑎᒍᑦ.  

 

ᐊᒻᒪᑦᑕᐅᖅ ᐱᓕᕆᓇᓱᑉᐸᓪᓕᐊᔪᒍᑦ 

ᐱᐅᓯᒋᐊᕋᓱᓪᓗᒋᑦ ᐊᑭᓕᖅᓱᐃᓂᐅᔪᑦ, 

ᐃᓪᓗᖃᖅᑐᓂᑦ ᑲᒪᒋᔭᖃᓪᓗᐊᑕᕐᓂᖅᓴᐅᒐᑦᑕ. 

ᓯᕗᓪᓕᖅᐹᖅᓯᐅᑎᑕᖃᑦᑐᓂ ᐊᑭᓕᒃᓴᕆᔭᐅᔪᓄᑦ 

ᐊᑐᐊᒐᐅᓂᐊᖅᑐᒥ, ᐃᓪᓗᓕᕆᔨᒃᑯᓐᓄᑦ 

ᓇᒃᓯᐅᑎᓂᐊᖅᑕᕗᑦ ᑐᓴᕈᒪᓪᓗᑕ 

ᐋᖅᑭᒃᓯᒪᓂᖅᓴᐅᒐᔭᖅᑐᓂᒃ. 

 

ᓂᕆᐅᓇᖅᐳᖅ ᐃᑲᔪᖅᑕᐅᖁᓪᓗᒋᑦ ᐃᓪᓗᖃᖅᑐᓂᒃ 

ᑲᒪᔨᐅᔪᑦ. ᐊᒃᓱᕉᓴᓗᐊᓇᕐᓂᖏᑦ 

ᓇᓕᒧᒌᓕᕐᔫᒥᓇᓱᑦᑕᕗᑦ ᐸᓯᔭᐅᖃᑦᑕᔮᖏᒻᒪᑦ 

ᐃᓪᓗᖃᖅᑎᓄᑦ ᑲᒪᔨᐅᔪᑦ ᐊᒻᒪᓗ 

ᑲᒪᒋᓂᖅᓴᐅᓇᓱᓕᖅᑐᑎᒍ ᐱᔭᕐᓂᖅᓯᕚᓪᓕᓂᐊᕐᒪᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ . ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᐊᓯᔾᔨᖅᑕᐅᓂᐊᓕᖅᑎᓪᓗᒋᑦ ᐊᑐᖅᑐᐊᕐᓂᕐᒧᑦ 

ᐊᑭᓕᐅᑕᐅᖃᑦᑕᖅᑐᑦ. ᐅᖃᖅᑲᐅᒐᕕᑦ, 

ᒥᑭᓪᓕᒋᐊᖅᑕᐅᓂᐊᕐᒪᑕᒎᖅ  

ᐊᑭᓕᐅᑕᐅᖃᑦᑕᓂᐊᖅᑐᓐ. ᑮᓇᐅᔭᑦ 

ᐃᓪᓗᓕᕆᔨᕐᔪᐊᑯᓐᓄᑦ ᐃᓱᐃᓪᓕᐅᕈᑕᐅᓂᐊᖅᐹᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 

ᐊᐱᕆᒻᒪᑦ. ᑕᐃᒪᓐᓇ ᐊᑭᑭᓐᓂᖅᓴᓂᑦ 

ᐊᑭᓕᖅᑐᐃᖃᑦᑕᓕᖅᑐᑦ, $2 ᒥᓕᐊᓂᒃ ᓱᓕ 

ᐊᑭᓕᒃᓴᖃᕐᕕᐅᔪᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ 

ᒥᒃᖠᒋᐊᖅᑎᓪᓗᒋᑦ $2 ᒥᓕᐊᓄᑦ ᐊᑭᓖᖃᑦᑕᖅᑐᑦ, 

ᖃᓄᖅ ᑮᓇᐅᔭᖃᖅᑎᑕᐅᓂᐊᖅᐱᓯ ᑮᓇᐅᔭᓂᑦ 

ᓈᒻᒪᓴᕐᓂᐊᕋᓗᐊᖅᐱᓰ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᕈᑎᒋᕙᕋ ᐊᐱᖅᑯᑎᒋᔭᖓ 

ᑲᑎᒪᔨᐅᑉ. ᐃᓄᑦᑎᓐᓄᑦ ᐃᑲᔪᕋᓱᒃᓯᒪᒐᑦᑕ $36 

ᒥᓕᐊᓐ ᓂᖃᐃᑐᕈᑕᐅᖃᑦᑕᖅᑐᑦ 

ᒥᒃᖠᒋᐊᖅᑎᖁᒐᑦᑎᒍ ᐊᕐᕌᒍᓂ ᖃᐃᔪᓂᑦ. ᐃᓄᐃᑦ 

ᐊᑐᖅᑐᐊᖃᑦᑕᖅᑐᑦ ᐃᓪᓗᓂᒃ 

ᐱᕚᓪᓕᖅᑎᑕᐅᔪᓐᓇᖁᓪᓗᒋᑦ 

ᐃᖅᑲᓇᐃᔮᖅᑖᖅᑎᑕᐅᔪᓐᓇᖁᓪᓗᒋᓪᓗ. 

 

ᑐᓴᖃᑦᑕᕋᑦᑕ, ᐃᓄᒐᓴᐃᑦ ᐱᓕᕆᒍᒪᒻᒪᕆᒻᒪᑕ 

ᐊᒻᒪᓗ ᐊᑭᓕᖅᑐᐃᒍᑎᖏᑦ ᐃᒡᓗᓄᑦ, 

ᓄᖅᑲᑲᑦᑕᕐᒪᑕ ᐊᑭᓕᖅᑐᓂᖏᑦ ᐃᒡᓗᒧᑦ  

ᐊᑭᑦᑐᕙᒻᒪᑦ ᐊᑭᖃᓐᖏᑦᑑᓚᐅᖅᑐᑦ $60-ᓂᒃ 

ᐊᑭᓕᖅᑐᐃᓯᕙᒻᒪᑕ ᑕᖅᑭᑕᒫᑦ. 

ᐃᖅᑲᓇᐃᔮᖅᑖᖅᓯᒪᓕᖅᖢᑎᒃ 

ᐃᖅᑲᓇᐃᔭᑦᑕᐃᓕᒪᓂᕐᒧᑦ ᐱᔾᔪᑎᒋᔭᐅᖃᑦᑕᕐᒪᑦ 

ᐊᑭᑦᑐᕆᐊᖅᑕᐅᖃᑦᑕᕐᓂᖏᓐᓄᑦ ᐃᓪᓗᖏᓐᓄᑦ 

ᐊᑐᖅᑐᐊᓂᕐᒧᑦ. 

 

ᓂᖃᐃᑐᖅᑎᒋᔭᐅᔪᑦ ᒥᒃᖠᒋᐊᓂᐊᑐᒃᓴᐅᕗᑦ 

ᒪᒃᑯᑦᑐᓪᓗ ᐱᓕᕆᔪᓐᓇᖁᓪᓗᒋᑦ ᑮᓇᐅᔭᓂᓪᓗ 

ᓄᐊᑦᓯᖃᑦᑕᕈᓐᓇᖁᓪᓗᒋᑦ. ᐊᒻᒪᓗ ᓂᐅᕕᕐᓗᑎᑦ 

ᐃᓪᓗᒃᓴᒥᓐᓂᒃ ᓇᒻᒥᓂᒃᓴᒥᓐᓂᒃ 

ᑕᐃᒪᓐᓇᐅᓘᕋᓱᐊᖅᑐᒍᑦ ᐃᓪᓗᓕᕆᔨᒃᑰᓪᓗᑕ. 

ᒐᕙᒪᒃᑯᑦ ᑕᐃᒪᓐᓇᐃᓕᐅᕈᒪᓯᒪᒻᒪᑕ. ᑕᐃᒪᑐᖅ, 

ᖃᐅᔨᓂᐊᖅᐸᕗᑦ ᒪᑭᑉᐹᓕᖅᐸᓪᓕᐊᓂᖓ 

ᐊᕐᕌᒎᓂᐊᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᐃᓛᒃ, 

ᑕᒧᓗᒐᑦᓴᖅᑖᖅᓯᒪᖅᑰᕋᑦᑕᒎᖅ, 

ᖁᕕᐊᒋᔭᐅᓪᓗᐊᓚᖓᔪᔅᓴᐅᖏᒃᑲᓗᐊᖅᑐᖓ 15-

ᒥᓂᑦᒥᑦ ᓄᖅᑲᖓᑲᐃᓐᓇᕈᒪᒐᓗᐊᒧᑦ, 

ᐅᑎᖅᓵᕆᒋᐊᓂᐊᖅᑯᒍᑦ 10:16-ᖑᖅᐸᑦ ᑕᒫᓂᒐᓚᒃ.  

ᒫᓐᓇ ᐃᓚᐃᑎᒍᑦ ᓇᖏᖅᓯᑲᐃᓐᓇᕈᒪᖅᑰᕋᑦᑕ. 

ᑲᔪᓯᒃᑲᐅᔭᓂᐊᖅᐳᒍᑦ ᐅᑎᕈᑦᑕ. ᒥᔅᑕ ᑰᓕ 

ᐅᖃᕐᕕᒃᓴᖃᓂᐊᕐᒪᑦ ᐊᐱᖅᓱᕐᕕᒃᓴᖃᓂᐊᕐᒪᓂᓛᒃ. 

ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 10:04ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 10:23ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᒋᐊᕈᓐᓇᖅᓯᒻᒥᒐᑦᑕ 

ᐱᓕᕆᐊᕆᒃᑲᐃᓐᓇᖅᑕᑦᑎᓐᓂᒃ, 

ᓄᖅᑲᖓᓚᐅᓐᖏᓂᑦᑎᓐᓂ. ᒫᓐᓇ ᐊᑎᖁᑎᒋᔭᕗᑦ  

ᒥᔅᑕ ᑰᓕ. ᐱᒋᐊᕈᓐᓇᖅᐳᑎᑦ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᓚᐅᐱᓪᓚᒍᒪᓪᓗᖓ ᐱᖓᓱᐃᖑᓗᐊᖅᑐᓂᒃ. 

 

ᓯᕗᓪᓕᖅᐹᖑᑎᑕᕋ ᐅᓇ, ᑲᑎᒪᔨᐅᖃᑎᒪ 

ᐊᐱᖅᑯᑎᒋᖅᑲᐅᔭᖓᑕ ᐃᓚᖓᓐᓄᑦ. ᑕᐃᒃᑯᐊ  

ᐃᒡᓗᔾᔪᐊᑦ ᑲᑎᒪᑐᐃᓐᓇᖅᑐᓄᑦ ᐊᑭᓕᒃᓴᐃᑦ 

ᖁᔭᓈᖅᑕᐅᓂᖏᓄᑦ ᐅᖃᐅᓯᐅᑎᓪᓗᒋᑦ 

ᑮᓇᐅᔭᓕᕆᔨᐅᑉ ᒥᓂᔅᑕᖓ ᑲᑎᒪᑐᐃᓐᓇᖅᑐᓄᑦ 

ᐅᖃᓚᐅᕐᒪᑦ. ᑮᓇᐅᔭᓕᐅᕈᑎᓄᑦ 

ᐊᔭᐅᖅᑐᐃᔨᖃᕈᓐᓃᕐᒪᑕ ᐊᑭᓕᒃᓴᐃᑦ 

ᖁᔭᓈᖅᑕᐅᓂᖏᓄᑦ, ᑮᓇᐅᔭᓕᕆᔾᔪᑎᓂᑦ 

ᐲᖅᑕᐅᓪᓗᑎᒃ. 
 

ᐅᓇ ᐅᖃᐅᓯᕆᓚᐅᕋᑦᑎᒍᑦ, ᐅᓂᒃᑲᐅᔾᔭᐅᖁᓪᓗᒍ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᑮᓇᐅᔭᓕᐅᕈᑎᓄᑦ 

ᐊᔭᐅᖅᑐᐃᔨᖃᕈᓐᓃᕐᒪᑕ 

ᓯᕗᓪᓕᐅᑎᓗᐊᓐᖏᓪᓗᒎᓐᓃᑦ. ᐅᓇ, 

ᐃᓱᒪᒋᔭᐅᒋᐊᖃᖅᑑᔮᕐᒪᑦ, ᑭᒃᑯᓕᒫᓄᑦ 

ᖃᓂᒪᑦᑕᐃᓕᒪᓂᕐᒧᑦ ᐅᓗᕆᐊᓇᑦᑕᐃᓕᒪᓂᕐᒧᓪᓗ. 

ᑕᒪᓐᓇ ᐱᓪᓗᒍ, ᐃᓱᒪᒋᔭᐅᖃᑦᑕᕆᐊᖃᖅᑑᔮᕐᒪᑦ. 

ᐱᔾᔪᑎᒋᓪᓗᒍ ᑭᒃᑯᓕᒫᓄᑦ ᖃᓂᒪᑦᑕᐃᓕᒪᓂᕐᒧᑦ 

ᐅᓗᕆᐊᓇᖅᑕᐃᓕᒪᓂᕐᒧᓪᓗ ᐃᓱᒪᒋᔭᐅᓐᖏᑉᐸᑕ, 

ᐃᒡᓗᕐᔪᐊᑦ ᓄᑕᐅᓐᖏᑦᑐᕐᔪᐊᕌᓘᒐᓗᐊᑦ 

ᑮᓇᐅᔭᓕᐅᕈᑎᓄᑦ ᐊᔭᐅᖅᑐᐃᔨᖃᐃᓐᓇᕈᓐᓇᒪᑕ.  
 

 (ᑐᓵᔨᑎᒍᑦ) ᐊᐱᖅᑯᑎᒋᔭᕋ ᑭᒃᑯᑐᐃᓐᓇᐃᑦ 

ᐋᓐᓂᐊᓕᑐᐃᓐᓇᕆᐊᖃᓐᓂᖏᓐᓄᑦ 

ᐃᓚᒋᔭᐅᖃᑕᐅᖃᑦᑕᖅᐹ, 

ᖃᐅᔨᓴᖅᑕᐅᖃᑕᐅᒍᑕᐅᖃᑦᑕᖅᐹ ᑕᒪᒃᑯᓂᖓ ᐃᒡᓗᓂ, 

ᐃᒡᓗ ᑖᓐᓇ ᐊᑐᖅᑕᐅᔪᓐᓇᐃᓪᓕᔪᖅ 

ᐋᖅᑭᒃᓱᖅᑕᐅᓐᓂᐊᖏᓕᕌᖓᓐ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 
 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ. ᐄ, 

ᐃᒃᓯᕙᐅᑖᖅ ᐅᖃᐅᓯᖃᓕᕌᖓᑦᑕ ᑕᒪᒃᑯᓂᖓ 

ᐃᒡᓗᐃᑦ ᐊᑐᖅᑕᐅᓂᐊᕈᓐᓃᕐᓂᐊᕐᓂᕌᖓᑕ ᑕᒪᒃᑯᐊ 

ᐅᓗᕆᐊᓇᕈᑏᑦ ᐃᓱᒪᒋᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 
 

ᑰᓕ (ᑐᓵᔨᑎᒍᑦ): ᖃᑦᑏᖅᑕᖅᑐᑎᒃ ᑕᒪᒃᑯᐊ 

ᐃᒡᓗᐃᑦ ᑕᐃᒪᓐᓇ ᖃᐅᔨᓴᖅᑕᐅᖃᑦᑕᖅᐸᑦ 

ᐋᓐᓂᐊᓕᕈᑕᐅᓐᖏᓐᓂᐊᕋᓗᐊᕐᒪᖔᑕ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 
 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑲᑎᒪᔨᐅᔪᖅ. ᑕᐃᒪ  



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔪᓐᓇᖅᑎᑕᐅᒍᒪ ᒥᔅᑕ ᐱᐅᕆᐅ ᑭᐅᖁᒐᓗᐊᖅᐸᕋ, 

ᓇᓗᓇᐃᔭᑦᑎᐊᕐᓂᐊᕐᒪᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᑕᒪᕐᒥᒃ ᐃᒡᓗᓗᒃᑖᕗᑦ 

ᐊᑐᖅᑐᐊᖅᑕᐅᖃᑦᑕᖅᑐᑦ ᖃᐅᔨᓴᖅᑕᐅᖃᑦᑕᖅᑐᑦ 

ᖃᓄᑎᒋ ᐊᑐᖅᑕᐅᒍᓐᓇᕋᓗᐊᕐᒪᖔᑕ 

ᐅᓗᕆᐊᓇᓐᖏᒃᑲᓗᐊᕐᒪᖔᑕᓘᓐᓃᑦ ᐊᕐᕌᒎᒃ ᒪᕐᕉᒃ 

ᐊᓂᒍᖅᓯᒪᓕᑐᐊᕌᖓᑕ. ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑕᐃᒪᓐᓇ ᖃᐅᔨᓴᖃᑦᑕᖅᑐᑦ ᐊᒻᒪᓗᑦᑕᐅᖅ 

ᐊᓂᔪᖃᕌᖓᑦ, ᐃᓛᒃ ᐃᒡᓗᒥᑦ ᕿᒪᐃᔪᖃᕌᖓᑦ 

ᑕᐃᒪᓐᓇ ᖃᐅᔨᓴᖅᑕᐅᖃᑦᑕᖅᑐᖅ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ ᖃᑦᑎᐊᖅᑎᒐᓚᒃᑐᑎᒃ ᑖᒃᑯᐊ 

ᐃᒡᓗᖁᑎᒋᔭᖅᐳᑦ.  

 

ᐊᒻᒪᓗᑦᑕᐅᖅ ᑖᒃᑯᐊ ᐃᓱᒫᓗᒍᑎᖃᖅᐸᑕ 

ᐃᒡᓗᒥᐅᑕᐅᔪᑦ ᑕᐃᒪᓐᓇ 

ᐋᓐᓂᐊᓕᑐᐃᓐᓇᕆᐊᖃᕐᓂᕐᒧᑦ 

ᖃᐅᔨᓴᖅᑕᐅᖃᑦᑕᕐᒥᔪᑦ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ ᑕᐃᒪᓐᓇ 

ᐱᓕᕆᐊᕆᔭᐅᔪᓐᓇᖁᓪᓗᒋᑦ 

ᖃᐅᔨᓴᖅᑕᐅᔪᓐᓇᖁᓪᓗᒋᓪᓗ ᐃᒡᓗᐃᑦ 

ᐊᑐᖅᑐᐊᖅᑕᐅᔪᑦ.  

 

ᑖᒃᑯᐊ ᖃᐅᔨᓴᕈᑎᒋᖃᑦᑕᖅᑕᕗᑦ ᓲᕐᓗ 

ᓄᑖᓐᖑᖅᑎᑕᐅᒍᓐᓇᕐᒪᖔᑦ ᐅᕝᕙᓘᓐᓃᑦ 

ᐋᓐᓂᐊᕐᓇᖏᑦᑐᒧᑦ ᐋᖅᑭᒃᓱᖅᑕᐅᖃᑦᑕᖅᖢᓂ, 

ᐋᓐᓂᐊᕐᓂᖅᐸᑦ ᑖᓐᓇ ᐊᑐᖅᑕᐅᔪᓐᓃᕆᐊᖃᖅᑐᖅ. 

ᓄᑖᓐᖑᖅᑎᑕᐅᖃᑦᑕᖅᖢᑎᒡᓗ ᐅᕝᕙᓘᓐᓃᑦ 

ᖁᔭᓈᖅᑕᐅᖃᑦᑕᖅᖢᑎᒃ. ᑕᐃᒪ ᐅᖃᖅᑲᐅᒐᒪ 

ᖁᔭᓈᖅᑕᐅᖃᑦᑕᕐᓂᖏᑦ, ᐃᓛᒃ ᐊᑭᓕᒃᓴᖃᕐᓂᖏᑦ  

ᑕᐃᒪᓐᓇ ᐃᓱᒪᒋᖃᑦᑕᖅᑕᕗᑦ ᐃᒡᓗᖃᕆᐊᖃᕐᓂᖏᑦ 

ᑭᒃᑯᑐᐃᓐᓇᐃᑦ. ᖁᔭᓐᓇᒦᒻᒪᕆᐊᓗᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᑕᒪᒃᑯᐊ ᐃᓗᐃᑦ ᑕᑉᐹᓃᑦᑐᑦ 

ᓄᓇᑦᑎᓐᓂᑦ ᓂᕈᐊᖅᑕᐅᕝᕕᒋᔭᕋᓂᓘᓐᓃᑦ 

ᐊᕐᕌᒎᓚᐅᖅᑐᒥᑦ ᑖᓐᓇ ᐊᕐᓇᖅ ᓄᑕᕋᖃᐅᖅᑐᓂ 

ᐃᒡᓗᑖᖅᑎᑕᐅᓚᐅᕐᒪᑦ ᐃᒪᓐᓇ ᐅᖁᒃᓯᒪᔪᐊᓗᖕᒥᑦ, 

ᐅᔾᔨᕐᓇᕈᑕᐅᓚᐅᖅᑐᖅ ᐅᖁᖃᕐᓂᖓᓄᑦ 

ᑕᑯᒃᓴᐅᓗᐊᕐᓂᖓᓄᑦ ᑎᐱᖃᒻᒪᕆᓚᐅᕐᒪᑦ. ᐄ, 

ᑕᒪᓐᓇ ᐊᑲᐅᓐᖏᓕᐅᕈᑎᒋᔭᐅᖏᓐᓇᖃᑦᑕᕐᒪᑦ 

ᐃᓚᒌᓄᑦ ᐃᓕᔭᐅᑲᐃᓐᓇᖅᑐᓄᑦ, 

ᐃᒡᓗᑖᖅᑎᑕᐅᑲᐃᓐᓇᖅᑐᓄᑦ 

ᐃᒡᓗᓕᐅᖅᑕᐅᓂᕐᒥᖕᓂᒃ ᑕᐃᒪᓐᓇ 

ᖃᐅᔨᓴᖅᑕᐅᒃᑲᓐᓂᕆᐊᖃᕐᒪᑕ ᐅᖁᖃᖅᑐᑦ. ᐃᒪᓐᓇ 

ᐅᖃᐅᑎᓚᐅᕋᒃᑭᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᖃᐅᔨᓴᓗᐊᕌᓗᖃᑦᑕᖏᒻᒪᑕ, ᑕᐃᒪ ᐅᓪᓗᒥ 

ᖃᐅᔨᓴᖅᑕᐅᓚᐅᖅᓯᒪᖅᑰᓐᖏᒻᒪᑕᓘᓐᓃᑦ ᓱᓕ 

ᐃᓂᒋᔭᐅᔪᑦ. 

 

ᑕᐃᒪ ᑕᖅᑮᑦ 6-ᖑᓕᖅᑐᑦ ᓂᕈᐊᖅᑎᒐ ᑕᐃᒪᓐᓇ 

ᐃᒡᓗᑖᖅᑎᑕᐅᓚᐅᐱᓪᓚᖕᒪᑦ ᓄᑕᕋᖏᓪᓗ 

ᐅᓪᓗᑕᒫᑦ ᐋᓐᓂᐊᖃᑦᑕᖅᖢᑎᒃ ᑎᐱᖃᓗᐊᕐᓂᑯᒧᑦ, 

ᐅᖁᖅᓱᓐᓂᓗᐊᕐᓂᑯᒧᑦ. ᑕᕝᕙᓂᓘᓐᓃᑦ 

ᐃᖃᓗᖕᓂᓕ ᑕᐃᒪᓐᓇᐃᑦᑐᓂᒃ ᓲᕐᓗ 

ᐃᒡᓗᑖᖅᑎᑦᑎᖃᑦᑕᖏᒻᒪᑕ ᓵᑕᐅᔪᓐᓇᕐᓂᖏᓐᓄᑦ 

ᒪᓕᒐᑎᒍᑦ. ᑕᐃᓐᓇ ᒥᓂᔅᑕᖃᐃ 

ᖃᐅᔨᓴᕐᔫᒥᖃᑦᑕᖅᓯᓚᐅᕐᓕ ᐃᒡᓗᓂᒃ, ᐃᒪᓐᓇ 

ᐋᖅᑭᒃᓱᖅᑕᐅᒍᓐᓇᕋᓗᐊᖅᑎᓪᓗᒍ ᑭᓯᐊᓂ 

ᐋᓐᓂᐊᕐᓇᑐᐃᓐᓇᕆᐊᖃᕐᓂᖏᓐᓄᑦ 

ᑕᐃᒪᓐᓇᐃᑦᑑᖃᑦᑕᕐᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑲᑎᒪᔨᐅᔪᖅ ᑖᓐᓇ 

ᐊᐱᕆᖕᒪᒍ. ᐄ, ᑕᐃᒪ ᑎᓕᐅᖃᑦᑕᖅᑕᕗᑦ ᑕᒪᒃᑯᐊ  



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒃᑲᖅᑕᐅᑲᐅᑎᒋᓕᖃᑦᑕᕈᒪᓪᓗᑕ 

ᐃᓱᐃᓪᓕᐅᕈᑎᖃᓕᕌᖓᑕ ᐃᒡᓗᒋᔭᐅᔪᓂᑦ. 

ᐊᑲᐅᓐᖏᓕᐅᕈᑎᒋᓯᒪᔭᖅᐳᑦ ᑕᒪᒃᑯᐊ 

ᑲᒪᒋᑲᐅᑎᒋᖃᑦᑕᖅᖢᑎᒍᓪᓗ. 

 

ᐃᒃᓯᕙᐅᑖᖅ, ᑕᕝᕙ ᒥᔅᑕ ᐱᐅᕆᐅ 

ᑭᐅᒃᑲᓐᓂᕈᓐᓇᖅᑎᓐᓂᐊᖅᐸᕋ ᐅᓂᒃᑳᒃᑲᓐᓂᕐᓗᓂᓗ 

ᖃᐅᔨᒪᒐᒪ ᑕᐃᒃᑯᐊ ᐃᓕᓐᓂᐊᖅᓯᒪᔪᖅᑕᖃᕐᒪᑦ 

ᓄᓇᓕᖕᓂ ᑕᐃᒪᓐᓇ ᐅᖁᖃᖅᑐᓂᑦ, 

ᑕᐃᒪᓐᓇᐃᑦᑐᓂᒃ ᐅᔾᔨᖅᑐᖁᔭᐅᖃᑦᑕᖅᓯᒪᖕᒪᑕ. 

ᒥᔅᑕ ᐱᐅᕆᐅ ᑭᐅᒍᓐᓇᕐᓂᐊᖅᐳᖅ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖅᑯᖅᑖᕈᓐᓇᕐᒪᑕ ᐊᔾᔨᒌᖏᑦᑐᓂᒃ ᐱᔾᔪᑎᖃᖅᖢᑎ 

ᐃᓱᐃᓪᓕᐅᕈᑎᖃᖅᖢᑎ ᐃᒡᓗᓕᐅᖅᑕᐅᓯᒪᓂᕆᔭᖓ 

ᐊᒻᒪᓗ ᐊᓂᖅᓵᖅᑐᕐᕕᖃᓐᖏᓗᐊᕐᓂᖓ 

ᐱᔾᔪᑎᒋᓪᓗᒍ ᐊᓯᖏᓐᓂᓪᓗ ᐱᔾᔪᑎᖃᖅᖢᑎ 

ᖃᐅᔨᓐᓇᑲᐅᑎᒋᖃᑦᑕᖏᒻᒪᑕ ᐃᓚᖏᑦ 

ᐅᖁᖃᕋᓗᐊᕐᒪᖔᑕ. 

 

ᑕᐃᒪᓐᓇ ᓇᖕᒥᓂᖅ ᐃᒡᓗᖃᖅᑐᑦ ᐃᓱᐃᓪᓕᐅᖅᑐᓂᑦ 

ᖃᐅᔨᓴᖅᑎᖃᑦᑕᓐᖏᑕᕋᓗᐊᖅᐳᑦ 

ᐃᓱᐃᓪᓕᐅᕈᑎᒋᔭᐅᓪᓚᕆᒍᓐᓇᕐᒪᑕ ᐅᖁᖃᖅᑐᑦ 

ᑕᐃᒪᓐᓇ ᐊᓂᖅᓵᖅᑐᕆᐊᖃᖏᓐᓇᑦᑎᒍᑦ ᐅᖁᐃᑦ 

ᐋᓐᓂᐊᓕᕈᑕᐅᒍᓐᓇᕐᒪᑕ. ᑕᐃᒪᓐᓇ 

ᓴᓗᒻᒪᖅᓴᖅᑕᐅᖃᑦᑕᖅᑑᒐᓗᐊᖅ ᖃᐅᔨᒪᒋᐊᖃᖅᑐᑦ 

ᑕᒪᒃᑯᐊ ᓴᓗᒻᒪᖅᓴᐃᖃᑦᑕᖅᑐᑦ 

ᖃᐅᔨᒪᑦᑎᐊᖅᑎᑕᐅᓪᓗᑎᑦ ᐅᖁᓕᕆᓂᕐᒥᑦ 

ᓴᓗᒻᒪᖅᓴᐃᖃᑦᑕᖅᑐᑦ.  

 

ᐊᒻᒪᓗ ᐋᓐᓂᐊᖅᑕᐃᓕᒪᓂᕐᒧᑦ 

ᓇᓪᓕᐅᒃᑯᒫᓕᕆᔨᒃᑯᑦ ᐅᓗᕆᐊᓇᕐᓂᖓᓄᑦ 

ᖃᐅᔨᒪᑦᓯᐊᕐᒪᑕ ᑕᐃᒪᓐᓇ 

ᓴᓗᒻᒪᖅᓴᐃᑎᑕᐅᖃᑦᑕᖅᑐᑦ  

ᐊᕐᕕᐊᓂ ᐃᒡᓗᓕᕆᔨᕐᔪᓐᖓᐊᒃᑯᑦ ᒪᕐᕉᖕᓂ 

ᐱᖓᓱᓂᒡᓘᓐᓃᑦ ᑕᐃᒪᓐᓇ ᐅᖁᕐᓂᑦ ᐲᔭᐃᓂᕐᒧᑦ 

ᐃᓕᓐᓂᐊᖅᓯᒪᔪᑦ. 

 

ᑕᐃᒪ ᐃᒪᓐᓇ ᑎᓕᐅᕈᒪᔭᒃᑲ ᑖᒃᑯᐊ ᐃᒡᓗᓂ 

ᐊᑐᖅᑐᐊᖅᑐᓗᑦᑖᑦ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ 

ᐅᖃᐅᓯᖃᖃᑦᑕᕐᓗᑎᑦ ᓈᒻᒪᒃᓴᖏᑉᐸᑕ 

ᓴᓗᒻᒪᖅᓴᖅᑕᐅᓯᒪᓕᕋᓗᐊᖅᑎᓪᓗᒋᑦ ᓄᓇᓕᖕᓂ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐅᐸᒃᑲᓐᓂᕈᓐᓇᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ ᑰᓕ 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᒪᓐᓇ 

ᐃᑲᔪᕐᓂᖃᑦᑎᐊᖅᐳᖅ ᑕᐃᒪᓐᓇ 

ᑐᑭᓯᐅᒪᒋᐊᖃᕋᑦᑎᒍᑦ ᐊᒻᒪᓗ ᐊᐱᕆᒍᒪᓪᓗᖓ 

ᓱᖕᒪᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᒪᔨᐅᔪᒧᑦ ᑕᒪᓐᓇ 

ᐅᖃᐅᓯᕆᔭᐅᔪᓐᓇᖅᐹ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐃᒃᓯᕙᐅᑖᖅ 

ᐅᓂᑳᕐᕕᐅᖃᑦᑕᖅᓯᒪᒐᒪ 

ᖃᓄᐃᓘᖃᑦᑕᕆᐊᖃᕐᓂᖏᓐᓄᑦ ᑖᒃᑯᐊ 

ᐋᓐᓂᐊᖅᑕᐃᓕᒪᓂᕐᒧᑦ ᑲᒪᔨᐅᔪᑦ ᑕᐃᒪᓐᓇ 

ᐃᒡᓗᓄᑦ ᑕᑯᔭᖅᑐᕆᐊᖃᖃᑦᑕᕐᒪᑕ ᐃᓛᓐᓂᒃᑯᑦ 

ᐃᓚᐅᑎᑕᐅᖃᑦᑕᖅᖢᑎ. 

 

ᑕᐃᔅᓱᒪᓂ ᒫᓐᓇᓵᑯᓘᓚᐅᖅᑐᒥ ᐅᖁᖅᑕᖃᓕᕌᖓᑦ 

ᖃᐅᔨᓴᖅᑕᐅᖃᑦᑕᕐᒪᑕ ᓲᕐᓗ 

ᐊᓂᖅᓵᖅᑐᕐᕕᖃᑦᑎᐊᕋᓗᐊᕐᒪᖔᑦ 

ᐊᖕᒪᔪᖃᒐᓛᖏᓐᓇᕋᓗᐊᕐᒪᖔᑦ ᐅᑭᐅᒃᑯᑦ  



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓗᐊᖅᑐᒥᑦ. ᑕᐃᒪ ᐅᖁᖅᐸᓪᓕᐊᓕᖃᑦᑕᕐᒪᑕ 

ᑕᒪᒃᑯᐊ ᐊᓄᕆᖃᓐᖏᓗᐊᖅᑐᑦ. ᐃᓛᒃ 

ᖃᐅᔨᓴᖃᑦᑕᖅᑕᕗᑦ ᑕᒪᒃᑯᐊ 

ᐱᕈᖅᐸᓪᓕᐊᖏᒃᑲᓗᐊᕐᒪᖔᑕ ᐅᖁᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ ᑰᓕ 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᕈᑎᒋᕙᕋ 

ᑕᒪᓐᓇ ᐋᓐᓂᐊᖅᑐᓕᕆᔨᒃᑯᑦ ᓲᕐᓗ 

ᐃᒪᐅᖃᑦᑕᕆᐊᖃᕐᒪᑕ ᖃᐅᔨᓴᖃᑕᐅᓗᑎᑦ 

ᐅᖁᖃᖏᒃᑲᓗᐊᕐᒪᖔᑕ ᐃᒡᓗᖁᑎᒋᔭᐅᔪᑦ.  

 

ᐄ, ᑕᐃᒪ ᐊᓯᐊᓄᑦ ᐅᖃᐅᓯᖃᕈᒪᔪᖓᑦᑕᐅᖅ. 

ᐊᐱᕆᔪᒪᔪᖓ, ᓯᕗᓪᓕᖅᐹᒥ ᒥᓂᔅᑕ ᐅᖃᕈᓐᓇᕈᕕᑦ 

ᑲᑎᒪᔨᑦᑎᓐᓄᑦ ᖃᓄᖅ ᓂᕆᐅᒋᔭᖃᕐᒪᖔᖅᐱᑦ 

ᓇᓚᐅᑦᑖᕈᓐᓇᕐᒪᖔᖅᐱᓪᓗ ᖃᔅᓯᑐᖃᑦᑕᕐᒪᖔᑦ 

ᐱᔨᑦᓯᕋᖅᑕᐅᓗᑎᑦ ᑕᒪᒃᑯᐊ 

ᓴᕕᒐᐅᔭᓕᕆᔭᐅᓂᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨᖏᔪᖅ. 

ᑕᒪᓐᓇ ᐊᑭᑐᔪᒻᒪᕆᐅᖃᑦᑕᕐᒪᑦ ᐃᒥᖅᑕᖅᑕᐅᓂᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᐃᒃᓯᕙᐅᑖᖅ, 

ᐃᒡᓗᓕᕆᔨᕐᔪᐊᒃᑯᓐᓂ ᐃᖅᑲᓇᐃᔭᖅᑏᑦ ᐊᒻᒪᓗ 

CGS-ᑯᑦ ᐱᓕᕆᖃᑎᒌᖕᒪᑕ ᖃᐅᔨᒪᖕᒪᑕᓗ 

ᑲᑎᒪᔨᐅᔪᑦ ᐃᒡᓗᖅ ᐊᑕᐅᓯᖅ $23,000-ᖃᑦᑕᕐᒪᑦ 

ᑕᐃᒪᓐᓇ ᐃᒥᖅᑕᖅᑕᐅᓪᓗᓂ ᖁᕝᕕᖅᓴᖅᑕᐅᓪᓗᓂ 

ᐊᓯᖏᓐᓂᒡᓗ.  

 

ᑕᐃᒪ ᐱᔪᓐᓇᕈᒪ, ᐃᒃᓯᕙᐅᑖᖅ, ᒥᔅᑕ ᐱᐅᕆᐅ 

ᐅᓂᒃᑳᒃᑲᓐᓂᖁᕙᕋ ᑕᒪᓐᓇ  

ᐊᑭᓕᖅᑕᐅᑎᒋᔭᐅᒋᐊᖃᖃᑦᑕᖅᑐᖅ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᖁᑎᒋᔭᖅᐳᑦ 2013-14 

ᐃᒥᖅᑕᖅᑕᐅᓂᖏᓐᓄᑦ $36 ᒥᓕᐊᖑᓂᐊᖅᑐᖅ. 

ᑖᓐᓇ ᐊᑭᑐᓛᖑᓪᓗᓂ ᐃᒥᕐᒧᑦ ᐊᑭᓕᖅᑐᐃᒐᑦᑕ 

ᒪᕐᕈᐃᖅᑕᒻᒪᕆᑦᑐᑕ ᐅᖁᖅᓴᐅᑎᓪᓘᓐᓃᑦ 

ᐊᑭᑭᓐᓂᖅᓴᐅᓪᓗᑎᒃ. ᐊᑭᑐᔪᒻᒪᕆᐊᓗᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ ᓄᓇᕗᑦ 

ᒐᕙᒪᒃᑯᖏᓐᓄᓪᓗ. 

 

ᐃᒥᖅᑕᖅᑕᐅᓂᖅ ᐊᑭᓕᖅᓱᖅᑕᐅᖃᑦᑕᕐᒪᑦ 

ᐋᖅᑭᑦᑕᐅᓯᒪᓪᓗᓂ ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐱᔨᑦᓯᕋᖅᑎᒃᑯᓪᓗ. ᐊᖏᕈᑎᑎᒎᖅᓯᒪᓪᓗᑎᒃ 

ᑕᒪᒃᑯᐊᓗ ᖁᕝᕕᖅᓴᖅᑕᐅᔪᑦ, ᐃᒥᖅᑕᖅᑕᐅᔪᓪᓗ. 

ᐅᖃᓪᓚᖃᑎᒋᔭᖅᐳᑦ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑎᑯᓐᓄᓪᓗ ᕿᒥᕐᕈᔭᐅᔪᓐᓇᖁᓪᓗᒋᑦ. 

ᑕᒪᒃᑯᐊ ᐊᑭᓕᖅᑐᕈᑕᐅᖃᑦᑕᖅᑐᑦ 

ᐊᑲᐅᓐᖏᓕᐅᕈᑎᒋᔭᐅᖃᑦᑕᕐᒪᑕ 

ᑮᓇᐅᔭᖁᑎᑦᑎᓐᓄᑦ ᐃᓪᓗᓕᕆᔨᒃᑰᓪᓗᑕ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᓐᓄᑦ. ᑕᒪᓐᓇ 

ᐃᓱᒫᓗᒍᑎᒋᓪᓚᕆᑦᑕᕗᑦ ᐊᒻᒪᓗᑦᑕᐅᖅ 

ᖃᐅᔨᒐᓱᐊᖅᑐᒍᑦ ᐊᑭᓕᖅᑐᕈᑕᐅᖃᑦᑕᖅᑐᑦ 

ᒥᒃᖠᒋᐊᑐᐃᓐᓇᖁᓪᓗᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᖃᖅᐹ 

ᐅᖅᓱᐊᓗᓐᓄᑦ ᐊᑭᓕᖅᑐᕈᑕᐅᒋᐊᖃᖅᑐᑦ 

ᐊᑐᖅᑐᐊᖅᑕᐅᔪᓂᑦ ᖃᑦᓯᑐᖃᑦᑕᕐᒪᖔᑦ? ᑖᒃᑯᐊ 

ᐊᑭᓕᖅᑐᕋᑦᑎᒍ $36 ᒥᓕᐊᓐ, ᓇᓚᐅᑦᓵᖅᓯᒪᕖᑦ 

ᐅᖅᓱᐊᓗᑦᑖᖅᑎᑕᐅᓂᖏᓐᓄᑦ ᖃᑦᑎᑐᖃᑦᑕᕐᒪᖔᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ. 

ᑎᑎᕋᖅᓯᒪᔪᖅᑕᖃᖅᑐᒍᑦ ᖃᑦᓯᑐᖃᑦᑕᕐᒪᖔᑦ, 

$17,621,000-ᕌᖃᑦᑕᖅᑐᖅ. ᐃᒃᓯᕙᐅᑖᖅ, ᐊᒻᒪᓗ 

ᖃᐅᒻᒪᖅᑯᑏᑦ ᐊᑭᓕᖅᑐᖅᑕᐅᓂᖏᓐᓄᑦ $24 

ᒥᓕᐊᑲᓴᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᒪᕐᕈᐃᖅᑕᒻᒪᕆᖅᑐᓂᒃ ᐃᒥᖅᑕᖅᑕᐅᓂᖏᓐᓄᑦ 

ᐊᑭᓕᖅᑐᐃᖃᑦᑕᕐᒪᑕ ᐅᖅᓱᐊᓗᑦᑖᖅᑎᑕᐅᓂᐅᑉ 

ᓴᓂᐊᒍᑦ. ᖃᐅᔨᒪᓪᓚᕆᓐᖏᑦᑐᖓ, ᐊᕐᕌᒍᓕᒫᓄᑦ 

ᑕᐃᒪᓐᓇ ᐊᖏᖃᑎᒌᒍᑎᒋᖃᑦᑕᖅᐱᓯᐅᒃ ᓄᓇᓖᑦ 

ᕼᐋᒻᒪᓚᒃᑯᖏᑦ ᐊᕐᕌᒍᒥᑦ ᐊᑕᐅᓯᕐᒥᑦ 

ᐃᒥᖅᑕᖅᑕᐅᓂᖏᓐᓄᑦ ᐊᑭᓕᖅᑐᕈᑕᐅᔪᑦ ᐱᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐱᒍᓐᓇᕈᒪ ᒥᔅᑕ ᐱᐅᕆᐅ 

ᑭᐅᑎᒍᒪᒐᓗᐊᖅᐸᕋ ᐊᔾᔨᒌᓐᖏᕈᓘᔭᕐᒪᑕ ᑕᒪᒃᑯᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᖏᖃᑎᒋᓯᒪᔭᖅᐳᑦ 

ᓄᓇᓕᓐᓂ ᒐᕙᒪᓕᕆᔨᒃᑯᑦ ᕼᐋᒻᒪᓚᒃᑯᓪᓗ 

ᒪᓕᒐᕋᓛᓕᕆᔨᓂᑦ ᐊᑐᖃᑦᑕᕋᑦᑕ ᐊᑭᑦᑐᕆᐊᕌᖓᑕ 

ᐃᒪᓐᓇᑎᒋ ᐊᑭᓕᖅᑐᐃᒋᐊᖃᓲᖑᒐᑦᑕ ᐃᒥᕐᒧᑦ.  

ᐊᖏᖃᑎᒌᒍᑎᖃᑎᒋᔭᖅᐳᑦ ᐊᑐᖅᑐᐊᖅᑎᐅᒐᑦᑕ 

ᑕᐃᒫᑎᑐᑦ ᐊᑐᖅᑐᐊᖅᐸᑦᑐᑎᑐᑦ.  

 

ᐃᒪᖅ ᐊᑭᑦᑐᕆᐊᖅᐸᑦ ᐊᑭᑦᑐᕆᐊᖅᓯᒪᔪᓂᒃ ᑭᓯᐊᓂ 

ᐊᑭᓖᓗᑕ ᐃᓚᒋᐊᕈᑎᒃᓴᓂᒃ  

ᑐᒃᓯᕋᕈᑎᒋᖃᑦᑕᖅᑕᕗᑦ 1-ᐳᓴᓐᒥᒃ 1 ᓖᑕᖑᓗᒍ, 

ᓄᓇᓕᓐᓂ $2 ᒥᓕᐊᖑᒐᔭᕐᒪᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑭᓕᖅᑐᖅᑕᐅᓪᓗᑎᓪᓗ.  

 

ᖃᐅᔨᒪᒋᐊᖃᖅᐳᒍᑦ ᐃᓪᓗᖁᑎᒋᔭᖅᐳᑦ 

ᐊᑭᑭᓐᓂᖅᓴᐅᒐᓗᐊᖅᑎᓪᓗᒋᑦ ᐊᑭᑐᓛᒥᑦ 

ᐊᑭᓖᑎᑕᐅᖃᑦᑕᖅᑐᒍᑦ, 

ᐊᑭᑭᓪᓕᒋᐊᖅᓯᒪᔾᔪᑎᖃᓐᖏᓐᓇᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒐᕙᒪᒃᑯᑦ ᐃᒪᓐᓇᐃᓕᐅᕆᐊᖃᑐᐃᓐᓇᕆᐊᖃᓕᕐᒪᑕ  

ᐃᒥᖅᑕᖅᑕᐅᓂᕐᒧᑦ ᐊᑭᓕᖅᑐᒍᑕᐅᒋᐊᖃᖃᑦᑕᖅᑕᓯ 

ᐱᖁᔭᑎᒍᑦ ᐋᖅᑭᒃᓯᒪᒋᐊᖃᖅᑑᔮᓕᕐᒪᑕ ᑕᐃᒫᑎᑐᑦ 

ᖃᐅᒻᒪᖅᑯᑎᑖᕈᑕᐅᖃᑦᑕᖅᑐᑎᑐᑦ. ᒐᕙᒪᒃᑯᑦ 

ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᓯᒪᕚᑦ, ᑕᐃᒪ 

ᑕᐃᒪᐃᑦᑐᖅᑕᖃᓐᖏᑉᐸᑦ ᖃᓄᐃᑦᑐᒥᒃ 

ᐊᖏᖃᑎᖃᕐᓂᐊᖅᐱᓯ ᓄᓇᓕᓐᓂ 

ᐱᓕᕆᖃᑎᖃᕐᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᖃᑎᒋᔭᕗᑦ ᑖᒃᑯᐊ ᓄᓇᓕᖕᓂ 

ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᒃᑯᓪᓗ. 

ᐊᑭᓕᖅᑐᕆᐊᖃᖃᑦᑕᖅᑕᕗᑦ ᐃᓚᖏᓐᓂ, 

ᐊᓯᖏᓐᓂᓗ ᐊᑐᓃ ᐊᔾᔨᒌᓐᖏᒻᒪᑕ ᑖᒃᑯᐊ 

ᐱᔨᑦᓯᕋᖅᑎᒃᑯᑦ ᐱᓕᕆᖃᑎᒋᔭᖅᐳᑦ, 

ᓄᓇᓕᖕᓂᒥᐅᑕᐅᔪᓂᒡᓗ ᐊᖏᖃᑎᒋᓯᒪᒐᑦᑎᒍᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒍᒪᔪᖓ ᑖᒃᑯᐊ 

ᑲᔪᓯᑦᑎᐊᕈᑎᒋᓂᐊᖅᐸᔅᓯᑐᖅ, 

ᐊᖏᖃᑎᒌᒍᑎᖃᕐᓗᓯ ᖃᐅᔨᓴᐃᓐᓇᕐᓂᐊᖅᐸᕗᓪᓗ, 

ᑲᑎᒪᔨᐅᔪᒍᑦ ᑲᑎᒪᔨᐅᓂᑦᑎᓐᓂᒃ. 

 

ᐊᒻᒪᓗᑦᑕᐅᖅ ᐱᖃᑖᓄᑦ ᐅᖃᐅᓯᖃᕈᒪᒐᒪ, 

ᑲᑎᒪᔨᐅᖃᑎᒪ ᐅᖃᐅᓯᕆᖅᑲᐅᔭᖓ, ᒥᔅᑕ 

ᐃᐊᓕᐊᑦ, ᑕᐃᒪᓐᓇ ᐅᖃᖅᑲᐅᖕᒪᑦ. ᑕᒪᒃᑯᐊ 

ᐱᖁᑎᑦ ᓂᐅᕕᖅᑕᐅᖃᑦᑕᕐᓂᖏᑦ 

ᐃᒡᓗᓕᕆᔨᕐᔪᐊᒃᑯᓄᑦ ᐱᒋᔭᐅᔪᑦ. ᖃᓄᕐᓕ 

ᓂᐅᕕᐊᒃᓴᖃᖃᑦᑕᖅᐱᓯ ᑕᒪᒃᑯᓂᖓ ᐅᒥᐊᕐᔪᐊᒃᑯᑦ 

ᐅᓯᒍᑕᐅᕙᒃᑐᓂᒃ, ᐅᒥᐊᕐᔪᐊᒃᑯᑦ ᐅᓯᑲᖅᑕᐅᑎᓂᒃ. 

 

ᐅᖃᕈᓐᓇᖅᐹ ᒥᓂᔅᑕ ᖃᓄᖅ ᑕᒪᒃᑯᐊ 

ᓂᐅᕕᖅᑕᐅᖃᑦᑕᕐᒪᖔᑕ ᐊᒥᐊᒃᑯᒋᔭᐅᔪᑦ, ᐊᒻᒪᓗ 

ᐅᒥᐊᕐᔪᐊᒃᑰᕈᑏᑦ ᐴᖅᑲᖅᓯᒪᒍᑎᒃ ᑕᐃᒃᑯᐊ 

ᓴᕕᕋᔭᐃᑦ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐱᒋᔭᐅᔪᑦ, ᓂᐅᕕᖅᑕᐅᓯᒪᔪᑦ. ᑕᒪᒃᑯᐊ ᓲᕐᓗ 

ᐃᓱᒪᒃᓴᖅᓯᐅᕈᑎᖃᓚᐅᕋᑦᑕ ᓯᕗᓂᐊᒍᑦ ᐊᑐᐊᒐᖅ 

ᑕᒪᓐᓇ ᐅᖃᐅᓯᕆᔭᐅᓚᐅᓐᖏᑎᓪᓗᒍ 

ᑐᓐᓂᐅᑕᐅᓂᐊᕐᓂᖏᓐᓄᑦ ᓄᓇᓕᖕᓂ 

ᐃᒡᓗᓕᕆᔨᒋᔭᐅᔪᓄᑦ. ᖃᓄᖅ 

ᓂᐅᕐᕈᑎᖃᖃᑦᑕᖅᐱᓯ ᐊᒥᐊᒃᑯᓂ ᐱᖁᑎᓂᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑲᑎᒪᔨᐅᔪᖅ. 

ᐱᔪᓐᓇᖅᑎᒃᑯᕕᖓ ᐊᖓᔪᖅᑳᖅ ᑭᐅᖁᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᒪᓕᖃᑦᑕᕐᒪᑕ 

ᑕᐃᒫᑦᓯᐊᖅᑎᑐᑦ ᓂᐅᕐᕈᑎᖃᖃᑦᑕᕐᓂᕐᒧᑦ ᓄᓇᕘᑉ 

ᒐᕙᒪᒃᑯᖏᑦᑕ ᓂᐅᕐᕈᑎᒋᖃᑦᑕᖅᑕᖏᓐᓂᒃ,  

ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᖅ 

ᒪᓕᖃᑦᑕᕋᑦᑎᒍᑦ. ᑕᐃᒫᔅᓴᐃᓐᓇᖅ ᐱᖃᑦᑕᖅᑐᒍᑦ 

ᒐᕙᒪᒃᑯᑦ ᑎᒥᖁᑎᖏᑦᑎᑐᑦ. ᑖᓐᓇ 

ᐊᑐᑦᓯᐊᕋᓱᐊᖏᓐᓇᖅᑕᕗᑦ ᑕᒪᓐᓇ ᐊᒻᒪᓗ 

ᑕᒡᕙᓐᖓᑦ ᐊᑐᕈᓐᓃᕈᑦᑎᒍᑦ ᓄᓇᕘᑉ 

ᒐᕙᒪᒃᑯᓅᖅᑳᓚᐅᖅᖢᑎᒃ ᐱᔭᐅᖃᑦᑕᖅᑐᑦ. 

ᑕᐃᒪᓐᓇᐃᑦᑐᓂᒃ ᐊᒥᐊᒃᑯᑦᑎᓐᓂᒃ ᐱᒍᒪᒍᑎᒃ. 

ᑕᐃᒪᓐᓇ ᑐᓂᓚᐅᖅᑳᖅᖢᒋᑦ ᒐᕙᒪᒃᑯᑦ 

ᑎᒥᖁᑎᖏᓐᓄᑦ, ᐊᒻᒪᓗ 

ᓂᐅᕐᕈᑎᒋᔭᐅᔪᓐᓇᓕᖅᖢᑎᒃ, ᓲᕐᓗ ᐅᒥᐊᕐᔪᐊᒃᑯᑦ 

ᐴᒃᓴᕆᔭᐅᖃᑦᑕᖅᑐᑦ ᑖᒃᑯᓄᖓ ᕿᔪᖕᓄᑦ. 

 

ᑕᒪᒃᑯᐊ ᑭᕕᒃᓯᖃᑦᑕᐅᑏᑦ ᐊᑐᖅᑕᐅᖃᑦᑕᕐᒪᑕ 

ᓇᓂᑐᐃᓐᓇᖅ ᑕᐃᒪᐃᑦᑐᖃᕐᒪᑕ. 

ᑕᐃᒪᐃᑦᑐᖃᖃᑦᑕᕐᒪᑕᐃᓛᒃ ᑭᕕᒃᓯᒍᑏᑦ ᕿᔪᖕᓄᑦ. 

ᑖᒃᑯᐊ ᐱᐅᔪᒻᒪᕆᐅᓪᓗᑎᒡᓗ ᐊᑐᖅᑕᐅᖃᑦᑕᕐᒪᑕ 

ᐃᒐᓛᓕᐅᕈᑕᐅᕙᒃᖢᑎᒃ ᐱᓲᖑᖕᒪᑕ. ᐊᒻᒪᓗ 

ᖃᓄᑐᐃᓐᓇᖅ ᐊᑐᖅᑕᐅᔪᓐᓇᓲᖑᖕᒪᑕ 

ᓄᓇᓯᐅᑎᕐᔪᐊᕌᓗᐃᑦ ᑕᒪᒃᑯᐊᓗ ᐅᓗᐊᓪᓗ 

ᐊᓯᖏᓪᓗ ᐅᐊᔭᒃᑰᖅᑐᑦ. ᑕᐃᒪᓐᓇ ᑕᒡᕙ 

ᐱᓕᕆᔪᒍᑦ, ᐃᓕᓐᓂᐊᖅᑎᑕᐅᑦᓯᐊᖅᓯᒪᖃᑦᑕᕐᒪᑕ 

ᖃᓄᖅ ᐊᑐᖅᑕᐅᒋᐊᖃᕐᒪᖔᑕ ᓴᓇᕐᕈᑎᒐᓚᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒪ ᑕᒪᓐᓇ 

ᑐᓴᓐᓂᖅᐳᖅ ᐊᒻᒪᓗᑦᑕᐅᖅ ᐱᖃᑖ 

ᐊᐱᖅᑯᑎᒋᒍᒪᔭᕋ ᑕᐃᒪᓐᓇ ᓂᐅᕐᕈᑎᖃᓕᕌᖓᔅᓯ 

ᐊᒥᐊᒃᑯᔅᓯᓐᓂ ᐅᖃᖅᑐᖃᖅᑲᐅᖕᒪᑦ. ᖃᓄᖅ 

ᐊᑭᖃᕐᓂᐊᕐᓂᖏᑦ ᓇᓗᓇᐃᖅᑲᑦᑕᖅᐱᓯᐅᒃ? ᑖᒃᑯᐊ 

ᐊᒥᐊᒃᑯᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᐱᐅᕆᔭᐅ ᑭᐅᓂᐊᖅᐳᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᑖᒃᑯᐊ ᐊᑭᖏᑦ ᒪᓕᒃᖢᒋᑦ ᑕᐃᒪᓐᓇ 

ᓂᐅᕐᕈᑎᒋᖃᑦᑕᖅᑕᕗᑦ. 

ᑮᓇᐅᔭᓕᐅᕈᑎᒋᓇᓱᐊᖃᑦᑕᕋᑦᑎᒍᑦᑕᐅᖅ.  

 

ᐃᓛᓐᓂᒃᑯᑦ, ᐅᒃᑑᑎᒋᓗᒍ, ᑖᒃᑯᐊ ᐅᒥᐊᕐᔪᐊᒃᑯ 

ᐴᕆᔭᐅᖃᑦᑕᖅᑐᑦ ᖃᐅᔨᒪᒐᑦᑖ, ᑕᐃᒪᓐᓇᑎᒋ 

ᐊᑭᖃᕐᓂᖏᓐᓄᑦ ᓇᖕᒥᓂᖅ ᑕᐃᒪᓐᓇ 

ᓂᐅᕐᕈᑎᒋᖃᑦᑕᖅᑕᕗᑦ. ᑖᒃᑯᐊ $3000-ᕌᖃᑦᑕᖅᑐᑦ, 

ᐊᒻᒪᓗ ᖃᐅᔨᒪᓪᓗᑕ ᐃᓚᖏᑦ 

ᐱᐅᖏᓐᓂᖅᓴᐅᖃᑦᑕᕐᒪᑕ, ᐃᓚᖏᑦ 

ᓄᑖᖑᓂᖅᓴᐅᓪᓗᑎᒃ, ᐱᐅᖏᓐᓂᖅᓴᐃᑦ 

ᐊᑭᑭᓐᓂᖅᓴᐅᖃᑦᑕᖅᑐᑦ. ᑕᐃᒪ 

ᓂᐅᕕᖅᑕᐅᒍᒪᓐᖏᑉᐸᑕ ᑕᐃᒪᓐᓇ 

ᖃᐅᔨᒋᐊᖃᑦᑕᖅᑐᒍᑦ ᖃᑦᑎᑐᕐᒪᖔᑕ. 

 

ᑕᐃᒪᓐᓇ ᑮᓇᐅᔭᖅᑖᕈᑎᒋᒐᓱᐊᖃᑦᑕᖅᑕᕗᑦ 

ᑕᐃᒪᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᑕᐃᒪ ᐅᖃᖅᑲᐅᒐᒪ ᑖᒃᑯᐊ 

ᐃᓚᖏᑦ ᑕᒪᒃᑯᐊ ᐱᖁᑎᒋᔭᐅᔪᑦ ᓴᓇᖅᑯᑏᑦ 

ᐋᖅᑭᒃᑕᐅᕙᒌᖅᓯᒪᖃᑦᑕᕐᒪᑕ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ ᐱᔭᐅᖃᑦᑕᖅᖢᑎᒃ 

ᖃᐅᔨᒪᓐᖏᑦᑐᖓ ᑕᐃᒪᓐᓇᐃᓕᐅᖃᑦᑕᕐᒪᖔᑕ 

ᑐᓂᓯᕙᓪᓕᐊᓂᖅ ᓂᐅᕕᐅᒃᓴᖃᖃᑦᑕᖅᐸᓪᓕᐊᓂᕐᓗ 

ᑕᐃᒪᓐᓇ ᐊᑭᖏᑦ ᐋᖅᑭᒃᑕᐅᕙᒌᖅᓯᒪᒋᐊᖃᕐᒪᑕ 

ᑕᒪᒃᑯᐊ ᓂᐅᕐᕈᑕᐅᖃᑦᑕᕐᓂᖏᑦ ᒪᓕᒡᓗᒋᑦ.  

ᑕᐃᒪᓐᓇ ᖃᑦᑎᑐᕋᔭᓐᖑᐊᕐᓂᖏᓐᓄᑦ 

ᖃᐅᔨᓴᖃᑦᑕᕆᐊᖃᕋᓗᐊᕐᒪᑕ. ᖃᓄᖅ 

ᖃᐅᔨᖃᑦᑕᖅᐱᓯ ᐃᒻᒥᒃᑰᓕᖓᔪᒧᑦ 

ᖃᐅᔨᓴᖅᑎᑦᑎᖃᑦᑕᕐᓂᕐᒧᓪᓘᓐᓃᑦ ᐅᕝᕙᓘᓐᓃᑦ 

ᑖᒃᑯᓄᖓ ᑮᓇᐅᔭᓕᕆᔨᓂᕐᒧᑦ ᖃᐅᔨᒪᔪᓂᑦ 

ᖃᐅᔨᓴᖅᑎᑦᑎᖃᑦᑕᖅᐱᓯ ᓄᑕᐅᒍᓐᓃᕌᖓᑕ 

ᑕᐃᒫᑎᒋ ᐊᑭᒃᓴᖏᑦ ᐊᔾᔨᒌᖃᑦᑕᖏᒻᒪᑕ 

ᐃᓛᓐᓂᒃᑯᓪᓗ ᓂᐅᕕᖅᑕᐅᖃᑦᑕᓐᖏᓚᑦ 

ᐊᑭᑐᓗᐊᕐᓂᖏᓐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅ ᑭᐅᒍᓐᓇᕐᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᓂᐊᖅᑐᖓ ᑕᒪᕐᒥᒃ ᑖᒃᑯᐊ 

ᐱᖁᑎᒋᔭᖅᐳᑦ ᐃᒡᓗᓕᕆᔨᐅᓪᓗᑕ 

ᓇᖕᒥᓂᕆᔭᐅᓐᖏᒻᒪᑕ ᐅᕙᑦᑎᓐᓄᑦ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ ᐱᒋᔭᐅᖕᒪᑕ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ ᐱᒋᔭᐅᓐᖏᖕᒪᑕ. ᑖᒃᑯᐊ 

ᐊᐅᓚᑦᑎᓂᕐᒧᑦ ᑕᒪᒃᑯᐊ ᑕᐃᒪᓐᓇ, ᐃᓛᒃ 

ᓇᖕᒥᓂᓗᒃᑖᕆᔭᕋᓗᐊᖅᐳᑦ ᑕᒪᒃᑯᐊ ᓄᓇᒃᑰᕈᑏᑦ 

ᐅᓯᒍᑎᖃᖅᑐᑦ, ᑭᑭᐊᑦ ᐊᒻᒪᓗ ᓯᕐᓗᐊᓪᓗ ᓄᓇᕗᑦ 

ᒐᕙᒪᒃᑯᖏᓐᓄᑦ ᐱᒋᔭᐅᒻᒪᑕ ᑕᐃᒪᓐᓇ 

ᓄᒃᑎᖃᑦᑕᖏᑦᑐᒍᑦ ᑭᒃᑯᒃ 

ᓇᖕᒥᓂᖃᕆᐊᖃᕐᓂᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᒻᒥᒃᑰᖅᑐᖅ ᐊᑐᐊᒐᖅ ᑖᓐᓇ ᓇᓂᒍᓐᓇᓚᐅᖅᑕᕋ  

ᒐᕙᒪᒃᑯᓐᓂᒃ ᑖᒃᑯᐊ ᓂᐅᕐᕈᑎᖃᕐᓂᖅ ᐊᒥᐊᒃᑯᓂᒃ 

ᐊᑐᐊᒐᐃᑦ ᐋᖅᑭᒃᓯᒪᓪᓗᑎᒃ ᐊᑭᖏᑦ ᑖᒃᑯᐊ 

ᐊᑐᖅᑕᐅᖃᑦᑕᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᐱᐅᕆᐅ 

ᐅᓂᒃᑳᖅᑎᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᑦᑎᐊᑉ ᒐᕙᒪᖏᑕ ᐊᑐᐊᒐᖏᑦ 

ᐊᑐᖃᑦᑕᖅᑕᕗᑦ ᓂᐅᕐᕈᑎᖃᓕᕌᖓᑦᑕ ᐊᒻᒪᓗ 

ᑖᒃᑯᐊ ᑐᑭᒧᐊᒍᑕᐅᖕᒪᑕ ᑮᓇᐅᔭᓕᕆᔨᒃᑯᓐᓂᑦ 

ᑖᒃᑯᐊ ᑐᕌᖓᔪᑦ ᑕᒪᒃᑯᓄᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓱᒪᒃᓴᖅᓯᐅᕈᑎᖃᕐᓂᐊᓕᕌᖓᔅᓯ 

ᓂᐅᕐᕈᑎᒋᕐᓂᐊᖅᑕᔅᓯᓐᓂᑦ ᐱᖁᑎᓂᒃ 

ᖃᓄᐃᓕᖓᒐᓗᐊᖅᐸᑕ, ᑕᒪᒃᑯᐊ ᑕᖅᑲᕐᒃᑯᐊ 

ᐃᓚᐅᒐᔭᕐᓂᖏᓐᓂᑦ ᐱᒍᒪᒐᔭᕐᒪᖔᑕ 

ᐃᓱᒪᒋᔭᐅᓚᐅᖅᓯᒪᕙ ᑖᒃᑯᑎᒎᓇᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑎᒍᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᔪᕐᓇᖏᑉᐸᑦ ᒥᔅᑕ ᐱᐅᕆᐅ 

ᑭᐅᑎᒍᒪᒐᓗᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᑖᒥᑦ ᓂᐅᕕᕌᖓᕕᑦ ᓄᓇᓯᐅᒻᒥᑦ ᑖᒃᑯᐊ 

ᐊᖅᑯᑎᒨᑐᐊᕋᕕᑦ ᐃᒪᓐᓇ 

ᐱᐅᒍᓐᓃᖅᐸᓪᓕᐊᓯᓲᖑᖕᒪᑕ ᑕᒪᒃᑯᐊᖑᖕᒪᑕ. 

 

ᑖᒃᑯᐊ ᕿᒥᕐᕈᒑᖓᑦᑕ ᒐᕙᒪᒃᑯᑦ ᐊᒥᐊᒃᑯᖏᓐᓂᑦ 

ᐊᐱᕆᖅᑳᓲᖑᔪᒍᑦ ᒐᕙᒪᒃᑯᓐᓂᑦ 

ᐊᑐᕈᓐᓇᕋᔭᕐᒪᖔᑦᑕ ᑖᒃᑯᓂᖓ ᐊᒥᐊᒃᑯᓂᑦ 

ᓇᓪᓕᐊᑐᐃᓐᓇᕐᓂᑦ. ᑕᐃᑲᓐᖓᑦ 

ᐱᔭᐅᔪᓐᓇᖅᓯᖃᑦᑕᖅᑐᑦ ᐃᓄᑐᐃᓐᓇᕐᓄᑦ 

ᑕᖅᑲᒃᑯᓄᖓ ᓇᖕᒥᓂᖃᖅᑐᓄᓪᓘᓐᓃᑦ ᑖᒃᑯᓂᖓ 

ᐱᑖᕈᒪᓐᓂᕈᑎᒃ, ᑖᒃᑯᐊ ᐊᑐᕐᓗᒋᑦ 

ᓂᐅᕕᖅᐸᓪᓕᐊᓂᕐᒧᑦ ᐊᑐᖅᑕᐅᖃᑦᑕᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ 

ᐱᔾᔪᑎᒋᓪᓗᒋᑦ ᑖᒃᑯᐊ ᐴᖅᐸᐅᔭᐃᑦ 

ᐊᒡᔭᖅᓯᐸᐅᔾᔪᑎᑦ ᖃᓄᖅ ᓂᐅᕐᕈᑕᐅᑦᑎᐊᓲᖑᕙᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᑐᐊᒐᐃᑦ ᓈᒻᒪᒃᑲᔭᖅᑐᑦ 

ᓅᑕᐅᒍᓐᓇᖅᑐᓄᑦ ᐱᖁᑎᓄᑦ, ᑕᐃᒪᓐᓇᓗ 

ᑎᓕᐅᕈᑕᐅᓂᖃᕋᔭᖅᑐᑦ ᐊᐅᓚᑕᐅᓗᑎᒡᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑐ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑐᓴᓚᐅᖅᑐᒍ, 

ᑕᒪᓐᓇ ᐱᖃᓯᐅᑎᕚ ᐃᓱᒪᒃᓴᖅᓯᐅᕈᑎᖃᕐᓂᖅ  

ᐃᓄᓕᒫᓂᑦ ᐃᓚᐅᑎᑦᑎᓂᕐᒥᒃ ᐅᕝᕙᓗ ᐋᒡᒐ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅᒧᑦ ᑭᐅᔭᐅᑎᓐᓂᐊᖅᐸᕋ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑐ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᒪᒃᑯᐊ 

ᐴᐸᐅᔭᐃᑦ ᐊᑐᕆᐊᖃᕈᓐᓃᖅᑕᕗᑦ 

ᓂᐅᕐᕈᑕᐅᒍᓐᓇᖅᑐᑦ. ᑕᐃᒪ ᓯᕗᓪᓕᖅᐸᐅᒐᔭᖅᑐᑦ 

ᓂᐅᕕᕈᒪᖕᒪᖔᑕ ᑕᒪᒃᑯᐊ ᒐᕙᒪᒃᑯᑦ ᑎᒥᖁᑎᖏᑦ, 

ᑕᒪᓐᓇᐅᓚᐅᖅᑎᓪᓗᒍ ᐃᓄᐃᑦ 

ᐱᓇᓱᐊᕈᓐᓇᖅᓯᒐᔭᖅᑐᑦ. ᐃᒫᒃ ᐅᖃᖅᑐᖓ 

ᑭᒃᑯᓕᒫᑦ ᐱᕕᒃᓴᖃᖅᑎᑕᐅᒍᓐᓇᕋᔭᖅᑐᑦ 

ᓂᐅᕕᕈᓐᓇᕐᓗᑎᒃ ᑖᒃᑯᓂᖓ ᐱᖁᑎᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑐ 

ᑰᓕ. 

 

ᑰᓕ (ᑐᓵᔨᑎᒍᑦ): ᑖᒃᑯᐊ ᐊᖏᔪᑲᓪᓚᐅᖕᒪᑕ 

ᓄᓇᕗᒻᒥ ᐊᒥᓱᐃᑦ ᑕᒪᒃᑯᐊ ᐴᐸᐅᔭᐃᑦ ᑕᐃᒪ 

ᓂᕈᐊᖅᑕᐅᓯᕕᒋᓯᒪᕋᓂᓗ ᐃᓄᐃᑦ ᓄᓇᖏᓐᓃᑦᑐᑦ 

ᐊᒥᓱᑲᓪᓛᓘᖕᒪᑕ ᑕᒪᒃᑯᐊ ᐴᐸᐅᔭᐃᑦ. 

 

ᐃᓱᒪᒃᓴᖅᓯᐅᕈᑎᖃᓚᐅᖅᓯᒪᕕᓯ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᖃᓄᑎᒋ ᖃᔅᓯᓂᑦ ᐊᑐᕐᒪᖔᑕ 

ᐊᒻᒪᓗ ᖃᔅᓯᓂᒃ ᐊᑐᓐᖏᑦᑐᑦ ᑕᒫᓃᒻᒪᖔᑕ 

ᓂᐅᕕᐊᒃᓴᐅᒍᓐᓇᕋᔭᕐᒪᖔᑕ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅᒧᑦ ᑭᐅᔭᐅᑎᓐᓂᐊᖅᐸᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑐ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒫᒃ ᐅᖃᖅᑲᐅᒐᒪ ᒫᓐᓇ ᓇᓗᓇᐃᔭᐃᕙᓪᓕᐊᒐᑦᑕ 

ᑕᒪᒃᑯᓂᖓ ᐴᐸᐅᔭᓂᑦ ᐱᖃᑎᒋᓪᓗᒋᑦ ᓄᓇᓕᖕᓂ 

ᐃᒡᓗᓕᕆᔩᑦ ᑭᓱᓂᒃ ᐊᑐᕆᐊᖃᕐᒪᖔᑕ ᐊᒻᒪᓗ 

ᐊᒥᐊᒃᑯᖃᓕᖅᐸᑕ ᐊᓯᖏᓐᓄᑦ ᒐᕙᒪᒃᑯᓐᓄᑦ 

ᐱᔭᐅᔪᓐᓇᖅᓯᓂᐊᖅᑐᑦ ᐅᕝᕙᓘᓐᓃᑦ ᑕᖅᑲᒃᑯᓄᖓ. 

ᑕᒪᒃᑯᐊᑐᐊᖑᓐᖏᑦᑐᑦ ᐴᐸᐅᔭᐃᑦ ᐆᒃᑑᑎᒋᓗᒍ 

ᑐᖅᑯᕐᕕᒋᓯᒪᔭᕗᑦ ᑕᒪᒃᑯᐊ 

ᓂᐅᕕᐊᒃᓴᐅᓕᑐᐃᓐᓇᕆᐊᖃᕐᒥᔪᐃᑦ.  

 

ᐄ, ᐱᓕᕆᐊᕇᓐᓇᕐᓂᐊᖅᑕᕗᑦ ᑖᒃᑯᐊ ᐱᖃᑎᒋᓗᒋᑦ 

ᐃᒡᓗᓕᕆᔨᒃᑯᑦ ᓯᕐᓗᐊᖃᑦᑎᐊᕋᓗᐊᕐᒪᖔᑕ 

ᑕᒪᒃᑯᓂᖓ ᐊᑐᕈᓐᓇᖅᑐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑐ 

ᑰᓕ, ᖃᐅᔨᓴᐅᑏᑦ ᓄᖒᑦᑎᑲᐃᓐᓇᕐᒪᑦ ᐅᔾᔨᕆᓪᓗᒍ. 

ᒥᔅᑐ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐱᔾᔪᑎᒋᓪᓗᒋᑦ 

ᓇᖕᒥᓂᖅᑖᕐᓂᖅ ᐃᒡᓗᓂᑦ ᐊᒻᒪᓗ ᐅᖅᓱᐊᓗᖃᐅᑏᑦ 

ᖃᐅᔨᓴᖅᑕᐅᖃᑦᑕᕐᓂᖏᑦ 

ᐃᓇᖏᖅᑕᐅᖃᑦᑕᕐᓂᖏᓪᓗ. C-14-ᒥ ᐅᖃᖅᓯᒪᖕᒪᑦ  

ᑕᒪᒃᑯᐊ ᐃᑲᔫᑎᑕᖃᕐᓂᖏᓐᓂ ᓄᓇᕗᒥᐅᓄᑦ 

ᐋᖅᑭᒃᓱᐃᑎᓪᓗᒋᑦ ᓇᖕᒥᓂᖅ ᐊᖏᕐᕋᒥᓂᑦ. 

 

ᐃᒃᓯᕙᐅᑕᖅ, ᐊᒻᒪᑦᑕᐅᖅ C-15-ᒥ ᐅᖃᖅᓯᒪᖕᒪᑦ 

ᑖᒃᑯᐊ ᐅᖅᑰᓴᐅᑏᑦ ᐃᑲᔫᑎᖃᑦᑕᕐᒪᑕ ᓇᖕᒥᓂᖃᑐᑦ 

$5,000-ᓂᑦ ᐃᑲᔪᖅᑕᐅᔪᓐᓇᖅᖢᑎᑦ.  

 

ᐊᒻᒪᓗ 2011-14 ᐊᐅᓚᓂᕐᒧᑦ ᐸᕐᓇᐅᑎᖏᓐᓂ 

ᓯᕗᓪᓕᐅᔾᔨᓯᒪᖕᒥᖕᒪᑕ ᖃᐅᔨᒪᒋᐊᕐᓗᒋᑦ ᑕᒪᒃᑯᐊ 

ᐊᕙᑎᒧᑦ ᐱᐅᒍᓐᓃᖅᑎᑐᐃᓐᓇᕆᐊᖃᕐᓂᖏᑦ 

ᓄᓇᕗᒻᒥ. ᐃᒪᓐᓇᐃᒋᐊᖃᖅᐸᑦ ᐊᒻᒪᓗ ᑕᒪᒃᑯᐊ 

ᐃᓇᖏᖅᑕᐅᖃᑦᑕᖃᑦᑕᕐᓗᑎᑦ ᐱᐅᒍᓐᓃᖅᑐᑦ, 

ᐅᖅᓱᐊᓗᖃᑕᐅᑏᑦ ᓇᖕᒥᓂᖃᖅᑐᓄᑦ. ᑖᒃᑯᐊ 

2013-16-ᒥ ᐊᐅᓚᓂᕐᒧᑦ ᐸᕐᓇᐅᑎᒥ 

ᑎᑎᖅᑎᓯᒪᓐᖏᒻᒪᑕ ᓯᕗᓪᓕᐅᔾᔭᐅᓯᒪᔪᓂᒃ. 

ᑯᐊᐳᕇᓴᖁᑎᓰ ᓱᓕ ᐱᓕᕆᐊᖃᕈᒪᕙᑦ ᑖᒃᑯᓂᖓ 

ᐅᖅᓱᐊᓗᖕᓂᑦ ᐱᑐᖄᓘᓕᖅᑐᓂᑦ ᓄᓇᕗᒻᒦᑦᑐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᐅᐸᓗᒃᑐᖅ. 

ᒥᓂᔅᑐ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑕᒪᑐᒥᖓ ᐊᐱᕆᖕᒪᑦ. 

ᐄ, ᑕᒪᓐᓇ ᖃᐅᔨᓴᖃᑦᑕᖅᑕᕗᑦ 

ᐱᐅᓯᑎᒐᓱᐊᖏᓐᓇᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑐ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᓪᓗᒍ ᖃᔅᓯᑦ 

ᐱᓇᓱᒍᒪᔪᐃᑦ ᑮᓇᐅᔭᖅᑖᖅᑎᑕᐅᓯᒪᓕᖅᐸᑦ 2012-

2013 ᐊᕐᕌᒍᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᐅᐸᓗᒃᑐᖅ. 

ᒥᓂᔅᑐ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): 

ᐃᒃᓯᕙᐅᑕᖅ, ᑲᑎᒪᔨ ᐅᖃᒃᑲᓐᓂᕈᓐᓇᖅᐹ 

ᐊᐱᖅᑯᑎᒥᓂᒃ? ᑐᓵᔾᔪᑎᑦ ᐊᔪᓚᐅᑲᕋᑖᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑐ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᓇᓱᖃᑖᖅᑐᖓ 

ᑐᓴᖅᑎᑕᐅᔪᒪᓪᓗᖓ ᖃᔅᓯᑦ ᐱᓇᓱᒍᒪᔪᐃᑦ 

ᑮᓇᐅᔭᖅᑖᖅᑎᑕᐅᓯᒪᓕᖅᐸᑦ 2012-2013 

ᐊᕐᕌᒍᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᐅᐸᓗᒃᑐᖅ. 

ᒥᓂᔅᑐ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᖕᒪᑦ ᑖᔅᓱᒥᖓ. 

ᐱᓇᓱᓚᐅᖅᑐᑦ 94-ᖑᓚᐅᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑐ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᓱᒪᔭᕆᐊᖃᖅᑰᕐᒥᔪᐃᑦ ᑐᖅᑐᐊᖏᑦᑕᐅᖅ. 

ᖃᐅᔨᔪᐃᓐᓇᐅᒐᑦᑕ ᐅᖅᓱᐊᓗᖕᒧᑦ 

ᐅᖅᑰᔾᔪᑕᐅᑎᓪᓗᒍ ᑐᖅᑐᐊᖏᑦ ᓯᒥᔭᓯᖃᑦᑕᕐᒪᑕ 

ᐃᓱᒫᓗᖕᓇᖅᓯᓪᓗᑎᑦ ᐱᑐᖃᓐᖑᓕᕌᖓᑕ ᐊᒻᒪᓗ 

ᓴᓗᒻᒪᖅᓴᖅᑕᐅᖃᑦᑕᓐᖏᑦᑐᑦ 

ᐅᓗᕆᐊᓇᖅᑐᒻᒪᕆᐅᖕᒪᑕ. ᑕᒪᓐᓇᓗ ᐳᔪᐊᕿᓂᖓ 

ᑕᑯᒃᓴᐅᓇᓂ ᑎᐱᖃᕋᓂᓗ ᐱᖕᒪᑦ.  

 

ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᖃᑦᑕᖅᓯᒪᕚᑦ 

ᐃᒡᓗᓕᒫᓂᑦ ᓄᑖᓂᑦ ᐊᒻᒪᓗ ᐃᓄᓕᒫᖅᓯᐅᑎᓂᑦ 

ᐃᒡᓗᓂᑦ ᑕᒪᒃᑯᐊ ᐳᔪᐊᕿᓂᕐᒥᒃ 

ᖃᐅᔨᓴᐅᑎᖃᕋᓗᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᐅᐸᓗᒃᑐᖅ. 

ᒥᓂᔅᑐ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᖕᒪᑦ ᑖᔅᓱᒥᖓ. 

ᐃᒃᓯᕙᐅᑕᖅ, ᖃᓄᐃᒃᓴᖏᒃᑯᕕᑦ ᒥᔅᑕ ᐱᐅᕆᐅᒧᑦ 

ᑭᐅᔭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᑕᑉᑑᓇ. ᒥᔅᑐ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᑖᑦ ᐃᒡᓗᐃᑦ ᓴᓇᔭᐅᔪᐃᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒪᓕᖃᑦᑕᖅᐳᑦ ᑲᓇᑕᒥ ᐃᒡᓗᓕᐅᕐᓂᕐᒧᑦ ᒪᓕᒐᕐᒥᒃ. 

2005-ᒥᓂᒃ ᐃᑭᑦᑐᓕᕆᓂᕐᒧᑦ ᒪᓕᒐᐅᓕᓚᐅᕐᒪᑦ 

ᑕᒪᒃᑯᓂᖓ ᐳᔪᐊᕿᓂᕐᓄᑦ ᖃᐅᔨᓴᐅᑏᑦ 

ᐱᔭᕆᐊᖃᖅᑎᑕᐅᓯᕗᑦ ᐋᖅᑭᒃᑕᐅᓯᒪᓕᖅᑐᑎᓪᓗ. 

 

ᑕᒪᒃᑯᐊ ᒪᓕᒋᐊᓖᑦ ᑭᖑᒧᑦ 

ᐊᑐᕆᐊᖃᓕᖅᑎᑕᐅᓯᒪᕙᓐᖏᑦᑐᑦ ᐃᓅᓂᕐᒧᑦ 

ᐊᑦᑕᓇᕈᑕᐅᓐᖏᑐᐊᖅᐸᑦ ᓇᓗᓇᐃᕈᑕᐅᕙᒃᑐᑎᓪᓗ 

ᑕᒪᒃᑯᓂᖓ ᒪᓕᒐᓕᑦ ᑲᒪᔨᐅᔪᓂᑦ. 

ᐃᒡᓗᓕᕆᔨᕐᔪᐊᒃᑯᑎᒍᑦ ᕿᑲᑐᐃᓐᓇᖅᓯᒪᓐᖏᑦᑐᒍᑦ 

ᐃᓄᓕᒫᖅᓯᐅᑎᓄᑦ ᐃᒡᓗᓕᒫᓄᑦ 

ᐋᖅᑮᕙᓪᓕᐊᓕᖅᖢᑕᓗ ᑕᒪᒃᑯᓂᖓ ᖃᐅᔨᓴᐅᑎᓂᑦ 

ᐃᓘᓐᓇᖏᓐᓄᑦ ᐃᒡᓗᓄᑦ. ᐊᒥᓱᓂ ᓄᓇᓕᖕᓂ 

ᐱᔭᕇᖅᑕᐅᓯᒪᓕᕇᖅᐳᑦ ᐊᓯᖏᓪᓗ 

ᐱᔭᕇᖅᑕᐅᓂᐊᖅᑐᑎᑦ ᐊᐅᔭᐅᓂᐊᖅᑐᒥ. ᑕᒪᑐᒨᓇ 

ᐳᔪᐊᕿᓂᕐᒧᑦ 

ᖃᐅᔨᓴᐅᑎᖃᖅᑐᐃᓐᓇᐅᓕᕐᓂᐊᖅᑐᒍᑦ 

ᐃᓄᓕᒫᖅᓯᐅᑎᓄᑦ ᐃᒡᓗᓕᒫᓂ. 

 

ᒪᑯᐊᓕ ᓇᖕᒥᓂᖅ ᐊᖏᕐᕋᖃᖅᑐᐃᑦ 

ᐃᓱᒫᓘᑎᖃᕐᓂᖅᐸᑕ, ᓂᐅᕕᖁᒐᔭᖅᑕᒃᑲᓕ 

ᑕᒪᒃᑯᓂᖓ ᖃᐅᔨᓴᐅᑎᓂᑦ ᑕᒪᒃᑯᐊ 

ᑲᑉᐳᑎᑐᐃᓐᓇᐅᖕᒪᑕ. ᐃᓂᒋᔭᖏᑦ 

ᓈᒻᒪᓈᖏᓐᓇᕈᓐᓇᖅᐸᖏᑦᑑᒐᓗᐊᑦ, ᑭᓯᐊᓂᓕ 

ᖁᕝᕙᓯᖕᓂᖅᓴᒦᑎᑕᐅᒍᓐᓇᖅᐸᑕᐅᒐᓗᐊᖅ.  

ᑕᐃᒪᐃᒐᓗᐊᖅᑎᓪᓗᒍ ᐃᑲᔫᑎᖃᖅᑐᑦ ᐊᒻᒪᓗ 

ᓇᖕᒥᓂᖃᖅᑐᐃᑦ ᐃᓱᒫᓘᑎᖃᖅᐸᑕ ᐊᖏᕐᕋᕆᔭᓂ 

ᓱᕋᒃᓯᒪᔪᖅᓯᐅᕈᑎᑕᖃᖅᑐᒍᑦ 

ᓈᒻᒪᑦᑎᒋᐊᕈᑕᐅᔪᓐᓇᖅᑐᒥ ᐃᒡᓗᐃᑦ 

ᐃᓗᓕᓕᒫᖏᓐᓂᑦ ᑐᖅᑐᐊᓄᑦ ᐊᓯᖏᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑐ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ 

ᐃᓚᒋᐊᖅᓯᔪᒪᑐᐃᓐᓇᖅᑐᖓ ᐃᒡᓗᐃᑦ 

ᑐᖅᑐᐊᓕᒫᖏᑦᑕᐅᖅ ᐃᓱᒪᒋᔭᐅᔭᕆᐊᖃᕐᒪᑕ 

ᓄᓇᓕᖕᓂ ᐃᒡᓗᓕᕆᔨᓕᒫᑦ ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐸᐸᑦᑎᔨᒃᑯᑦ ᓈᒻᒪᒃᑐᓂᑦ 

ᑐᖅᑐᐊᓕᖅᑎᑦᑎᓯᒪᒐᓗᐊᕐᒪᖔᑕ 

ᓯᒥᒃᓯᒪᓐᖏᒃᑲᓗᐊᕐᒪᖔᑕ 

ᐳᔪᐊᕿᓂᖃᖅᑕᐃᓕᒪᑎᑕᐅᖁᓪᓗᒋᑦ. 

ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᐱᖅᑯᑎᑕᖃᖅᐸᓪᓚᐃᓐᖏᒻᒪᑦ. ᐅᔾᔨᕆᖁᓪᓗᓯ 

ᐊᑐᓂ ᒪᕐᕉᑦᑕᖅᐸᓪᓕᐊᓯᒪᓂᑰᓚᐅᕋᔅᓯ ᑖᒃᑯᐊ 

ᐅᖃᓪᓚᖃᑦᑕᖅᑐᐃᑦ ᐃᑉᐸᑦᓴᓂᑦ ᑖᒃᑯᐊ ᓱᓕ 

ᒪᕐᕉᒻᒪᑎᒃ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓇᓂ ᐱᓕᕆᐊᒃᓴᓂ ᐸᕐᓇᐅᑎᓂ 2013-16 

ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ 2013-14-ᒧᑦ 

ᑲᔪᓯᓯᒪᓪᓗᑎᒃ ᐱᓕᕆᖃᑎᖃᐃᓐᓇᕐᓗᑎᒃ 

ᑖᒃᑯᓂᓐᖓᑦ ᐃᓕᖅᑯᓯᓕᕆᔨᒃᑯᓐᓂᑦ 

ᐊᑐᓕᖅᑎᑦᓯᖁᓪᓗᒋᑦ ᑖᒃᑯᐊ ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᔾᔭᐅᓯᒪᔾᔪᑎᓂᒃ. ᑕᒪᓐᓇ 

ᓯᕗᓪᓕᐅᔾᔭᐅᓯᒪᔪᖅ ᐱᐅᖅᑰᕐᒪᑦ ᓄᓇᕗᒧᑦ ᑕᒪᓐᓇ 

ᐃᑲᔫᑎᖃᕋᔭᖅᑰᕐᒪᑦ ᐃᓐᓇᑐᖃᕐᓄᑦ. ᒫᓐᓇᓵᖅ 

ᐱᓕᕆᐊᖑᕙᓪᓕᐊᓕᖅᑎᓪᓗᒋᑦ ᐹᓂ ᖁᑦᑎᒃᑐᒥ 

ᖃᓄᐃᓕᐅᖅᐸᓪᓕᐊᔪᖃᓕᕐᒪᖔᑦ ᐃᓐᓇᐃᑦ  



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᖃᑦᑕᕐᒪᑕ ᖃᓄᕐᓗ ᐃᓚᐅᒍᓐᓇᕐᒪᖔᕐᒥᒃ. 

NHC-9-ᒦᑦᑐᖅ ᑖᒃᑯᓇᓂ ᐸᕐᓇᐅᑎᓂ ᑖᓐᓇ 2013-

14-ᒥ ᓯᕗᓪᓕᐅᔾᔭᐅᓯᒪᔪᑦ.  

 

ᐃᒪᓐᓇᐃᒻᒪᑦ ᐃᓐᓇᑐᖃᑦᑎᓐᓂᒃ ᐊᑐᐊᒐᐃᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ ᐊᒻᒪᓗ ᓄᓇᓖᑦ 

ᐃᒡᓗᓕᕆᔨᖏᓐᓂᑦ ᑖᒃᑯᐊ ᖃᑦᓯᐅᓂᖏᑦ 

ᐃᒡᓗᒥᐅᖃᑎᒌᑦ ᐸᐃᑉᐹᑎᒍᑦ 

ᒪᕐᕈᐃᓐᓇᐅᔮᖅᑑᒐᓗᐊᒃ ᐃᓐᓈᒃ, ᑭᓯᐊᓂ 

ᐃᒪᐃᒐᔪᖕᒪᑦ ᐊᒥᓲᖃᑦᑕᕐᒪᑕ ᖃᑕᓐᖑᑎᒌᓕᒫᑦ 

ᖃᐃᖃᑦᑕᕐᒪᑕ ᐃᓛᓐᓂᒃᑯᑦ. ᑕᐃᒪ ᒥᔅ ᐅᒡᔪᒃ 

ᐅᖃᐅᓯᖃᓚᐅᕐᒥᒻᒪᑦ ᐃᓚᖏᑦ ᐃᓚᒋᔭᐅᔪᑦ, 

ᐊᓈᓇᑦᑎᐊᑦ, ᐃᑦᑐᐃᑦ, ᐃᓗᐱᕈᐃᑦ, 50-60-ᓂᑦ 

ᕿᑐᕐᖓᓖᑦ, ᐊᒥᐊᓱᐊᓗᐃᑦ ᐃᒡᓗᑦᑎᓐᓅᕈᓐᓇᕐᒪᑕ.  

 

ᐃᓐᓇᕐᒥᒃ ᐃᒪᓐᓇᐃᑦᑐᖃᓚᐅᕐᒪᑦ ᓄᓇᓕᖕᓂ 

ᑭᒡᒐᖅᑐᖅᑕᕋᓂ ᑖᒃᑯᐊ ᐃᓐᓈᒃ ᒪᕐᕉᒃ ᒥᑭᓂᖅᓴᒧᑦ 

ᐃᒡᓗᒨᖅᑕᐅᓕᓚᐅᕐᖓᑎᒃ. ᐸᐃᑉᐹᑎᒍᑦ 

ᐱᐅᔫᒐᓗᐊᖅ, ᐊᑐᐊᒐᑎᒍᑦ ᒪᓕᑦᓯᐊᖅᑑᒐᓗᐊᖅ, 

ᑭᓯᐊᓂ ᐃᒪᐃᒻᒪᑦ ᑖᒃᑯᐊ ᓄᓇᓕᖕᓂ ᖃᓄᖅ 

ᐊᑐᖅᑕᐅᖃᑦᑕᕐᓂᖓ ᑖᒃᓱᒪ ᐃᒡᓘᑉ ᑖᓐᓇ 

ᐊᒃᓱᕈᕐᓇᕐᒪᑦ ᐃᓚᒌᓄᑦ ᐃᒪᓐᓇ 

ᑲᑎᑦᑎᐊᕈᓐᓇᓐᖏᒻᒪᑕ ᐃᓂᑭᒃᓴᓗᐊᒧᑦ.  

 

ᐃᒪᓐᓇᐃᓕᒐᓱᐊᖅᑐᖓ ᑕᒪᒃᑯᐊ ᐃᓐᓇᐃᑦ ᐅᕙᓐᓄᑦ 

ᐅᖃᖅᑐᑦ ᐅᖃᓚᐅᕋᒪ ᑕᒪᓐᓇ 

ᓴᖅᑭᑎᓐᓂᐊᕐᓂᕋᖅᓱᒍ ᑕᐃᒃᑯᓄᖓ 

ᐊᑐᐊᒐᓕᕆᔨᓄᑦ. ᐅᖃᐅᓚᐅᕐᒥᒐᒪᓗ ᑖᒃᑯᐊ 

ᐃᓄᒃᑎᑐᑦ ᑭᓯᐊᓂ ᐅᖃᕈᓐᓇᖅᑐᑦ ᐃᓚᖏᓪᓗ 

ᐃᒪᐃᓕᓚᐅᕐᒪᑦ ᐃᒡᓗᓕᕆᔨᒃᑯᓐᓅᕐᓗᑎᒡᓗ ᐊᒻᒪᓗ 

ᐅᖃᐅᓯᖃᕋᓱᐊᖅᑎᓪᓗᓯ. ᐃᓚᖏᑦ ᖃᐅᔨᒪᓐᖏᒻᒪᑕ 

ᑕᐃᒪᐃᓕᐅᕈᓐᓇᕐᓂᕐᒥᓂᒃ 

ᐅᖃᕆᐊᖅᑐᕈᓐᓇᕐᓂᕐᒥᓂᒃ.  

ᐊᐱᖅᑯᑎᒋᔭᕋᓕ ᐊᑐᐊᒐᖅ ᐅᖃᖅᓯᒪᑉᐸᑦ ᐃᓄᐃᑦ 

ᐅᓄᕐᓂᖏᑎᒍᑦ ᐃᒡᓗᑖᖅᑎᑦᓯᖃᑦᑕᕐᒥᒻᒪᑕ ᐊᒻᒪᓗ 

ᒪᕐᕉᒃ ᐃᓐᓇᒻᒪᕇᒃ ᑕᐃᒪᑦᑐᖃᖅᑎᓪᓗᒍ 

ᐃᒡᓗᓕᕆᔨᕐᓅᖅᐸᑕ ᓄᓇᓕᖕᓂ 

ᐃᓱᒪᓕᐅᖅᑎᑕᖃᕐᒪᑦ ᓄᓇᓖᑦ ᐃᒡᓗᓕᕆᔨᖏᓐᓂᑦ, 

ᓲᕐᓗ ᑭᓐᖓᕐᓂ ᑕᐃᑲᓂ ᐊᕕᑦᑐᖅᓯᒪᓂᐅᔪᒥ 

ᐃᓱᒪᓕᐅᖅᑐᖃᖃᑦᑕᕐᖓᑦ. ᑖᒃᑯᐊ 

ᐊᔪᐃᓐᓇᕆᐊᕈᑎᖃᕈᓐᓇᖅᑲᑦ ᖃᓄᐃᓕᖓᓂᒥᓂᒃ 

ᑕᒪᓐᓇ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᐱᐅᕆᐅ 

ᑭᐅᑎᒍᓐᓇᕈᕕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᖃᑦᓯᑲᓪᓚᐅᕋᑖᕐᒪᑕ ᐊᐱᖅᑯᑕᐅᔪᑦ. 

 

ᓯᕗᓪᓕᖅᐹᒥᒃ ᐃᒡᓗᓕᕆᔨᕐᔪᐊᒃᑯᑦ ᐃᓄᐃᑦ ᐅᖃᐅᓰᑦ 

ᐃᓕᑕᕆᔭᐅᓯᒪᔪᑦ ᓴᐳᔾᔭᐅᓯᒪᔾᔪᑎᖏᓐᓂᑦ 

ᐱᑎᓪᓗᒋᑦ, ᑲᑎᒪᔨᕋᓛᖁᑎᖃᕋᑦᑕ 

ᐊᑐᓕᖅᑎᑦᓯᕙᓪᓕᐊᔪᓂᒃ ᑖᒃᑯᐊ ᐱᓕᕆᖃᑎᒋᓪᓗᒋᑦ 

ᐱᖅᑯᓯᓕᕆᔩᑦ ᖃᓄᖅ ᐱᔪᒃᓴᐅᒻᒪᖔᑦᑕ. ᐊᒻᒪᓗ 

ᑕᒪᒃᑯᐊ ᐱᑕᖃᕆᐊᖃᖅᑐᑦ ᑖᒃᑯᑎᒎᓇ ᐱᖁᔭᕐᓂ 

ᑖᒃᑯᐊ ᐊᓪᓚᕝᕕᓕᒫᑦᑎᓐᓂᑦ ᑮᓇᐅᔭᖅᑖᖅᓯᒪᓪᓗᑕᓗ 

ᐊᑐᓕᖅᑎᑦᑎᔾᔪᑎᒃᓴᓂᒃ ᑖᒃᑯᓂᖓ ᐊᑐᐊᒐᕐᓂᒃ 

ᒪᓕᑦᓯᐊᖁᓪᓗᒋᑦ ᓄᓇᓖᑦ ᐃᒡᓗᓕᕆᔨᖏᑦ. ᑖᒃᑯᐊ  



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᖕᓂ ᐃᒡᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᑕᒫᓂ 

88 ᐳᓴᓐᑎᖏᑦ ᐃᖅᑲᓇᐃᔭᖅᑎᖏᑦ ᐃᓅᓚᐅᕐᒪᑕ 

ᑕᐃᒪᐃᒻᒪᑦ ᐃᓄᐃᑦ ᐅᖃᐅᓯᖏᑦ 

ᐊᑐᖅᑕᐅᒍᓐᓇᑦᓯᐊᖅᑐᑦ 

ᐃᒡᓗᓕᕆᔨᖁᑎᑦᑎᓐᓂᓕᒫᖅ. ᑕᐃᒫᑦᑕᐅᖅ ᓱᓕ 

ᖃᓪᓗᓇᐅᔭᕈᓐᓇᓐᖏᒃᑲᓗᐊᕈᓂ ᑕᒪᒃᑯᓂᖓ 

ᐱᔨᑦᓯᐅᑎᓂᒃ ᐊᑐᕈᓐᓇᖅᑐᖅ.  

 

ᑕᐃᒪᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᕋᑖᖅᑕᖓ 

ᐃᓐᓇᑐᖃᐃᑦ ᐃᓂᖃᕐᓂᖅᓴᐅᒍᒪᔪᑦ ᐊᖏᕐᕋᒥᓐᓂ 

ᐊᒥᒐᖅᓯᒐᑦᑕ. ᐊᖏᖃᑎᒌᒃᓯᒪᔪᒍᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ ᓴᓂᕐᕙᐃᒍᒪᓪᓗᑕ ᐃᒪᓐᓇ 

ᒪᓕᓕᕋᔭᖅᑐᓂᒃ ᑲᓇᑕᒥ ᐃᓃᑦ ᐊᖏᓂᖏᓐᓂᒃ. ᐄ, 

ᑕᐃᒪ ᓴᓂᕐᕙᐃᓯᒪᒐᑦᑕ ᐃᓛᒃ ᐃᒡᓗᐃᑦ ᐃᓄᐃᑦ 

ᐅᓄᕐᓂᖏᓐᓂᒃ ᒪᓕᒡᓗᑎᒃ 

ᐋᖅᑭᒃᓱᐃᖃᑦᑕᕆᐊᖃᕋᑦᑕ. 

 

ᐃᓂᑖᖅᑎᑦᑎᒃᑲᓐᓂᕈᒪᒐᓗᐊᕈᑦᑕ ᑕᒪᒃᑯᓄᖓ 

ᐳᓛᕆᐊᖅᓯᒪᔪᓄᑦ, ᖃᐅᔨᒪᒐᓗᐊᖅᑐᒍᑦ 

ᑐᑭᓯᐅᒪᓪᓗᑕᓗ ᐃᓂᖃᖁᔨᔪᑦ 

ᐳᓛᕆᐊᖃᑦᑕᖅᑐᓂᒃ, ᑭᓯᐊᓂ ᐊᒥᒐᖅᓯᔪᐊᓘᒐᑦᑕ 

ᐃᒡᓗᒃᓴᓂᒃ ᑕᐃᒫᒃ ᐊᑐᕆᐊᖃᕋᑦᑎᒍᑦ ᒫᓐᓇ 

ᐃᒡᓗᖁᑎᒋᔭᕗᑦ ᐱᐅᓂᖅᐹᒃᑯᑦ ᕿᑐᕐᖓᖃᑎᒌᑦ 

ᐃᒡᓗᕈᓯᖃᕆᐊᖃᕐᒥᖕᒪᑕ. ᑕᒪᓐᓇ ᐱᔭᕆᐊᑐᒻᒪᑦ 

ᐃᓱᒪᓕᐅᕈᑎᒋᒐᓱᐊᖅᑐᒍ, ᑭᓯᐊᓂ ᑕᒪᒃᑯᐊ 

ᓄᓇᓕᖕᒥᐅᓕᒫᑦ ᑭᓐᖒᒪᒋᔭᖏᑦ 

ᐃᓱᒪᒋᒋᐊᖃᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓐᓇᑐᖃᖅ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓅᖅᐸᑦ ᑐᒃᓯᕋᕐᓗᓂ 

ᖃᓄᐃᓕᖓᓂᕐᒥᓂᒃ  

ᑖᒃᑯᐊ ᓄᓇᓖᑦ ᐃᒡᓗᓕᕆᔨᖏᑦ ᐃᓱᒪᓕᐅᖅᑲᑕ 

ᑲᑎᒪᔨᖏᑦ ᑖᒃᑯᐊ ᓅᑕᐅᓂᐊᓐᖏᓐᓂᕋᕐᓗᒋᑦ, 

ᑖᒃᑯᐊ ᒪᓕᒃᑕᐅᑐᐃᓐᓇᕋᔭᖅᑳᑦ ᐃᓱᒪᓕᐅᕈᑎᒋᔭᖏᑦ 

ᓄᓇᓖᑦ ᐃᒡᓗᓕᕆᔨᖏᑦᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑲᑎᒪᔨ ᐊᐱᕆᖕᒪᑦ. 

ᐃᒃᓯᕙᐅᑖᖅ, ᑕᒪᓐᓇ ᒪᓕᒐᔭᖅᑐᖅ 

ᖃᓄᐃᓕᖓᓂᖓᓂᒃ ᑭᓱᐃᑦ ᒪᓂᒪᔪᑦ. ᐃᒡᓗᓕᕆᔩᑦ 

ᐃᒡᓗᖃᖅᑎᑦᓯᒐᓱᐊᖃᑦᑕᖅᑑᒐᓗᐊᑦ ᑭᓇᒃᑯᓕᒫᓂᒃ, 

ᑭᓯᐊᓂ ᐱᔭᕆᐊᑐᖕᒪᑦ ᐅᖃᐅᓯᐅᕋᑖᕐᒪᑦ. 

ᐊᒃᓱᕈᖃᑦᑕᕋᓗᐊᖅᑐᒍᑦ ᐃᓂᖃᖅᑎᑦᓯᐊᕋᓱᐊᖅᓱᒋᑦ 

ᐃᓐᓇᑐᖃᖁᑎᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᕙᓃᒃᑲᑦᑕ ᒪᑉᐱᖅᑐᒐᕐᒥ L-3 ᖃᓪᓗᓈᑎᑑᖓᔪᓂ. 

ᐊᑎᖁᑎᖃᕈᓐᓃᖅᑰᕋᒪ. ᒪᒥᐊᓇᖅ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᓄᓇᕗᒻᒥᐅᑕᐃᑦ 

ᐃᒡᓗᖃᑎᑕᐅᑦᓯᐊᕐᒪᑕ ᖁᔭᔪᐊᓘᔪᒍᑦ. 

ᓇᒻᒥᓂᖃᖅᑐᓪᓗ ᐃᓚᐃ ᐃᒪᓐᓇ ᑐᑭᓯᓐᓇᖅᑰᕐᒪᑦ 

ᓇᒻᒥᓂᖃᕐᓗᓂ ᑕᒡᕙᓂ ᓇᒻᒥᓂᖃᖅᑐᑦ 

ᐃᑭᑦᑐᓐᓄᓪᓗᑎᒃ ᑭᓯᐊᓂ ᐊᑭᑐᕙᓪᓛᒻᒪᑦ ᓄᓇᕗᒥ 

ᓇᒻᒥᓂᖃᕆᐊᒃᓴᖅ. ᐃᓄᒋᐊᓐᖏᓪᓗᑎᒃ ᑭᓯᐊᓂ 

ᓂᖀᑦ ᐊᑭᑐᒻᒪᑕ ᐅᖅᓱᕐᔪᐊᕐᓗ ᐃᑯᒪᐃᓪᓗ ᓄᓇᓪᓗ 

ᐊᓯᕋᓗᐃᓪᓗ. ᑖᒃᑯᐊ ᑕᐅᑐᒃᖢᒋᑦ ᓇᒻᒥᓂᖃᖅᑐᑦ 

ᐃᒪᓐᓇᐃᑦᑕᐅᓂᐊᖅᑐᑦ, ᓇᒻᒥᓂᖃᕈᒪᔪᑦ 

ᐃᒪᓐᓇᐃᑦᑕᐅᓂᐊᖅᑐᑦ, ᖃᐅᔨᒪᒐᑉᑕ ᐃᓚᐃ 

ᓇᒻᒥᓂᖃᕐᓂᖅ ᐊᔪᓕᖃᑦᑕᖅᑐᑦ. 

 

ᑖᒃᑯᐊ ᓇᒻᒥᓂᕋᓗᐊᒥᓂᒃ ᓅᖃᑦᑕᒻᒪᑕ ᐃᓚᒥᓐᓄᑦ, 

ᖃᑕᓐᖑᑎᒥᓐᓄᑦ, ᓄᑕᖅᑲᒥᓐᓄᑦ, ᐃᒡᓗᖃᖅᑐᒥᒃ 

ᐃᓂᕐᓂᐅᒐᓗᐊᖅᑎᓪᓗᒋᑦ ᓅᖃᑦᑕᒻᒪᑕ. ᑖᒃᑯᐊᓕ  

ᐃᓱᒪᒋᔭᐅᕚᑦ ᓇᒻᒥᓂᖃᖅᓴᕆᓐᖏᑦᑐᑦ 

ᐃᒡᓗᑖᖅᓯᓐᓇᕐᓂᐊᕐᓗᑎᒃ ᐅᑕᖅᑭᑎᑕᐅᔪᓐᓇᖅᐸᑦ 

ᐃᒡᓗᓕᕆᔨᒃᑯᓐᓂᑦ? ᖃᐅᔨᒪᒐᒪ ᐃᒡᓗᖃᕆᐅᖅᑐᓂᒃ 

ᐊᐅᔭᒃᑯᑦ ᑐᐱᖅ ᑕᒻᒧᖓᖅᖢᑎᒃ, ᐅᑭᐅᖑᓕᒻᒪᑦ 

ᓇᒡᓕᒋᔭᐅᓪᓗᑎᒃ ᐊᑐᖅᑐᐊᖅᑎᑕᐅᔪᑦ 

ᓇᒻᒥᓂᖃᖅᑐᓄᑦ. ᐃᓚᐃᓗ ᖃᑕᓐᖑᑎᒥᓃᑦᑐᑦ 

ᐃᓐᓄᓐᖑᒐᓗᐊᖅᖢᑎᒃ ᖃᑕᓐᖑᑎᒥᓐᓅᖅᑐᑦ 

ᐃᓚᐃᓗ ᓄᑕᕋᓐᓇᕐᒥᓄᑦ ᐃᓐᓄᓐᖑᓕᓵᓄᑦ 

ᐃᒡᓗᖃᖅᑐᓄᑦ ᐃᒻᒧᒃᑐᑦ. ᑕᐃᒃᑯᐊ 

ᐃᓪᓛᖅᑭᔭᐅᔫᒥᒍᓐᓇᖅᑳᑦ ᑖᒃᑯᐊ 

ᑕᐅᑐᓐᖏᑦᑎᐊᕐᒪᑕ ᐅᑯᐊ ᓇᒻᒥᓂᖅᑖᕈᒪᔪᑦ 

ᐃᒪᓐᓇᒃ ᐃᑲᔪᖅᑕᐅᓂᐊᖅᑐᑦ, ᐅᑯᐊᓪᓕ 

ᐃᑲᔫᑎᑉᓴᐃᑦ ᑭᓯᐊᓐᓂ 

ᓇᒻᒥᓂᖃᖅᑕᐃᓕᓯᐅᕐᓂᖅᐸᑕ ᖃᓄᖅ 

ᐃᒡᓗᓕᕆᔨᒃᑯᑦ ᓄᓇᓕᓐᓂ ᐃᑲᔪᕈᓐᓇᖅᐸᑦ 

ᑖᒃᑯᓂᖓ? ᑖᓐᓇ ᐊᒃᑯᓐᓇᐅᑕᐅᖃᑦᑕᒻᒪᑦ ᑕᐃᑲᓂ 

ᐅᖅᓱᖅᑑᒥᕙᓪᓛᖅ ᑐᑭᓯᓐᖏᒻᒥᔭᖃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖁᔭᒋᕙᕋ ᐊᐱᖅᑯᑎᒋᔭᖓ 

ᑲᑎᒪᔨᐅᑉ. ᑖᒃᑯᑎᒎᓇ ᐃᒡᓗᓕᕆᔨᕐᔪᐊᒃᑯᑎᒍᑦ 

ᐃᑲᔫᑎᒃᓴᖃᖅᑐᒍᑦ ᐋᖅᑭᒋᐊᕈᑎᒃᓴᓂᑦ $65,000-

ᓄᑦ ᑎᑭᒍᓐᓇᖅᑐᓂᑦ. 

 

ᐃᓚᖏᑦ ᓇᒻᒥᓂᖃᖅᑐᑦ 

ᓇᓪᓕᐅᒃᑯᒫᖃᕆᐊᖃᖅᑎᑕᐅᒻᒪᑕ. ᑕᐃᒫᑦᑕᐅᖅ 

ᓇᒥᑐᐃᓐᓇᖅ ᑕᐃᒃᑯᐊ ᓱᕋᑦᑎᓐᓂᖅᑲᑦ ᐃᒡᓗᖓ 

ᓇᒥ ᐃᓂᒃᓴᖃᕆᐊᖃᒻᒪᑕ. ᑕᒪᓐᓇ 

ᐱᔭᕆᐊᑦᑐᕈᑎᖃᑦᑕᕐᖓᑦ 

ᓇᓪᓕᐅᒃᑯᒫᖃᑦᑎᐊᕐᓂᖅᑲᑦ ᑖᒃᑯᐊ 

ᐋᖅᑭᒋᐊᕆᒍᓐᓇᖃᑦᑕᖅᑑᒐᓗᐊᑦ ᐃᒡᓗᒥᓐᓂᒃ. 

 

ᑖᒃᑯᐊ ᑎᓕᐅᖅᑕᒃᑲ ᑭᒃᑯᓕᒫᑦ 

ᓇᓪᓕᐅᒃᑯᒫᖅᑖᖁᓪᓗᒋᑦ ᐃᑭᑦᑐᖃᑲᓪᓚᓐᓂᖅᐸᑦ. 

ᖃᓄᐃᑦᑐᑐᐃᓐᓇᐃᑦ ᓇᓪᓕᐅᒃᑯᒫᑦ 

ᐃᑲᔫᑎᑦᑎᐊᕋᔭᖅᑐᑦ ᑕᒪᒃᑯᓄᖓ ᓇᒻᒥᓂᖃᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᑕᑉᑑᓇ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑕᖅ. (ᑐᓵᔨᑎᒍᑦ) 

ᑕᒪᒃᑯᐊᕈᓘᔭᐅᒐᓗᐊᑦ ᐃᑲᔫᑎᑦ ᓇᒻᒥᓂᖅ 

ᐊᖏᕐᕋᖃᖅᑐᓄᑦ ᐋᖅᑭᒋᐊᕈᑏᑦ, ᑭᓯᐊᓂ  

ᖃᐅᔨᒪᒐᑦᑕ ᐃᓚᖏᑦ ᓇᒻᒥᓂᖃᓚᐅᖅᑐᑦ ᐃᒡᓗᒥᒃ 

ᑲᒪᒍᒪᒍᓐᓃᖅᓱᑎᒃ ᐊᓐᖑᑎᓯᒪᒍᓐᓇᐃᓕᒐᒥᒃ 

ᑕᒪᒃᑯᓄᖓ ᐊᑭᓕᖅᑐᕆᐊᓕᓐᓄᑦ ᐃᒥᕐᒧᑦ ᑭᓈᓗᒻᒧᑦ 

ᐅᖅᓱᐊᓗᒃ ᐆᒻᒪᖅᑯᑎᓄᑦ. ᑕᕝᕙᓐᖓᑦ ᐃᒡᓗᒥᓂᒃ 

ᐊᓂᓪᓗᑎᒃ ᕿᑐᕐᖓᒥᓄᑦ ᓄᑦᑎᖃᑦᑕᕐᒪᑕ 

ᐃᓚᖏᓪᓗ ᐃᒡᓗᕋᓛᓄᑦ ᓄᑎᖅᑐᑎᒃ. ᑖᓐᓇ 

ᐊᐱᖅᑯᑎᒋᔭᕋ: ᑖᒃᑯᐊ ᓯᕗᓪᓕᐅᔾᔭᐅᓕᕈᓐᓇᖅᐹᑦ 

ᓄᓇᓐᓂ ᐃᒡᓗᒃᓴᖅᑖᕈᒪᔪᓂᒃ ᐅᑕᖅᑭᔪᓂᒃ? ᑕᐃᒫᒃ 

ᓯᕗᓪᓕᐅᔾᔭᐅᓂᖃᕈᓐᓇᖅᑳᑦ ᑖᒃᑯᓂᖓ 

ᐅᑕᖅᑭᑎᑕᐅᔪᓂᑦ ᑕᒪᒃᑯᐊ 

ᐃᓄᒋᐊᒍᑕᐅᓕᓗᐊᖃᑦᑕᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᑭᓯᔭᕋ ᑭᐅᖁᒐᓗᐊᕋᒃᑯ 

ᐱᒍᓐᓇᖅᑎᒍᕕᐅᒃ ᒥᔅᑕ ᐱᐅᕆᐅ 

ᐊᔾᔨᒌᓐᖏᑦᑐᕈᓘᔭᐅᒻᒪᑕ ᐋᖅᑮᔾᔪᑎᐅᔪᑦ ᑕᒪᑐᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᑕᑉᑑᓇ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᓇᒻᒥᓂᖅ ᐊᖏᕐᕋᖃᖅᑐᖅ 

ᐊᑭᓕᖅᑐᐃᕙᓪᓕᐊᔾᔪᑎᖓ ᐃᒡᓗᓕᕆᕐᔪᐊᑯᓐᓄᑦ 

ᐱᓯᒪᓗᓂ ᑕᐃᒫᒃ ᐋᖅᑭᒃᓱᐃᓵᕈᓐᓇᕋᔭᖅᑐᒍᑦ ᑖᓐᓇ 

ᐅᑎᖅᑎᓪᓗᒍ ᐃᒡᓗ ᐃᒡᓗᓕᕆᔨᕐᔪᐊᑯᓐᓄᑦ ᓄᓇᓖᑦ 

ᐃᒡᓗᓕᕆᔨᖏᓐᓄᑦ 

ᑭᒃᑯᓕᒫᖅᓯᐅᑎᓐᖑᖅᑎᑕᐅᓪᓗᑎᓪᓗ ᐊᓯᐊᓄᓪᓗ 

ᐃᓄᓕᒫᖅᓯᐅᑎᓄᑦ ᓄᑦᑎᖅᑕᐅᓪᓗᑎᑦ. 

 

ᑭᓯᐊᓂ ᑕᐃᒪ ᐃᒪᓐᓇᐃᒐᔭᖅᑐᑦ ᐃᒡᓗᓕᕆᔨᕐᔪᐊᒃᑯᑦ 

ᐃᑲᔪᕋᓱᐊᕐᓗᒍ ᓇᒻᒥᓂᖃᖅᑐᖅ ᐊᓯᐊᒍᑦ  

ᐋᖅᑭᒃᓯᔾᔪᑕᐅᒍᓐᓇᕐᒪᖔᖅ. ᐃᓛᓐᓂᒃᑯᑦ 

ᑮᓇᐅᔭᓕᕆᓂᒃᑯᑦ ᐅᖃᐅᔾᔨᒋᐊᖃᖅᑕᖅᑐᑦ 

ᐅᕝᕙᓘᓐᓃᑦ ᖃᓄᖅ ᐃᑲᔫᑎᒃᓴᓂᑦ 

ᐋᖅᑭᒋᐊᕈᑎᒃᓴᓂᑦ ᐱᒐᓱᐊᕈᓐᓇᕐᒪᖔᖅ. ᑕᒪᓐᓇ 

ᐊᔾᔨᒌᓐᖏᖃᑦᑕᕐᒪᑦ ᑭᓯᐊᓂ 

ᐅᖃᓕᒪᕕᐅᖅᑳᖃᑦᑕᖅᑐᑦ ᐊᒻᒪᓗ ᖃᓄᖅ  

ᐊᖏᕐᕋᖅᓯᒪᐃᓐᓇᕈᓐᓇᕐᓂᐊᕐᒪᖔᑕ. ᑖᒃᑯᐊ 

ᐊᓯᐊᒍᑦ ᐋᖅᑭᑦᑕᐅᑦᑕᐅᑎᒋᒋᐊᕈᓐᓇᖅᑐᑦ 

ᐅᑎᖅᑎᑕᐅᓗᓂ ᐃᒡᓗᐃᑦ.  

 

ᑕᐃᒃᑯᐊ ᓇᒻᒥᓂᖃᖅᑐᑦ ᐊᑭᓕᖅᑐᐃᖏᑦᑐᑦ 

ᐃᓕᔭᐅᒐᔭᖅᐸᑕ ᓯᕗᓪᓕᐅᔾᔭᐅᓗᑎᑦ ᑕᒪᓐᓇ 

ᓈᒻᒪᓗᐊᕋᔭᓐᖏᒻᒪᑦ ᐊᑯᓂ ᐅᑕᖅᑭᔪᓄᑦ 

ᐊᕐᕌᒍᒐᔭᕐᓄᓪᓘᓐᓃᑦ. ᑕᒪᓐᓇ 

ᓈᒻᒪᒋᔭᐅᒐᔭᓐᖏᒻᒥᒻᒪᑦ ᓇᒻᒥᓂᖃᖅᑲᐅᔫᒐᓗᐊᓂᑦ 

ᓯᕗᓪᓕᐅᔾᔭᐅᓕᑳᓪᓚᑉᐸᑦ ᐅᑕᖅᑭᔪᓄᑦ. 

ᑕᐃᒫᒃᓴᐃᓐᓇᖅ ᐃᒡᓗᑖᕋᓱᐊᕈᑎᓂᒃ 

ᐃᓱᒪᒋᔭᐅᒐᔭᕐᒥᔪᑦ ᓄᓇᓕᓐᓂ ᐃᒡᓗᑖᕋᓱᐊᖅᑐᑦ 

ᑕᐃᒪᐃᑕᐅᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᐃᑲᔪᖅᑎᖃᖅᐸᑕ ᐃᓅᓯᓕᕆᔨᒥᒃ ᑕᐃᒫ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐊᕐᕌᓂᓕ ᖃᑦᓯᓂᒃ 

ᐃᑲᔪᕋᓱᐊᓚᐅᖅᓯᒪᕙᑦ ᐊᕐᕌᓂ ᐅᖓᑖᒍᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ. ᒥᓂᔅᑕ ᑕᑉᑑᓇ. 

 

>>ᐃᓪᓚᖅᑐᑦ 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᖕᓂ ᐱᕙᓪᓕᐊᑎᑦᓯᔩᑦ ᐊᑐᓂ 

ᐊᕕᑦᑐᖅᓯᒪᓂᐅᔪᓂ ᐃᓕᓐᓂᐊᖅᓯᒪᔪᑦ ᑕᒪᒃᑯᓂᖓ 

ᐅᖃᐅᔾᔨᒋᐊᖅᑎᐅᒍᓐᓇᖅᓱᓂ, ᑭᓯᐊᓂ 

ᓇᖕᒥᓂᖃᖅᑐᓄᑦ ᑖᒃᑯᓂᖓ ᑐᒃᓯᕋᖅᐸᑕ ᑭᓯᐊᓂ 

ᐃᑲᔪᖅᑕᐅᒐᓱᐊᕈᓐᓇᕋᔭᕐᒥᔪᑦ. 

ᐋᖅᑭᐅᒪᑎᑦᓯᒍᓐᓇᐃᓪᓕᒃᐸᑕ ᓇᖕᒥᓂᕆᔭᒥᓂᒃ 

ᐃᒡᓗᒥᒃ ᑕᐃᒫᒃ ᑎᓕᐅᖅᑕᐅᔪᑦ ᑖᒃᑯᓄᖓ 

ᐊᕕᒃᑐᖅᓯᒪᓂᐅᔪᐃᑦ ᐊᖓᔪᖅᑳᖃᕐᕕᖓᓐᓄᑦ 

ᐃᖃᓗᒃᑑᑦᓯᐊᓂ ᖃᐅᔨᒋᐊᕈᓐᓇᖅᑐᑦ 

ᐃᑲᔪᖅᑕᐅᒍᒪᓗᑎᒃ ᐅᕝᕙᓘᓐᓃᑦ ᓄᓇᓖᑦ 

ᐃᒡᓗᓕᕆᔨᖏᑎᒍᑦ ᑕᐃᒫᒃ ᐊᐃᕕᒃᓴᓕᐅᕐᓗᑎᒃ 

ᐅᖃᓕᒪᖃᑎᖃᕈᓐᓇᖅᑐᑦ ᖃᓄᐃᓕᐅᕈᓐᓇᕐᒪᖔᕐᒥᒃ 

ᐅᖃᐅᓯᖃᕐᓂᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. 

ᐅᕙᓃᒃᑲᒪ L-3. ᑖᓐᓇ ᓇᓗᓇᐃᒃᑯᑖ 

ᐃᖅᑲᓇᐃᔭᕐᕕᒃ ᓇᐃᓈᖅᓯᒪᔾᔪᑎᖏᑦ. ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ. ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᑦ. ᑲᑎᖦᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓄᓪᓗ, ᓂᕈᐊᖅᑕᐅᔪᒃᓴᖅ. 

$165,819,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐱᓕᕆᐊᕆᔭᕗᑦ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓂᒃ 

ᐊᑐᕈᒪᔾᔪᑎᖏᑦ ᐊᖏᖅᐸᕗᑦ 

ᐱᔭᕇᕐᓂᕋᕈᓐᓇᖅᓯᕙᕘᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ, ᑖᓐᓇ 

ᐱᔭᕇᕋᑦᑎᒍ, ᐱᔭᕇᖅᐸᓪᓕᐊᔾᔪᑎᒥᒃ 

ᐅᖃᐅᓯᒃᓴᖃᕈᕕᑦ ᒫᓐᓇ ᐱᕕᖃᖅᑎᑉᐸᒋᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕆᕙᒃᑲᓗ ᑖᒃᑯᐊ 

ᕿᒥᕐᕈᖅᑲᐅᓂᖏᑦ, ᐊᐱᖅᑯᑎᒋᖅᑲᐅᔭᖏᑦ, 

ᐅᖃᐅᓯᕆᖅᑲᐅᔭᖏᓪᓗ.  

 

ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᖅᐸᒃᑲ. 

ᖁᔭᓐᓇᒦᖅᐸᒃᑲᓗ ᐊᖓᔪᖅᑳᖃᕐᕕᖕᒥ 

ᐃᖅᑲᓇᐃᔭᖅᑎᕗᑦ ᐊᒻᒪᓗ ᓄᓇᓕᖕᓂ 

ᐃᖅᑲᓇᐃᔭᖅᑎᐅᔪᑦ ᑖᒃᑯᐊ 

ᐱᓕᕆᔪᒻᒪᕆᐊᓘᖃᑦᑕᕐᒪᑕ ᐃᓄᖁᑎᑦᑎᓐᓄᑦ 

ᓄᓇᕗᒥ. ᐱᔭᕆᐊᑐᔪᐊᓘᒐᓗᐊᒥᒃ ᑕᒪᑐᒥᖓ 

ᐱᓕᕆᐊᖃᕐᒪᑕ ᐊᒃᓱᕉᕐᓇᖅᑐᓂᓗ. ᐄ, ᑕᐃᒪ 

ᑲᑎᒪᔨᕋᓛᓂᑦ ᐅᖃᖅᑐᖃᖅᑲᐅᖕᒪᑦ ᓲᕐᓗ 

ᑕᒪᒃᑯᓂᖓ ᐱᓕᕆᐊᖃᖅᓱᓂ ᐊᒃᓱᕉᕐᓇᕐᒪᑦ. 

 

ᐃᒃᓯᕙᐅᑖᖅ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 

ᐊᓯᐊᒎᕈᑎᒃᓴᓂᒃ ᕿᒥᕐᕈᔪᒍᑦ ᑕᒪᒃᑯᐊ 

ᐱᔨᑦᓯᕋᐅᑎᕗᑦ ᐊᑐᖅᑕᐅᒍᓐᓇᖁᓪᓗᒋᑦ 

ᓄᓇᕗᒥᐅᓄᑦ, ᑭᓯᐊᓂ ᐱᔭᕆᐊᑐᔪᕈᓘᖕᒪᑦ ᑕᒪᓐᓇ 

ᐃᑲᔪᖅᑎᒌᒡᓗᑕ ᐃᒡᓗᖃᖅᑎᑦᓯᒍᓐᓇᕋᓗᐊᕋᑦᑕ 

ᑕᖅᑲᒃᑯᓂᖓ ᐃᒡᓗᖃᓐᖏᑦᑐᓂᒃ. 

ᐃᑲᔪᖅᑎᒌᒍᑎᒋᓗᒍ ᑭᓯᐊᓂ ᑕᒪᒃᑯᐊ 

ᐃᒡᓗᖃᖅᑎᑦᓯᔾᔪᑎᐅᔪᑦ ᓴᖅᑭᑦᓯᒍᓐᓇᕋᑦᑕ.  

 

ᖁᔭᓐᓇᒦᖅᐸᒃᑲ ᑲᑎᒪᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐃᖅᑲᓇᐃᔭᖅᑎᑎᓪᓗ ᖁᔭᓐᓇᒦᒃ. ᒫᓐᓇ 

ᑲᔪᓯᕙᓪᓕᐊᓂᐊᖅᑎᓪᓗᑕ, ᐃᖅᓱᒃᑏ, ᐅᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᒃᑭᒃ. 

 

ᒫᓐᓇ ᐱᓕᕆᐊᕆᓂᐊᓕᕐᒥᔭᕗᑦ ᐃᓕᖅᑯᓯᓕᕆᔨᒃᑯᑦ 

ᐱᓕᕆᕝᕕᖓᑦ. ᐊᐱᕆᔪᒪᓪᓗᒍ ᐃᓕᖅᑯᓯᓕᕆᔨᒃᑯᑦ 

ᓯᕗᓕᖅᑎᖓᑦ ᒥᓂᔅᑕᖓᑦ, ᒥᓂᔅᑕ ᐋᕆᐊᒃ,  

ᑕᑲᓄᖓ ᐊᐱᖅᓱᖅᑕᐅᕕᒻᒧᑦ ᐱᒋᐊᖅᑎᑦᑎᔾᔪᑎᒥᓂᒃ 

ᐅᓂᒃᑳᕆᐊᖅᑐᖁᓪᓗᒍ. ᒥᓂᔅᑐ ᐋᕆᐊᒃ 

ᖃᖓᑐᐃᓐᓇᖅ ᐱᒋᐊᕈᓐᓇᖅᓯᒍᕕᑦ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᔅᓯᕙᐅᑕᖅ. ᖁᕕᐊᓱᑦᑎᐊᖅᐳᖓ 

ᐱᕕᖃᖅᑎᑕᐅᒐᒪ ᓴᖅᑮᓂᕐᒥᒃ ᑮᓇᐅᔭᑦ 

ᐊᑐᖅᑐᒃᓴᐅᔪᑐᑦ 2013-14-ᒧᑦ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ. ᑮᓇᐅᔭᐃᑦ ᐊᑐᖅᑐᒃᓴᐃᑦ 

ᐱᓕᕆᕝᕕᐅᔪᒧᑦ ᐋᖅᑭᒃᑕᐅᓯᒪᕗᑦ 2013-14-ᒧᑦ 

$25,786,000.  

 

ᐱᓕᕆᕕᒻᒥ ᑎᒍᒥᐊᖅᑎᐅᒻᒪᑦ ᓯᕗᓕᖅᑎᐅᓂᕐᒥᒃ 

ᔭᒐᐃᑎᑦᑎᑦᑕᐃᓕᖓᓂᕐᒥᒃ ᓴᖅᑮᓂᕐᒥᒃ 

ᐊᔭᐅᖅᑐᐃᓂᕐᒥᓪᓗ ᓄᓇᕗᑦ ᐃᓕᖅᑯᓯᓕᕆᓂᖓᓂ 

ᐸᐸᑦᑎᓂᕐᒧᑦ ᐅᖃᐅᓯᕐᓄᓪᓗ ᓄᓇᕗᒥᐅᓄᑦ. 

 

ᐃᔅᓯᕙᐅᑕᖅ, ᐱᓕᕆᕕᓐᓂ 

ᓯᕗᓕᐅᑎᔭᐅᑳᖅᓯᒪᓂᐊᖅᑐᖅ 

ᖁᕝᕙᕆᐊᖅᑎᑦᑎᓂᕐᒥᒃ ᐊᐅᓚᑦᑎᓂᕐᒥᓪᓗ 

ᐊᑐᓕᖁᔨᓯᒪᔪᑦ ᐅᖃᐅᓯᑦᑎᓐᓂ ᒪᓕᒐᐅᔪᑦ. ᓄᓇᕗᑦ 

ᒪᓕᒐᖓᑕ ᐱᓕᕆᕕᓕᒫᖏᓐᓂ ᒐᕙᒪᒃᑯᓐᓄᓪᓗ 

ᑐᑦᑕᕐᕕᐅᔪᓄᑦ. 

 

ᐃᖅᑲᐅᒪᓂᖃᓐᓂᐊᖅᐳᓯ ᐅᑐᐱᕆ 30, 2012-

ᖑᑎᓪᓗᒍ ᓴᖅᑭᑦᑎᓚᐅᖅᓯᒪᒐᒪ ᐅᖃᐅᓯᕗᑦ 

ᐸᕐᓇᐅᑎᖓᓂᒃ ᒪᓕᒃᑕᐅᓪᓗᓂ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᒪᓕᒐᖓᑦ ᐊᒻᒪᓗ ᐃᓄᐃᑦ 

ᐅᖃᐅᓯᖏᓐᓂᒃ ᓴᐳᔾᔭᐅᓯᒪᓂᖓᓄᑦ ᒪᓕᒐᖅ. 

ᐅᖃᐅᓯᖃᑎᖃᕐᓂᕐᔪᐊᖅᑕᖃᓚᐅᖅᑎᓪᓗᒍ 

ᓄᓇᕗᒥᐅᓂᒃ ᐱᓕᕆᖃᑎᖃᒻᒪᕆᑦᑐᒍᑦ ᓄᓇᕗᑦ 

ᑐᓐᖓᕕᒃᑯᓐᓂᒃ ᑕᓯᐅᖅᑎᖃᖅᑐᑕ ᐅᖃᐅᓯᕐᓄᑦ 

ᑲᒥᓴᓇᐅᔪᒥᒃ ᓴᖅᑮᓂᕐᒥᒃ ᑭᖑᓪᓕᖅᐹᖑᔪᒥᒃ 

ᐸᕐᓇᒍᑎᐅᔪᒥᒃ.  

 

ᐅᖃᐅᓯᕗᑦ ᐸᕐᓇᒍᑎᖓᓂ ᐊᑐᖅᑐᑕ 

ᑲᑐᔾᔨᖃᑎᖃᖅᑐᑕᓗ ᓄᓇᕗᑦ ᒐᕙᒪᖓᑕ  

ᐱᓕᕆᕕᖏᓐᓂᒃ ᒐᕙᒪᒃᑯᓐᓄᑦ ᑐᑦᑕᕐᕕᒋᔭᐅᔪᓂᒡᓗ. 

ᐃᓕᖅᑯᓯᓕᕆᔨᒃᑯᑦ ᓇᓗᓇᐃᖅᓯᒪᕗᑦ ᓇᐅᒃᑯᑦ  



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᒃᑲᓐᓂᕆᐊᖃᒻᒪᖔᑕ 

ᒪᓕᑦᑎᐊᒃᑲᓐᓂᕈᓐᓇᕐᓂᕐᒧᑦ ᐅᖃᐅᓯᕐᓄᑦ ᒪᓕᒐᕐᓂᑦ.  

 

ᒪᓕᒃᑐᖃᖅᖢᓂ ᒪᓕᒐᓕᐅᕐᕕᐅᑉ ᑮᓇᐅᔭᐃᑦ 

ᐊᖏᖅᑕᐅᓯᒪᔪᑦ 2013-14-ᒧᑦ ᑮᓇᐅᔭᓕᕆᓂᕐᒧᑦ 

ᐊᕐᕌᒍ. ᐃᓕᖅᑯᓯᓕᕆᔨᒃᑯᑦ ᑐᔅᓯᕋᖅᐳᑦ $5 

ᒥᓕᐊᓂᒃ ᐃᑲᔪᓐᓂᕐᒧᑦ ᐱᓕᕆᕕᐅᔪᓂᑦ 

ᒐᕙᒪᒃᑯᓐᓄᑦ ᑐᑦᑕᕐᕕᒋᔭᐅᔪᓂᒡᓗ 

ᑎᑭᐅᑎᒍᓐᓇᖁᓪᓗᒋᑦ ᐃᓄᐃᑦ ᐅᖃᐅᓯᖏᓐᓂ 

ᐱᓕᕆᐊᒃᓴᖏᓐᓂ ᒪᓕᒃᖢᒍ ᐃᓄᐃᑦ ᐅᖃᐅᓯᖏᑦ 

ᓴᐳᔾᔭᐅᓇᓱᓐᓂᖏᓐᓄᑦ ᒪᓕᒐᖅ. 

ᐊᑐᓕᖅᑎᑕᐅᔪᒪᓕᖅᑐᓪᓗ ᐅᖃᐅᓯᖅ 

ᐃᓕᓴᕆᔭᐅᓯᒪᔪᖅ ᒪᓕᒐᖓ. 

 

ᐃᔅᓯᕙᐅᑕᖅ, ᐃᓚᖏᑦ ᐱᓕᕆᕕᓐᓂ ᐃᓄᐃᑦ 

ᐅᖃᐅᓯᖓᓄᑦ ᐊᑐᓕᖅᑎᑕᐅᔪᒫᖅᑐᑦ 

ᑮᓇᐅᔭᖃᖅᑎᑕᐅᓂᒃᑯᑦ ᐃᓗᓕᖃᖅᐳᑦ. 

ᐃᑲᔪᖅᑐᐃᓂᕐᒥᒃ ᐱᓕᕆᕕᒃᑰᕈᑕᐅᓪᓗᑎᒃ ᓄᓇᓕᓐᓄᑦ 

ᓇᒻᒥᓂᖃᖅᑐᓄᓪᓗ ᑮᓇᐅᔭᐃᑦ ᐃᑲᔫᑎᖃᓐᓂᐊᕐᒥᔪᑦ 

ᐊᑐᓕᖅᑎᑦᑎᓂᕐᒥᒃ ᖁᕝᕙᕆᐊᖅᑎᑦᑎᓂᕐᒥᒃ ᐃᓄᒃᑎᑐᑦ 

ᐅᖃᐅᓰᑦ ᐃᖅᑲᓇᐃᔭᕐᕕᓐᓂᒃ ᐊᑐᖅᑕᐅᓕᕐᓗᓂ 

ᓄᓇᕗᑦ ᒐᕙᒪᖓᓂ ᐊᔭᐅᖅᑐᐃᓪᓗᑎᒃ ᐅᖃᐅᓯᕐᒥᒃ 

ᐃᓕᓐᓂᐊᖅᑎᑦᑎᓂᕐᒥᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᓄᑦ ᐱᓗᐊᖅᑐᒥᒃ ᑕᐃᒃᑯᓄᖓ 

ᓯᕗᓪᓕᖅᐹᒥᒃ ᐃᓄᒃᑎᑐᑦ ᐅᖃᐅᓯᖃᖅᑐᓄᑦ. 

ᐃᓕᓐᓂᐊᖅᑎᑕᐅᒃᑲᓐᓂᕐᓂᐊᖅᑐᓄᓪᓕ ᑐᓵᔨᓄᑦ, 

ᑐᑭᓕᐅᕆᔨᓄᓪᓗ, ᐊᖏᓪᓕᒋᐊᖅᑕᐅᓗᓂ 

ᒪᓕᒐᓕᕆᓂᕐᒧᑦ ᑐᑭᓕᐅᕆᔨᐅᔪᑦ, ᑕᐃᒎᓯᖏᓪᓗ 

ᐱᐅᓯᒋᐊᖅᑕᐅᓗᓂ ᒐᕙᒪᒃᑯᑦ 

ᑐᓴᖅᑎᑦᑎᓂᕆᖃᑦᑕᖅᑕᖓ, ᐱᔨᔅᓯᕋᕐᓂᖏᓐᓄᓪᓗ 

ᑭᒃᑯᑐᐃᓐᓇᕐᓄᑦ, ᐱᓗᐊᖅᑐᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ.  

 

ᐃᒃᓯᕙᐅᑖᖅ, ᐱᒻᒪᕆᐅᓂᖓ ᓄᓇᕗᑦ ᒐᕙᒪᖓᑕ 

ᐱᓕᕆᐊᒃᓴᖏᓐᓂᒃ ᑎᑭᐅᑎᖁᓪᓗᒍ, ᐅᖃᐅᓯᖅ 

ᒪᓕᒐᖓᓂᒃ ᖄᒃᑲᓐᓂᐊᒍᑦ ᐅᖃᐅᓯᐅᔪᓐᓇᓐᖏᓚᖅ. 

ᑕᐃᒪᐃᒻᒪᑦ ᐱᓕᕆᕕᒐ ᑐᓂᓯᐊᓂᐊᖅᑐᖅ 

ᐱᓕᕆᕕᐅᔪᑦ ᒐᕙᒪᒃᑯᓐᓄᑦ ᑐᑦᑕᕐᕕᖏᓐᓄᑦ 

ᑐᑦᑕᕐᕕᐅᔪᓄᓪᓗ ᐊᑑᑎᖃᑦᓯᐊᖅᑐᒥᒃ 

ᐱᓕᕆᓂᖃᖁᓪᓗᒋᑦ ᐱᔨᔅᓯᕋᑦᓯᐊᕐᓗᑎᒡᓗ ᐃᓄᐃᑦ 

ᐅᖃᐅᓯᖏᓐᓂᒃ. ᐊᑐᖅᑕᐅᒐᔭᖅᑐᑦ 

ᐃᑲᔪᕐᓂᖃᕐᓂᐊᕐᒥᔪᑦ ᐃᓄᐃᑦ ᒥᓂᔅᑕᐅᔪᒧᑦ 

ᐅᖃᐅᓯᓕᕆᓂᕐᒧᑦ ᖃᐅᔨᓴᑦᑎᐊᕐᓂᕐᒥᒃ 

ᐅᓂᒃᑳᓕᐅᕐᓂᕐᒥᓪᓗ ᐊᕐᕌᒍᑕᒫᑦ ᒪᓕᒐᓕᐅᕐᕕᖕᒧᑦ 

ᖃᐅᔨᓴᐅᑎᐅᓂᕐᒥᒃ ᑲᔪᓯᑎᑕᐅᓂᖓᓂᒃ 

ᐱᓕᕆᐊᖑᔪᓂᒃ ᒐᕙᒪᒃᑯᓐᓄᑦ ᑐᑦᑕᕐᕕᐅᔪᓄᓪᓗ 

ᐊᑐᑦᓯᐊᕆᐊᖃᖅᑕᖏᓐᓂᒃ ᐃᓄᐃᑦ ᐅᖃᐅᓯᖏᓐᓄᑦ 

ᐱᓕᕆᐊᒃᓴᖏᓐᓄᑦ.  

 

2013-14-ᒥ ᐃᓕᖅᑯᓯᓕᕆᔨᒃᑯᑦ 

ᐊᖏᓪᓕᕆᐊᖅᑎᑦᓯᓂᐊᖅᑐᑦ ᑐᑭᓕᐅᕆᓂᕐᒧᑦ 

ᐱᔨᑦᓯᕋᕐᓂᕐᒥᒃ ᐋᖅᑭᑦᓯᐊᖅᓯᒪᔭᖓᑕ 

ᐊᐅᓚᑦᑎᓂᖓᓂᒡᓗ ᑕᓪᓕᒪᓂᒃ ᓄᑖᓂᒃ 

ᐃᓂᑦᓴᖅᑕᖃᕐᓗᓂ ᐱᓕᕆᕕᐅᔪᓂᒃ 

ᐱᖃᖅᑎᑦᓯᓂᐊᖅᑐᑦ, ᐱᕕᖃᖅᑎᑦᓯᓂᐊᖅᑐᒍᑦ 

ᑐᓂᖅᑯᑕᐅᓯᐅᑦ ᐃᑲᔪᖅᑏᓪᓗ ᐃᑲᔪᖅᑐᐃᓂᕐᒥᒃ 

ᐃᓄᐃᑦ ᐅᖃᐅᓯᖓᓂᒃ ᐊᑐᓕᖁᔭᐅᔪᓂᒃ ᓄᓇᓕᓐᓂ 

ᑎᑎᕋᖅᓯᒪᔪᒃᑯᑦ ᑐᓴᐅᒪᔾᔪᑎᓕᕆᓂᕐᒨᖓᔪᐃᓪᓗ.  

 

ᓄᓇᓕᓕᕆᔨᒃᑯᑦ ᑲᔪᓯᓂᖃᖅᐳᑦ 

ᐅᔾᔨᖅᓱᑦᑎᐊᕆᐊᖃᕐᓂᕐᒥᒃ ᐃᑲᔪᕐᓂᕐᒥᒃ 

ᐱᓕᕆᓂᐅᔪᒥᒃ ᐊᑐᕈᓐᓇᖅᑎᑦᓯᖁᓪᓗᑎᒃ 

ᓄᓇᓕᓕᕆᔨᒃᑯᑦ ᑕᐃᒎᓯᕐᓂᒃ, ᐃᓕᖅᑯᓯᓕᕆᔨᒃᑯᑦ 

ᖃᐃᑦᑎᔭᐅᖏᓐᓇᐅᔭᖅᑐᑦ ᐊᑎᕐᓂᒃ 

ᐃᓕᓴᕆᔭᐅᖁᔭᐅᔪᓂᒃ. ᐱᓕᕆᕕᐅᔪᖅ 

ᑲᒪᒋᔭᖃᖅᐳᖅ 2,350-ᖑᔪᓂᒃ ᐊᑎᑐᖃᕐᓂᒃ 

ᓄᓇᓄᑦ ᑕᐃᒎᓯᕐᓂᒃ ᑐᒃᓯᕋᐅᑎᓂᑦ 

ᑎᓴᒪᐅᓕᖅᑲᖓᔪᓂᒃ ᐃᑦᑕᕐᓂᓴᓕᕆᓂᕐᒧᑦ 

ᓴᓴᐃᔭᑎᓂᒃ, ᐃᓚᓕᐅᖅᑕᐅᓗᓂ ᐃᓄᐃᑦ 

ᐱᖁᑎᖏᓐᓂᒃ ᓇᐅᑦᑎᖅᓱᖅᑏᑦ, ᐊᑕᐅᓯᕐᒥᒡᓗ 

ᓯᓚᑦᑐᖅᓴᕐᕕᔾᔪᐊᒥᑦ ᐊᐅᓪᐴᑕᒥᑦ. 

ᓯᕗᓪᓕᐅᑎᓐᓂᐊᖅᑕᕗᑦ 2013-14-ᒥ ᑲᒪᒋᓗᒍ 

ᓅᑉᐸᓪᓕᐊᔪᖅ ᓄᑖᖅ ᓯᓚᑖᓃᓐᖔᖅᑐᖅ 

ᑐᓂᔭᐅᓯᒪᔪᖅ ᒐᕙᒪᒃᑯᑦ ᐊᑐᕆᐊᖃᒻᒪᕆᒃᑕᖓ 

ᓴᓐᖏᔪᒥᒃ ᑭᒡᒐᖅᑐᐃᓂᕐᒥᒃ ᐊᑐᖅᑎᖃᕐᓂᖅ 

ᓄᓇᓕᕆᓂᕐᒧᑦ, ᑕᐃᒍᓯᓕᕆᓂᕐᒥᒃ ᓄᓇᕗᑦ 

ᑲᓇᑕᐅᓪᓗ ᓄᓇᓐᖑᐊᖏᓐᓂ.  

 

ᐃᒃᓯᕙᐅᑖᖅ, ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᑦᑎᕙᒃᑐᑦ 

ᐃᑦᑕᕐᓂᓴᓕᕆᓂᐅᔪᖅ ᐅᔭᕋᓐᖑᖅᓯᒪᔪᓂᒡᓗ 

ᖃᐅᔨᓴᕐᓂᕐᒥᒃ ᓄᓇᕗᒥ. 2013-ᒥ 

ᖃᐅᔨᓴᕐᓂᐅᓛᖅᑐᓂᒃ ᓂᕆᐅᓂᖃᖅᐳᒍᑦ 30-ᓄᑦ 

ᐆᒃᑐᕈᑎᐅᓂᐊᖅᑐᓂᒃ, ᐊᒥᓲᓂᖅᐹᑦ ᑐᕌᖓᓪᓗᑎᒃ 

ᓄᓇᒦᑦᑐᓂᒃ ᐊᒻᒪᓗ ᐱᕙᓪᓕᐊᔾᔪᑕᐅᔪᓐᓇᖅᑐᓂᑦ 

ᐊᑐᖅᑕᐅᔪᓂᑦ ᖃᐅᔨᓴᕐᓂᕐᒧᓪᓗ 

ᐱᔪᓐᓇᖅᑎᑖᕋᓱᒃᑐᑦ. ᑲᔪᖏᖅᓴᖅᑕᐅᕗᒍᑦ 

ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔭᒐᒃᓴᓂᒃ 

ᓴᖅᑭᑎᕆᓂᕐᒧᑦ ᓄᓇᕗᒻᒥ. 

 

ᐃᓕᖅᑯᓯᓕᕆᔨᒃᑯᑦ ᑲᔪᓯᕗᑦ ᑲᑎᖅᓱᐃᓂᕐᒥᒃ 

ᐅᖃᐅᓯᒃᑯᑦ ᐱᔾᔪᓯᕆᓯᒪᔭᑦᑎᓐᓂᑦ 

ᐊᑐᖅᑕᐅᕙᒃᑐᑐᖃᕕᓂᕐᓂᓪᓗ ᓄᓇᓐᖑᐊᓕᕆᓂᕐᒥᒃ 

ᐃᑲᔫᑎᖃᖅᖢᑎᒃ ᐃᓅᓱᒃᑐᓂᑦ ᐃᓐᓇᕐᓂᓪᓗ 

ᑲᑎᒪᔨᕋᓛᓂᒃ.  



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒥᐅᑦ ᐃᓱᒫᓘᑎᖃᕐᒪᑕ ᐃᓐᓇᑐᖃᕐᒥᓂᒃ 

ᐊᓯᐅᔨᕙᓪᓕᐊᓂᕐᒥᓂᑦ ᖃᐅᔨᒪᓂᖃᒻᒪᕆᒃᑐᓂᒃ 

ᐃᓕᖅᑯᓯᑐᖃᓕᕆᓂᕐᒥᒡᓗ ᐱᐅᓯᕆᔭᐅᕙᒃᑐᒥᓂᕐᓂᑦ. 

ᐱᖅᑯᓯᑦᑎᓐᓂᒃ ᐃᓕᖅᑯᓯᑦᑎᓐᓂᒃ ᐅᖃᐅᓯᑦᑎᓐᓂᒡᓗ 

ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖅᑎᑕᐅᓯᒪᔪᑦ 

ᓄᓇᓕᖕᒥᐅᑕᐅᔪᓂᒃ ᐊᐱᖅᓱᑦᑎᐊᖃᑦᑕᕐᓂᐊᖅᑐᓂᑦ 

ᐅᖃᐅᓯᒃᑯᑦ ᐱᔾᔪᓯᕆᔭᐅᕙᒃᑐᒥᓂᕐᓂᒃ.  

 

ᐃᓕᖅᑯᓯᓕᕆᔨᒃᑯᑦ ᑲᔪᓯᓂᖃᓐᓂᐊᖅᑐᑦ 

ᐊᑐᓕᖅᑎᑦᑎᓗᑎᒃ ᖃᓄᐃᓕᓯᒪᔪᓂᒃ 

ᐅᔾᔨᕐᓇᖅᓯᑎᑦᑎᓂᕐᒥᒃ ᐃᓐᓇᐃᑦ ᐱᒋᐊᖃᖅᑕᖏᓐᓂᒃ 

ᐊᑐᓕᖁᔭᐅᔪᓂᒃ. 

 

ᐃᓐᓇᐃᑦ ᐃᓅᓱᒃᑐᐃᓪᓗ 

ᐱᓕᕆᖃᑎᖃᖅᑐᐃᓐᓇᐅᕗᑦ ᐃᓚᒌᖕᓂᕐᒥᒃ 

ᓇᑭᓐᖔᕐᒪᖔᑕ ᑐᖅᖢᕋᐅᓰᑦ ᖃᐅᔨᒪᓃᓪᓗ 

ᐊᑐᖅᑕᐅᓂᐊᕐᒪᑕ ᐃᓅᓱᒃᑐᓄᑦ. 

 

ᐅᔾᔨᕐᓇᖅᓯᑎᑦᑎᓂᕐᒧᑦ ᐃᓄᐃᑦ ᐱᒋᐊᖃᑦᑕᖏᓐᓂᒃ 

ᐊᑐᓕᖁᔭᐅᔪᒥᒃ ᐃᓕᖅᑯᓯᓕᕆᔨᒃᑯᑦ 

ᑎᑎᕋᖅᐸᓪᓕᐊᓯᒪᔪᑦ. ᑲᑎᖅᓱᐃᔭᐅᓯᒪᔪᑦ ᑐᒃᑐᐃᑦ 

ᐊᓐᓄᕌᖏᓐᓂᒃ ᐆᒃᑑᓯᐅᕐᓂᕐᒥᒃ ᐊᕐᓇᐃᑦ 

ᐊᔪᓐᖏᑦᑎᐊᕐᓂᖃᕐᒪᑕ ᑐᓂᓯᔪᓐᓇᖅᖢᑎᒡᓗ 

ᐃᓅᓱᒃᑑᓂᖅᓴᐅᔪᓄᑦ. 

 

ᐃᖅᑲᓇᐃᔮᒥᒡᓗ ᐃᓕᖅᑯᓯᓕᕆᔨᒃᑯᑦ ᐃᓐᓇᕐᓂᒃ 

ᐃᑲᔪᖅᑐᐃᕗᑦ ᓴᓐᖏᓂᖅᑖᖁᓪᓗᒋᑦ 

ᐃᓕᖅᑯᓯᑐᖃᖏᓐᓂᒃ ᐸᐸᑦᑎᓂᖏᓐᓂᒃ 

ᐊᑐᕈᓐᓇᖅᖢᑎᒃ ᐃᓄᐃᑦ ᐃᓕᖅᑯᓯᖏᓐᓂᒃ 

ᐊᑐᕐᓗᑎᒃ. ᐃᓐᓇᐃᑦ ᐅᖃᐅᔾᔨᒋᐊᖅᑎᐅᔪᑦ 

ᓄᓇᓕᑦᑎᓐᓂᑦ ᐱᒻᒪᕆᐅᕗᖅ 

ᐅᑎᖅᑎᑦᑎᒋᐊᖃᖅᑐᓂᓗ ᐃᓐᓇᐃᑦ 

ᓇᓗᓇᐃᖅᓯᒪᖕᒪᑕ ᑕᒪᓐᓇ ᐊᑐᖅᑕᐅᕙᒍᓐᓃᖅᑐᖅ. 

 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ 

ᐅᔾᔨᕈᓱᓗᐊᖅᐸᖕᓂᐊᖅᑐᐃᑦ ᖃᔅᓯᐅᔪᓂᑦ 

ᐊᑯᓂᐅᓂᐊᖅᑐᓂᑦ ᕿᓚᒥᐅᓂᐊᖅᑐᓂᒡᓗ 

ᐱᓕᕆᐊᓂᒃ ᐊᒻᒪᓗ ᑕᒪᓐᓇ ᑮᓇᐅᔭᓕᕆᓂᕐᒧᑦ 

ᐊᕐᕌᒎᔪᒥ ᐃᓚᐅᓗᑎᒃ ᐱᓕᕆᐊᒃᓴᐃᑦ ᓴᖅᑮᓂᕐᒧᑦ 

ᐃᓄᒃᑐᑦ ᐅᖃᐅᓯᓕᕆᔪᑦ ᑕᒪᑐᒥᖔᖓᔪᒥᒃ. 

ᐊᕐᕌᒎᔪᒥ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ 

ᐸᕐᓇᐃᔪᑦ  ᓴᖅᑮᓂᕐᒧᑦ ᒪᕐᕉᖕᓂᒃ ᑎᓴᒪᓄᑦ 

ᕿᒥᕐᕈᐊᒐᕐᓂᑦ ᐱᖅᑯᓯᖃᖅᑐᐃᑦ ᑐᑭᖏᓐᓂᒃ 

ᖃᒧᑏᑦ ᐊᒻᒪᓗ ᐃᒡᓗᕕᒐᐃᑦ. ᑭᖑᓪᓖᑦ ᒪᕐᕉᒃ 

ᐅᖃᓕᒫᒐᐃᑦ ᐸᕐᓇᒃᑕᐅᓯᒪᔪᑦ ᓴᖅᑮᓂᕐᒧᑦ 

ᐱᕐᔪᐊᕆᐊᕐᓂᐊᖅᑐᑦ ᐱᖅᑯᓯᑐᖃᐃᑦ ᑐᑭᖏᓐᓂᒃ 

ᖁᓪᓕᕐᒧᑦ ᖃᕐᒪᒧᑦ. ᑕᒪᒃᑯᐊ ᕿᒥᕐᕈᐊᒐᐃᑦ 

ᓄᑕᐅᓂᐊᖅᑐᑦ ᓄᓇᕘᒥ ᓄᓇᓕᓕᒫᓄᑦ. 

 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ 

ᐃᖅᑲᓇᐃᔭᖅᑎᖏᑦ ᑲᔪᓯᖕᒥᔪᐃᑦ ᐱᓕᕆᐊᖃᕐᓂᕐᒥᒃ 

ᖃᕆᓴᐅᔭᒃᑯᑦ ᑐᑭᓕᐅᖅᑕᐅᓯᒪᔪᓂᑦ ᑐᖅᑯᖅᑕᐅᔪᑦ 

ᖃᕆᓴᐅᔭᖅᑎᒍᑦ ᑐᖅᑯᖅᑕᐅᔪᑦ ᑲᔪᓰᓐᓇᖅᐳᑦ. 

ᐱᕙᓪᓕᐊᖏᓐᓇᖅᖢᑎᒃ ᑐᖅᑯᐃᓂᖅ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑲᔪᓯᓂᐊᖅᖢᑎᒃ 

ᐃᓅᓯᖃᐃᓐᓇᕐᓗᑎᒃ ᐱᐅᓯᕙᓪᓕᐊᖏᓐᓇᖁᓪᓗᒍ 

ᓴᖅᑭᑉᐸᓪᓕᐊᓂᖓᓂᒃ. 

 

ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ 

ᐸᕐᓇᐃᖕᒥᔪᑦ ᓴᖅᑭᑦᑎᔪᒪᓪᓗᑎᒃ ᐃᓄᒃᑐᑦ ᐊᑎᕐᓂᑦ 

ᑕᖅᑭᐅᔪᓂᑦ ᑕᒪᑐᒪᓂ ᐊᕐᕌᒍᒥ. ᐃᓚᐅᓂᐊᖅᑐᐃᑦ 

ᐱᖅᑯᓯᑐᖃᐃᑦ ᐊᑎᖏᑦ ᑕᖅᑭᐅᔪᑦ ᓄᓇᓕᓕᒫᑦ 

ᐊᒻᒪᓗ ᐃᓄᐃᑦ ᐊᒡᒍᖅᓯᒪᔪᓂᑦ ᓄᓇᕘᒥ. 

ᓇᓗᓇᐃᖅᓯᒪᔪᑦ ᑲᑎᖅᓱᖅᑕᐅᓯᒪᓂᖅᐳᑦ ᑭᓯᐊᓂ 

ᓱᓕ ᐊᖏᖅᑕᐅᔭᕆᐊᓖᑦ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑎᒃᑯᑦ ᑲᑎᒪᔨᖏᓐᓂᒃ 

ᓴᖅᑭᑕᐅᖁᓪᓗᒋᑦ.  

 

ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ 

ᐃᖅᑲᓇᐃᔭᖅᑎᖏᑦ ᑎᓕᔭᐅᓯᒪᓪᓗᑎᑦ 

ᐅᖃᐅᓯᓕᕆᔩᑦ ᑲᑎᒪᔨᕋᓛᖏᓐᓂᑦ ᒫᓐᓇᐅᔪᖅ 

ᐱᓕᕆᐊᖃᖅᑐᑦ ᐅᖃᐅᓯᓕᕆᓂᕐᒥᒃ 

ᕿᒥᕐᕈᐊᕐᓂᖓᓂᒃ ᐊᑑᑎᖃᑦᑎᐊᕐᓂᕐᒧᑦ ᐃᓄᐃᑦ 

ᐅᖃᐅᓯᖓᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ. 

ᐱᕙᓪᓕᐊᓂᕐᒥᒃ ᓄᓇᕘᑦ ᐊᑐᖅᑕᐅᔪᓐᓇᖅᑐᓂᑦ 

ᐃᓄᐃᑦ ᐅᖃᐅᓯᖏᓐᓂᑦ ᐱᓕᕆᕕᒻᒪᕆᖕᓂᒃ ᐊᒻᒪᓗ 

ᑐᓵᔨᓂᒃ ᑐᑭᓕᐅᕆᔨᓂᓪᓗ.  

 

ᐃᓕᖅᑯᓯᓕᕆᔨᒃᑯᑦ ᖃᐅᔨᒪᕗᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓄᐃᑦ ᖃᐅᔨᒪᓂᖏᓐᓂᑦ 

ᐃᓄᐃᑦ ᐃᓕᖅᑯᓯᖏᑦᑕ ᑐᓐᖓᕕᖏᓐᓂᒡᓗ 

ᐅᖃᐅᔾᔨᔨᐅᓪᓗᑎᒃ ᒐᕙᒪᓕᒫᓄᑦ ᐃᓕᖅᑯᓯᓕᕆᔨᒃᑯᑦ 

ᐊᐅᓚᑦᑎᓂᒃᑯᑦ ᑲᔪᓯᓂᕐᒥᒃ ᐃᓄᐃᑦ 

ᖃᐅᔨᒪᔪᑐᖃᐅᔪᓂᑦ ᑲᑎᒪᔨᖏᓐᓂᒃ. 



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᖅᐹᒥᒃ, ᐃᒃᓯᕙᐅᑕᖅ, ᖁᕕᐊᓱᑉᐳᖓ 

ᐅᖃᒃᑲᓐᓂᕐᓗᖓ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔨᖏᑦ ᑎᒃᑯᐊᖅᑕᐅᓚᐅᕐᒪᑕ ᐱᖓᓱᓄᑦ 

ᐊᕐᕌᒍᓄᑦ ᐃᓕᓯᒪᓂᐊᖅᑐᑦ. ᓯᓚᑐᓂᖏᑦ 

ᖃᐅᔨᒪᓂᖏᓪᓗ ᐊᑐᑦᑎᐊᕐᓂᐊᖅᐸᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐋᕆᐊᒃ. 

ᑖᒃᑯᓄᖓ ᐃᓅᓯᓕᕆᓂᕐᒧᑦ ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᐅᖃᐅᓯᒃᓴᖃᕈᕕᑦ, ᒥᔅ ᐅᒡᔪᒃ, 

ᐱᒋᐊᑲᐅᑎᒋᔪᓐᓇᖅᐳᑎᑦ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓂᑦ 

ᐃᓅᓯᓕᕆᓂᕐᒧᑦ ᖃᓄᐃᖏᑦᑎᐊᕐᓂᕐᒧᓪᓗ, 

ᖁᕕᐊᓱᒃᐳᖓ ᐅᖃᐅᓯᖃᕆᐊᒃᓴᖅ ᑲᑎᒪᔨᕋᓛᑦ 

ᒪᑐᐃᖅᓯᓂᒃᑯᑦ ᐅᖃᐅᓯᖏᓐᓂᒃ 

ᐃᓱᒪᒃᓴᖅᓯᐅᖅᐸᓪᓕᐊᑎᓪᓗᑕ 2013-14 

ᓇᓚᐅᑦᑖᖅᓯᒪᓂᖏᓐᓄᑦ ᐃᓕᖅᑯᓯᓕᕆᔨᒃᑯᑦ 

ᐱᖅᑯᓯᓕᕆᔨᒃᑯᓪᓗ.   

 

ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᓪᓗ ᐊᑐᕈᒪᖕᒪᑕ 

ᑮᓇᐅᔭᖅᑑᑎᒃᓴᕐᓂᒃ ᐅᓄᕐᓂᖃᖅᑐᓂᒃ 

$25,786,000 ᒥᓕᐊᓂᒃ ᑕᕝᕙᓂ 2013-14 ᑖᒃᑯᐊ 

$7 ᒥᓕᐊᓐᓂᒃ ᐅᓄᕐᓂᖅᓴᐅᓪᓗᑎᒃ ᐱᓕᕆᕕᐅᑉ 

ᐃᓕᔭᐅᒃᑲᓐᓂᖅᓯᒪᔪᖁᑎᖏᓐᓄᑦ 

ᑮᓇᐅᔭᖅᑑᑎᒃᓴᖏᓐᓂ 2012-13 ᑮᓇᐅᔭᐅᑉ 

ᐊᕐᕌᒍᐊᓂ.   

 

ᑲᑎᒪᔨᕋᓛᑦ ᓇᓗᓇᐃᖅᓯᔪᑦ ᓅᑕᐅᓚᐅᕐᓂᖓᓄᑦ 

ᐱᓐᖑᐊᖅᑐᓕᕆᓂᕐᒧᑦ ᐊᒻᒪᓗ 

ᐃᖃᐃᓕᓴᖅᑐᓕᕆᓂᕐᒧᓪᓗ ᐱᓕᕆᐊᑦ ᑕᕝᕗᖓ 

ᓄᓇᓕᖕᓄᑦ ᐊᒻᒪᓗ ᒐᕙᒪᓕᕆᓂᕐᒧᑦ 

ᐱᔨᑦᑎᕋᕐᕕᐅᔪᒧᑦ ᐊᒻᒪᓗ ᓅᑕᐅᓂᖓ 

ᐱᖅᑯᓯᓕᕆᕝᕕᒃ ᐃᓕᖅᑯᓯᓕᕆᓂᕐᒧᑦ ᑕᕝᕗᖓ 

ᓄᓇᕗᑦᒥ ᓯᓚᑦᑐᖅᓴᕐᕕᖕᒧᑦ, ᐱᓕᕆᕕᐅᔪᖅ 

ᐊᑲᐅᓂᖅᓴᒃᑯᑦ ᑲᒪᒋᔭᖃᕈᓐᓇᕐᓂᐊᕐᒪᑦ ᐊᒥᓱᓄᑦ 

ᐃᓕᖅᑯᓯᓕᕆᓂᕐᒨᖓᔪᓄᑦ ᐊᒻᒪᓗ 

ᐱᖅᑯᓯᓕᕆᕕᖕᒨᖓᔪᓄᑦ ᐱᒋᐊᖅᑎᑕᐅᓯᒪᔪᓄᑦ 

ᐊᒻᒪᓗ, ᐊᑐᓕᖅᑎᑕᐅᓂᖏᑕ ᓄᓇᕗᑦᒥ 

ᐃᓕᓴᕆᔭᐅᓯᒪᔪᑎᒍᑦ ᐅᖃᐅᓯᓕᕆᓂᕐᒧᑦ ᐱᖁᔭᐅᑉ, 

ᐱᓕᕆᐊᖃᕐᓗᑎᒃ ᐅᔾᔨᕈᓱᖕᓂᖅᓴᐅᓗᑎᒃ 

ᐅᖃᐅᓯᓕᕆᓂᕐᒧᑦ ᐱᒋᐊᖅᑎᑕᐅᓯᒪᔪᓂᒃ ᐊᒻᒪᓗ 

ᑕᒪᐃᓐᓅᖓᔪᑎᒍᑦ ᐊᑐᓕᖅᑎᑕᐅᓂᖓᒍᑦ ᓄᓇᕗᑦᒥ 

ᐅᖃᐅᓯᓕᕆᓂᕐᒧᑦ ᒪᓕᒐᓕᐊᖑᓂᖓᑎᒍᑦ. 

ᐃᒃᓯᕙᐅᑖᖅ, ᐲᖅᑕᐅᓂᖓᓄᑦ ᐊᑐᖅᑕᐅᔪᒪᓯᒪᔪᖅ 

ᓄᓇᕗᑦᒥ ᐱᖅᑯᓯᓕᕆᕕᒃᓴᖅ ᒐᕙᒪᒃᑯᑦ 

ᐱᖁᑎᕐᔪᐊᓄᑦ ᐸᕐᓇᐅᑎᖓᓂᑦ, ᑲᑎᒪᔩᑦ 

ᑎᓕᐅᕆᕗᑦ ᒥᓂᔅᑕᒥᒃ ᐊᒻᒪᓗ 

ᐃᖅᑲᓇᐃᔭᖅᑎᖏᓐᓂᒃ ᑕᒪᐃᑎᒍᑦ 

ᐃᓱᒪᒃᓴᖅᓯᐅᖁᓪᓗᒋᑦ ᓴᖅᑮᔪᓐᓇᖁᓪᓗᒋᑦ 

ᓇᓖᕌᕈᑕᐅᔪᓐᓇᖅᑐᓂᒃ ᐅᑎᖅᑎᑕᐅᖁᓪᓗᒋᑦ 

ᓄᓇᕗᑦ ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᖁᑎᖏᑦ 

ᓄᓇᕗᑦ ᓯᓚᑖᓂᑦ. ᓄᓇᑦᑎᐊᑉ ᒐᕙᒪᖏᑦ 

ᒪᓐᓇᐅᔪᖅ ᐸᐸᑦᑎᖕᒪᑕ ᐅᓄᖅᑐᐊᓗᖕᓂᒃ 

ᓄᓇᕗᑦᒥᓐᖓᖅᓯᒪᔪᓂᒃ ᐊᑭᑐᔪᒻᒪᕆᐅᓪᓗᑎᒃ 

ᐸᐸᑕᐅᔾᔪᑎᖏᑦ ᐊᒻᒪᓗ 

ᑎᓕᐅᕈᑕᐅᕙᓪᓕᐊᑐᐃᓐᓇᖅᖢᑎᒃ ᓄᓇᑦᓯᐊᕐᒥᐅᓂᑦ 

ᑲᒪᔪᒪᔪᓐᓃᖅᖢᑎᒃ ᐱᔾᔪᑎᒋᓪᓗᒍ ᓇᖕᒥᓂᖅ 

ᑲᑎᖅᓱᖅᓯᒪᔭᖏᑦ ᐊᖏᒡᓕᕙᓪᓕᐊᑎᓪᓗᒋᑦ ᐊᒻᒪᓗ 

ᐃᓂᖃᕆᐊᖃᖅᖢᑎᒃ.  
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᑖᒃᑯᐊ 

ᐱᓕᕆᕝᕖᑦ ᐊᑕᐅᓯᐅᓐᖏᑦᑐᓂᒃ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ, ᐱᒋᐊᖅᑎᑕᐅᓯᒪᔪᓂᒃ 

ᐊᒻᒪ ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᖕᒪᑕ ᓄᓇᕗᒻᒥᐅᑦ 

ᐃᓐᓇᖏᓐᓄᑦ ᐊᑐᖅᑐᒃᓴᓂᒃ.  

ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᓕᐅᖅᑏᑦ 

ᐃᓱᒫᓘᑎᖃᖅᑐᑦ ᐃᓐᓇᐃᑦ 

ᐱᑦᑎᐊᖅᑕᐅᖃᑦᑕᓐᖏᓐᓂᖏᓐᓂᒃ ᐊᒻᒪ ᐃᑲᔪᖅᓲᑏᑦ 

ᐃᓐᓇᕐᓄᑦ ᑐᕌᔪᑦ ᑲᒪᒋᔭᐅᓐᖏᓗᐊᕐᓂᖏᓐᓂᒃ.  

ᒪᓕᒐᓕᐅᖅᑏᑦ ᐊᔭᐅᖅᑐᐃᔪᑦ ᒥᓂᔅᑕᒥᒃ 

ᐃᖅᑲᓇᐃᔭᖃᑎᖃᖁᓪᓗᒍ ᒪᓕᒐᓕᕆᔨᒃᑯᓐᓂᒃ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐊᒻᒪ 

ᐃᓚᔮᕇᖕᓄᑦ ᐱᔨᑦᑎᖅᑎᓂᒃ ᑕᒪᒃᑯᐊ ᓄᓇᕗᒻᒥᐅᑦ 

ᓴᐳᒻᒥᐅᓯᖅᑕᐅᓯᒪᑦᑎᐊᕐᓂᐊᕐᒪᑕ ᐊᒻᒪ 

ᐃᑲᔪᖅᓱᖅᑕᐅᑦᑎᐊᕐᓗᑎᒃ. 
 

ᐃᒃᓯᕙᐅᑖᖅ, ᐃᓕᖅᑯᓯᓕᕆᔨᒃᑯᑦ ᐊᒥᓱᓂᒃ 

ᑮᓇᐅᔭᓂᒃ ᓴᓂᕐᕙᐃᖃᑦᑕᖅᑐᑦ ᑮᓇᐅᔭᓂᒃ 

ᐅᑎᖅᑎᒋᐊᑐᓐᖏᑦᑐᓂᒃ ᐊᒻᒪ 

ᑐᓐᓂᐅᑎᒋᔭᐅᖃᑦᑕᖅᑐᓂᒃ.  ᑲᑎᒪᔨᕋᓛᑦ 

ᐊᑐᓕᖁᔭᓕᐅᖅᐳᑦ ᐱᓕᕆᐊᓐᖑᖅᑎᑕᐅᓯᒪᔪᑦ 

ᑕᐃᒪᐃᑦᑐᓄᑦ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ 

ᐊᑯᓚᐃᑦᑐᒃᑯᑦ ᖃᐅᔨᓴᖅᑕᐅᖃᑦᑕᖁᓪᓗᒋᑦ.  

ᑲᑎᒪᔨᕋᓛᑦ ᓴᓐᖏᓈᕆᒋᐊᖅᖢᑎᒃ ᐅᖃᕐᒥᔪᑦ 

ᑕᒪᑐᒪ ᐱᒻᒪᕆᐅᓂᖓᓂᒃ ᒐᕙᒪᒃᑯᑦ ᑮᓇᐅᔭᓂᒃ 

ᑐᓂᓯᖃᑦᑕᕈᓯᖏᑦ ᓄᓇᓕᖕᓄᑦ ᐅᕝᕙᓘᓐᓃᑦ 

ᑎᒥᓐᖑᖅᑎᑕᐅᓯᒪᔪᓄᑦ ᐃᓚᐃᓐᓈᕆᓂᖃᕐᓂᕐᒥᒃ 

ᑕᑯᓐᓇᖅᑕᐅᓂᐊᓐᖏᒻᒪᑦ.  ᑲᑎᒪᔨᕋᓛᑦ 

ᐊᑐᓕᖁᔭᓕᐅᕐᒥᔪᑦ ᐊᒃᓱᕉᑕᐅᒃᑲᓐᓂᖁᓪᓗᒍ 

ᓄᓇᓖᑦ ᐃᑲᔪᖅᑕᐅᖃᑦᑕᕐᓂᖏᑦ ᐊᒻᒪ 

ᑎᒥᓐᖑᖅᑎᑕᐅᓯᒪᔪᑦ ᑮᓇᐅᔭᖅᑖᕋᓱᒃᑐᑦ 

ᑕᒪᒃᑯᓇᓐᖓᑦ. ᑲᑎᒪᔨᕋᓛᑦ  



ᐅᓪᓗᑐᐃᓐᓇᖅ, ᒫᑦᓯ 15, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᓕᖁᔭᓕᐅᒃᑲᓐᓂᖅᐳᑦ ᓇᓗᓇᐃᔭᐃᖁᓪᓗᒋᑦ 

ᓄᓇᓕᖕᓂᒃ ᑮᓇᐅᔭᖅᑖᖅᑎᑕᐅᓯᒪᓐᖏᑦᑐᕕᓂᕐᓂᒃ 

ᐱᓕᕆᐊᕆᔪᒪᔭᖏᓐᓄᑦ ᐊᒻᒪ ᐃᑲᔪᖅᑕᐅᖁᓪᓗᒋᑦ 

ᓇᓗᓇᐃᔭᐃᖃᑎᒋᔭᐅᔪᓐᓇᕐᓂᐊᕐᒪᑕ 

ᐱᓕᕆᐊᕆᔭᐅᔪᓐᓇᖅᑐᓂᒃ ᐊᒻᒪ ᐃᑲᔪᕐᒥᓗᒋᑦ 

ᑮᓇᐅᔭᑦ ᑐᒃᓯᕋᐅᑎᓂᒃ ᐋᖅᑭᒃᓱᐃᓇᓱᒃᑎᓪᓗᒋᑦ. 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐃᓕᖅᑯᓯᓕᕆᔨᒃᑯᑦ 

ᑮᓇᐅᔭᓂᒃ ᓯᐊᒻᒪᒃᑎᕆᖃᑦᑕᕐᓂᖏᓐᓂᒃ 

ᑭᒡᒐᖅᑐᖅᖢᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐊᑐᖅᑐᒃᓴᓂᒃ 

ᐅᐃᕖᑦ ᐅᖃᐅᓯᖏᓐᓄᑦ ᐊᑐᓕᖅᑎᑕᐅᓂᐊᖅᑐᓂᒃ 

ᐃᒻᒪ ᐃᓄᐃᑦ ᐅᖃᐅᓯᓕᕆᓂᕐᒧᑦ 

ᐱᒋᐊᖅᑎᑦᑐᒪᔭᖏᓐᓂᒃ.  

ᐊᑐᓕᖅᑎᑕᐅᓚᐅᖅᑎᓪᓗᒋᑦ ᓄᓇᕗᒻᒥ 

ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᖅ, ᐃᓕᖅᑯᓯᓕᕆᔨᒃᑯᑦ 

ᐊᑐᕈᒫᕐᓂᐊᖅᑐᖁᑎᖏᓐᓂ ᐅᖃᐅᓯᓕᕆᓂᕐᒧᑦ 

ᑐᕌᖓᔪᑦ ᐊᑭᑦᑐᕆᐊᖅᑎᑕᑦ. ᐱᓗᐊᕐᓗᒋᑦ 

ᐅᖃᐅᓯᓕᕆᓂᕐᒧᑦ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᑦ 

ᐊᑐᖅᑐᒃᓴᑦ, $3 ᒥᓕᐊᓐ ᐅᖓᑖᓃᓚᐅᖅᑐᑦ ᐊᒻᒪ 

ᐃᑲᔪᖅᓱᖅᑕᐅᒃᑲᓐᓂᖅᖢᑎᒃ ᑮᓇᐅᔭᑦ 

ᐅᑎᖅᑎᒋᐊᑐᓐᖏᑦᑐᑦ ᐊᒻᒪ ᑐᓐᓂᐅᑕᐅᖃᑦᑕᖅᑐᑦ 

ᐊᑐᖅᑐᒃᓴᐅᑕᐅᑎᓪᓗᒋᑦ ᓄᓇᓕᖕᓂ ᑐᓐᖓᔪᓂᒃ 

ᐅᖃᐅᓯᓕᕆᓂᕐᒨᖓᔪᑦ ᐱᓕᕆᐊᖑᓂᐊᖅᑐᓄᑦ.  

ᑲᑎᒪᔨᕋᓛᑦ ᓂᕆᐅᒃᐳᑦ ᑕᒪᑐᒪ ᐱᕙᓪᓕᐊᓂᖓᓂᒃ 

ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᕐᒥᖕᓂᒃ. 

 

ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᒃᓴᒃᑲ.  

ᓇᓗᖅᑯᑎᓐᖏᑦᑐᖓ ᒪᓕᒐᓕᐅᖅᑎᐅᖃᑎᒃᑲ 

ᓇᖕᒥᓂᖅ ᐅᖃᐅᓯᒃᓴᖃᕐᓂᐊᕐᓂᖏᓐᓂᒃ ᐊᒻᒪ 

ᐃᓱᒫᓘᑎᒋᔭᕐᒥᓂᒃ ᐅᖃᐅᓯᖃᕐᓂᐊᕐᓂᖏᓐᓂᒃ 

ᑕᒪᓐᓇ ᑲᑎᒪᔾᔪᑕᐅᕙᓪᓕᐊᓕᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑐ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓅᑦᑎᒋᐊᕈᒪᓕᖅᑐᖓ ᒫᓐᓇ 

ᓄᖅᑲᑲᐃᓐᓇᕈᒪᓕᕐᓂᕐᒧᑦ ᐅᓂᒃᑳᒃᓴᖃᕐᓂᐊᖁᓪᓗᑎᒃ 

ᑲᑎᒪᓪᓚᑦᑖᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓂᖏᐅᖓᓐ. 

ᐱᒋᐊᖅᑎᑦᑎᔾᔪᑎᑕᖃᕐᒪᑦ ᓴᖅᑭᑕᐅᔪᒥᒃ 

ᐅᓂᒃᑳᕈᓐᓇᓕᖁᓪᓗᖓ ᑖᓐᓇᓗ 

ᓂᓪᓕᐅᑕᐅᔪᓐᓇᕋᓂ. ᓈᒻᒪᒃᓴᓐᖏᑦᑐᑦ ᐃᓵᒡᓕᑦ. 

ᓈᒻᒪᒃᓴᖏᑦᑐᑦ. ᓂᕈᐊᓐᖏᑦᑐᑦ. ᖁᔭᓐᓇᒦᒃ. ᒫᓐᓇ 

ᓇᖏᖅᓯᓂᐊᖅᐳᖓ ᐅᓂᒃᑳᕐᓂᐊᕐᓗᖓᓗ 

ᐅᖃᖅᑎᒧᑦ. ᖁᔭᓐᓇᒦᒃ.  

ᒥᓂᔅᑑ ᐋᕆᐊᒃ, ᑖᓐᓇ ᐱᓕᕆᐊᕆᔭᕗᑦ 

ᑲᔪᓯᒍᒫᖅᐳᒍᑦ ᑲᑎᒪᓂᓗᒃᑖᖃᓕᕐᒥᒍᑦᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᖅᓱᒃᑎ 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. ᑲᑎᒪᔾᔪᑎᒃᓴᖅ 20. 

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. 

ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᒪᓕᒐᒃᓴᒥᒃ 49, ᐅᖃᕈᓐᓇᖅᓯᓪᓗᑎᒡᓗ 

ᐱᔭᕇᖅᐸᓪᓕᐊᓂᕋᖅᖢᑎᒃ. ᐊᒻᒪᓗ, ᐅᖃᖅᑎ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ, 

ᒥᓂᔅᑕ ᓯᐅᑦᓴᒃ. ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. 

ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 21. ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ ᐱᖓᔪᒃᓵᓐᓂᒃ. ᑲᑎᒪᔾᔪᑎᒃᓴᖅ 22 

ᑲᑎᒪᔾᔪᑎᑦᑎᓐᓂᑦ. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᑦᑎᔪᒪᓪᓗᖓ ᑲᑎᒪᔨᕋᓛᑦ 

ᒪᓕᒐᒃᓴᓕᕆᓂᕐᒧᑦ ᑲᑎᒪᓛᕐᒪᑕ 1:30-ᒧᐊᖅᐸᑦ 

ᑐᒃᑐ ᑲᑎᒪᕕᖕᒥ. 

 

ᑲᑎᒪᔾᔪᑎᔅᓴᐃᑦ ᒫᑦᓯ 18-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 46 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 52 

 ᒪᓕᒐᒃᓴᖅ 57 

 ᒪᓕᒐᒃᓴᖅ 58 

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 47 

 ᒪᓕᒐᒃᓴᖅ 48 

 ᒪᓕᒐᒃᓴᖅ 49 

 ᒪᓕᒐᒃᓴᖅ 54 

 ᒪᓕᒐᒃᓴᖅ 56 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ  

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 

ᐱᔪᓐᓇᖅᑎᑕᐅᓂᕋᓗ ᐱᒋᐊᖅᑎᑕᐅᓯᒪᔪᖅ 44 - 

3(3), ᑲᑎᒪᓂᖅᐳᑦ ᓄᖅᑲᖓᓂᐊᓕᕐᒥᔪᖅ 

ᓇᒡᒐᔾᔭᐅᖑᓇᓱᓐᓂᖓᓂ, ᒫᑦᓯ 18-ᒥ, 10:00-

ᒧᐊᖅᑎᓪᓗᒍ ᐅᓪᓛᒃᑯᑦ. ᓄᖅᑲᖔᑦᑎᐊᕐᓂᐊᖅᐳᓯ 

ᓄᖅᑲᖓᓐᓇᐅᓂᖓᓂ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 11:49-ᒥ



 

 

 


